
P
R

O
G

R
A

M
A
 D

I PA
R

T
ID

O

1

UN PAIS
RESILIENTE Y
INNOVATIVO

Estimado Ciudadano,

Permiti mi un bes mas dirigi mi mes na 
bo, cu inmenso gratitud y speransa, 
den un momento crucial pa nos pais. 
Humildemente mi ta acerca bo persona un 
bes mas, no solamente pa pidi bo pa bo 
sosten pero pa invita bo pa hunto cu nos 
sigui traha durante 2025-2029. Esaki ta e 
momento pa fortalece y innova nos pais y 
pa nos duna continuacion na e trabounan 
importante andando y pa finalmente 
esakinan keda realisa den Gobernacion 
2025-2029. 

E periodo di 2025-2029 lo ta uno di gran 
transformacion pa nos pais. E periodo 
aki ta trece cu ne oportunidadnan grandi 
cu nos a logra despues di hopi esfuerso y 
sacrificio. Aruba, nos pais, ta riba e caminda 
di progreso atrobe, nos turismo a recupera 
te surpasa cifranan di e miho añanan cu nos 
a yega di conoce. Desempleo ta na e nivel 
mas abao den historia. Criminalidad a baha 
considerablemente y cu bon trabao policial 
y tecnologia avansa, nos ta resolviendo 
e casonan mas lihe. Gradualmente nos 
situacion financiero a mehora cual ta 
duna nos e capacidad pa prudentemente 
por cuminsa duna bek na comunidad y 
inverti den nos pais, sin tin mester di haci 
extra debe y asina reduci tambe e pago 
di interes riba termino. Na nivel social, 
iniciativanan importante a ser tuma durante 
di e ultimo añanan pa crea mas siguridad 
social den diferente sector vulnerabel di 
nos comunidad. Maestronan ta educando 
nos yiunan cu mas apoyo y optimismo. 
Ta mas cu obvio cu e bon maneho hiba 
pa nos Gabinetenan a cuminsa duna su 
resultadonan positivo.

Desaroyonan no a bini facil y mucho 
menos sin reto. Tabata na aña 2017 cu mi 
a asumi pa prome biaha e puesto di Prome 
Minister y a bira e prome hende muhe den 
nos historia cu ta ocupa e puesto aki. Nos 
a bin topa cu olanan halto y bruto di debe 
y un crisis financiero cu no tabata mustra 
di tin salida. Aruba tabata fiando pa paga 
debe y pa cumpli cu su gastonan, creando 
asina mas debe y mas interes riba debe. 
Aruba tabata riba un rumbo cu no ta 
sostenibel financieramente y hasta tabata 
ser considera bancarota. 

Movimiento Electoral di Pueblo a asumi su 
responsabilidad y drenta gobernacion na 
2017. Apenas cu mi a sinta den e stoel na 
timon di nos pais, a cuminsa  tuma pasonan 

pa cuminsa sanea y stabilisa e situacion di 
Aruba. Apesar di tur reto a keda demostra 
caba den 2018 y 2019 cu a sanea y pone 
e fundeshi necesario pa crecemento di 
nos pais. Sinembargo e alegria di a logra 
controla e crisis financiero no a dura 
mucho. Cu yegada di e pandemia na aña 
2020 Aruba a cay bek den un di dos crisis, 
pero no Aruba so, henter mundo. Un crisis 
di salud y un crisis financiero economico 
devastador. Durante e pandemia cu a inicia 
na maart 2020, tur e plannan pa pais Aruba 
mester a wordo restructura y adapta na un 
situacion nobo. Pero Aruba un bes mas 
a demostra su poder di coherencia. Na 
momento dificil nos a sa di pone orguyo 
un banda y acepta di otro pa bienestar di 
e pueblo Arubano. Aruba ta di nos y su 
bienestar ta keda nos meta.

Ta danki na abo pa a brinda nos partido e 
oportunidad pa goberna e pais aki cu amor, 
transparencia, responsabilidad y fe cu awe 
hunto nos ta para riba un pais resiliente y 
mas fuerte cu nunca. Cu hopi optimismo, 
determinacion y dedicacion nos a goberna 
durante 2017-2024 y a logra puntonan di 
atencion importante pa Aruba y cu mesun 
actitud y determinacion nos lo desea di 
goberna 2025-2029. 

Tur reto cu a presenta, un cos tabata cla: 
Aruba por y lo sigui crece na man di esnan 
cu tin’e na curason. Nos a demostra di 
por goberna den tempo menos bon debi 
na e crisis financiero y social hereda, pero 
nos a demostra di goberna den tempo 
hopi malo tambe debi na e pandemia y e 
diferente crisisnan cu esaki a trece cu ne. 
Cu bo sosten y cu bo confiansa nos lo 
sigui mantene Aruba riba e movecion di 
desaroyo positivo cu e ta aden.

Aruba, Movimiento Electoral di Pueblo ta 
aki pa bo. Pa nos, bo ta un aliado crucial pa 
garantisa e progreso di Aruba, di bo famia, 
e progreso di bo. Esaki ta e momento pa 
conserva y fortalece nos pais mas aun. Nos 
ta cla, ami ta cla pa sigui goberna nos pais 
den temponan bon awo. Mi kier invita bo 
pa forma parti di e historia y futuro aki. Uni 
bo mes cu e vision y e metanan cu nos kier 
wak realisa pa nos dushi Aruba. Un Pais 
Resiliente y Innovativo!

 Un abraso, Evelyn Wever-Croes
LIDER DI MEP

1.	 RECUPERACION ECONOMICO Y DIVERSIFICACION

2.	 REFORMA DI MERCADO LABORAL

3.	 MODERNISACION DI SISTEMA DI SIGURIDAD SOCIAL Y BIENESTAR

4.	 SIGUI PRIORITISA DESAROYO DEN AREA SOCIAL

5.	 INNOVACION Y TRANSFORMACION DI SALUD

6.	 EDUCACION Y EMPODERAMENTO DI HUBENTUD 

7.	 ENERGIA RENOBABEL Y CAMBIO CLIMATICO 

8.	 SIGURIDAD NACIONAL Y CONTROL DI FRONTERA  

9.	 UN CADENA HUDICIAL RESILIENTE Y INNOVA 

10.	 EFICIENCIA DI SECTOR PUBLICO Y REFORMA DI GOBERNACION

11.	 GARANTISA INTEGRIDAD Y TRANSPARENCIA DEN GOBIERNO

12.	 ARUBA CREATIVO, UN MOVEMENTO PA IMPULSA ARTE Y CULTURA NA ARUBA

13.	 GARANTISA INVERSIONNAN Y DESAROYO CONTINUO DEN DEPORTE

14.	 RELACIONNAN DEN REINO

15.	 FINANSAS PUBLICO SOSTENIBEL

16.    7 PUNTO DI PRIORIDAD

Aruba, mescos cu bo, ta resiliente. No 
tin ningun dificultad cu nos, abo, ami, 
pais Aruba no a sa di surpasa. Cu hopi 
dedicacion, responsabilidad, pasenshi, 
amor, experiencia, transparencia, integridad 
y honestidad, Partido Movimiento Electoral 
di Pueblo ta maneha nos pais. 

Di e forma aki, Movimiento Electoral di 
Pueblo a trece nos pais na un crusada 
importante, un momento crucial unda cu 
bo sosten lo ta e yabi pa e continuacion di 
nos Aruba su desaroyo.

E Plan di Movimiento Electoral di Pueblo pa 
2025-2029 ta dirigi pa consolida e progreso 
haci durante e añanan cu a pasa mientras 
nos ta sigui construi riba e base solido 
pa keda garantisa un futuro prospero pa 
nos tur. Cu wowo riba e principio di "Un 
Pais Resiliente y Innovativo," e plan aki ta 
enfoca na fortalece abo, e ciudadano, den 
tur manera posibel pero si na un forma 
responsabel y integro.

E fundeshi di e plan aki ta mantene e 
enfasis riba integridad den gobernacion. 
Nos lo sigui fortalece transparencia, 
responsabilidad y confiansa publico 

door di un servicio publico eficiente, uzo 
responsabel di recursonan financiero y 
material, y un bon maneho fiscal. Un bon 
gobernacion ta e base pa un sociedad 
prospero, promoviendo un cultura di 
honestidad y responsabilidad. 

Tambe, e plan aki ta reconoce nos 
responsabilidad colectivo pa crea un 
sociedad unda cada persona tin acceso 
igual na oportunidadnan. Poniendo enfasis 
riba educacion, salud mental y proteccion 
social nos lo sigui construi un futuro unda 
cada ciudadano por prospera, sin importa 
bo estado financiero of social.

Movimiento Electoral di Pueblo a scoge 
pa presenta un programa extenso cu ta 
demostra su experiencia den gobernacion 
y alaves continuacion pa e periodo nos 
dilanti.

Hunto cu bo, cu un responsabilidad 
comparti y cu determinacion, nos lo sigui 
construi un futuro resiliente y innovativo pa 
Aruba, sigurando prosperidad pa bo y pa 
generacionnan nos dilanti.

MOVIMIENTO ELECTORAL DI PUEBLO 
2025 - 2029

UN PAIS
RESILIENTE Y INNOVATIVO

Continua  riba un 
economia balansa door 
di enfoca mas riba un 
turismo di calidad y 
limita.

TURISMO 
BALANSA

1.1. TURISMO INNOVATIVO Y SOSTENIBEL 
E industria turistico di Aruba, cu ta e pilar di nos economia, mester alinia cu metanan di 
sostenibilidad pa garantisa crecemento a largo plaso y proteha recurso natural. E plan 2025-
2029 lo promove iniciativanan di turismo sostenibel, responsabel y innovativo cu ta brinda un 
balor halto cu un impacto minimo riba nos isla, postulando pais Aruba como un destinacion 
eco-amigabel y particular.

1.1.1. Promove practicanan di turismo sostenibel y specifico

Continuando riba e base poni den e plan di Movimiento Electoral di Pueblo 2021-2025, e 
strategia pa recuperacion economico y diversificacion pa 2025-2029 ta dirigi na sigura 
crecemento sostenibel, stabilidad financiero y oportunidadnan mas amplio pa tur ciudadano di 
Aruba. Mirando e desafionan cu a surgi pa motibo di e pandemia di COVID-19, e plan anterior 
tabata enfoca riba recuperacion a corto plaso. Awor cu e recuperacion ta riba e bon caminda, 
e enfoke e biaha aki ta cambia pa creacion di un economia diversifica, resiliente y innovativo.
E seccion aki lo elabora riba e area clave di recuperacion economico y diversificacion, sosteni 
pa strategianan cu ta sigura un crecemento sostenibel a largo plaso.

● Producto specifico di turismo: 
Enfoca mas riba e mercadonan peculiar cu ta 
den un forma diferente, unico y special cu lo 
percura pa nos isla sigui sobresali como un 
destinacion preferencial den Caribe.

● Certificacion renobabel pa 
hotelnan y resortnan:  
Amplia e programa di certificacion renobabel 
pa hotelnan, resortnan y operadornan di 
turismo, incentivando nan pa adopta practica 
sostenibel como eficiencia energetico, 
reduccion di desperdicio y conservacion di 
awa.
● Desaroyo di ofertanan di eco-turismo: 
Apoya crecemento di eco-turismo mediante 
crea mas experencia basa den naturalesa, 
manera tour pa cera conoci cu nos flora y 
fauna, berea pa caminata y tournan di buceo 
sostenibel den area marino protegi. Esaki lo 
yuda diversifica e ofertanan turistico di Aruba y 
atrae un grupo di turista cu ta mas consciente 
di nan impacto ambiental.

● Desaroyo di turismo-cultural: 
Nos autenticidad ta uno valioso cu nos 
mester proteha. Esaki ta e fundeshi pa asina 
nos futuro generacion ta consciente di nos 
historia. Nos lo sigui promove y sigui inverti 
den nos turismo cultural cu e meta principal 
pa trece mas conscientisacion entre tanto e 
comunidad local como nos huespednan.

● Accesibilidad pa tur: 
Inverti den tecnologia y infrastructura pa brinda 
tur esnan cu incapacidad, un oportunidad 
igual pa tambe por disfruta nos recursonan 
natural rond di nos Isla.

● Turismo balansa: 
Pa e bienestar di nos comunidad local, 
huespednan y nos futuro generacion, lo sigui 
traha pa transforma nos infrastructura den 
uno mas sostenibel y responsabel. Pa esaki 
e partnernan den e sector priva lo ta esencial, 
pa hunto, ta mas consciente y proactivo di con 
nos recursonan natural ta wordo maneha. Lo:

- Continua riba un economia balansa door di 
enfoca mas riba un turismo di calidad y limita.

- Sigui stimula acomodacionnan specifico 
existente estilo ‘boutique’ y un paro na e 
crecemento di cambernan hotelero.

- Hiba un maneho responsabel pa maneha e 
fluho di huespednan riba nos isla, cu e meta 
pa proteha e calidad di bida.

CAPITULO 1

RECUPERACION ECONOMICO 
Y DIVERSIFICACION

1.1.2. Desaroyo infrastructural sostenibel
Como un isla, nos lo sigui crece y desaroya nos economia di turismo. Cu sostenibilidad y 
bienestar den mente, lo enfoca riba area- y infrastructuranan existente pa transforma nan 
den un fuente mas ambiental y sostenibel.

● Desaroyo turistico San Nicolas:  
Continua riba e plan multi disciplinario pa 
desmantela e refineria, sanea e area y introduci 
iniciativanan turistico specifico manera e 
desaroyo di un marina pa yate luhoso destina 
pa atrae bishitantenan di mas balor economico.

● Desaroyo di infrastructura turistico: 
Inverti den infrastructura turistico, inclui 
ampliacion di areanan pa movecion fisico, 
introduccion di facilidadnan recreacional 
modernisa, restauracion di monumentonan y 
proteccion di nos recursonan natural.

1.1.3. Recuperacion economico despues di COVID
Fortalece e base di recuperacion economico di Aruba despues di COVID tabata un prioridad 
critico ya cu e sector di turismo, cu ta e fundeshi di e economia, a demostra di ta vulnerabel pa 
shocknan externo manera un pandemia. Mientras pasonan grandi a wordo tuma pa mantene 
e infrastructura turistico y duna sosten na negoshinan durante 2020-2022, nos mester no 
solamente sigura cu nos a recupera di e pandemia pero tambe adapta nos economia na e 
paisahe economico global cu ta cambiando.

1.1.4. Revitalisacion den e sector di turismo 
Turismo semper tawata y ta keda e pilar esencial di e economia di Aruba. Nos lo sigui innova 
y transforma e sector pa garantisa un turismo sostenibel y responsabel. P’esey Movimiento 
Electoral di Pueblo den gobierno lo:

● Expande producto turistico:  
Sigui desaroya mercado turistico nobo como 
ecoturismo, turismo cultural y turismo di 
bienestar pa diversifica fuentenan di entrada 
di turismo y atrae bishitantenan di mas balor 
economico.

● Sostene negoshinan relaciona cu turismo:
Sigui inverti den empresanan chikito y mediano 
por medio di sosten financiero y capacitacion, 
stimulando nan asina pa innova nan negoshi 
via digitalisacion y cu servicio enfoca riba 
clientenan.

● Uza mercado digital y analitica di dato:   
Continua cu y fortalece strategianan di mercado 
basa riba data pa atrae segmentonan turistico 
nobo y mercado emergente. Inverti den 
analitica di dato pa compronde preferencianan 
di bishitantenan, y special cu lo percura pa nos 
isla sobresali como un destinacion preferencial 
den Caribe.

● Fortalece sistema di acomodacion 
relaciona cu turismo:
Continua cu e maneho actual y percura pa 
un actualisacion di leynan pa regula y mitiga 
acomodacionnan turistico pa sigura un 
balansa den vivienda.

1.2. REDUCI E CANTIDAD DI CARBON DI TURISMO
● Turismo carbon neutral:  
Introduci iniciativanan destina pa logra 
neutralidad di carbon den e industria turistico 
di Aruba mediante:

- Encurasha uzo di vehiculonan electrico (EV) 
pa servicionan di transporte, como shuttle, 
taxi y busnan di tour.

- Sostene practicanan di aviacion sostenibel, 
como compensacion di emisionnan di 
vuelonan entrante y saliente, den colaboracion 
cu aerolineanan.

● Maneho di desperdicio den hubnan 
turistico: 
Desaroya sistemanan di maneho di desperdicio 
mas eficiente den areanan turistico pa reduci 
desperdicio genera pa turista. Esaki ta inclui 
programanan di reciclahe, iniciativanan di 
compost y tecnologianan di conversion di 
desperdicio
na energia.

1.2.1. Fortalece resiliencia di negoshinan despues di COVID

● Sosten gubernamental pa sectornan cu ainda ta den dificultad: 
Basa riba e programa di estimulo fiscal introduci durante e periodo di 2020-2022 manera 
Loonsubsidie y MKB-regeling, e gobierno lo duna asistencia specifico pa negoshinan cu ainda 
ta den recuperacion di pandemia, specialmente esnan den turismo, comercio y hospitalidad.

1.2.2. Inversion den desaroyo infrastructural sostenibel

● Proteha recursonan natural:
Pa sigura cu nos recursonan natural wordo protehi y brinda e oportunidad pa regenera, lo sigui 
inverti den diferente proyecto infrastructural di turismo cu lo percura pa un bienestar den nos 
comunidad. E inversionnan aki lo ta primordialmente dirigi pa nos ciudadanonan y caminda e 
turista tambe lo sinti su mes comodo.

● Innovacion den industria di conocemento
Promove desaroyo di industrianan basa riba 
conocemento manera information techology 
(IT), industrianan creativo (media, diseño), 
tecnologia pa educacion (EdTech) y sector di 
investigacion y desaroyo (R&D). E vision ta pa 
Aruba bira un hub regional pa emprendimiento 
digital y innovacion.

● Economia digital: 
Stimula un ecosistema di entrepreneurship 
creando incentivanan pa startups den fintech, 
e-commerce y industrianan creativo. Establece 
un programa di ‘incubator’ nacional pa duna 
capacitacion, mentoria y acceso na fondo 
inicial.

● Solucionnan di turismo inteligente: 
Implementa solucionnan cu Artificial 
Intelligence (AI) y IT den sector di turismo, 
manera sensornan inteligente pa maneha fluho 
di turista y plataforma dirigi pa AI cu ta ofrece 
experiencia personalisa pa biaheronan.

● Meta pa periodo di gobernacion:
- 2025: Lansa un ‘incubator’ enfoca riba 
tecnologia y innovacion.

- 2026: Promove investigacion y desaroyo den 
fintech y e-commerce.

- 2028: Turismo inteligente completamente 
operacional cu sistema di maneho basa riba 
AI.

1.3. INNOVACION ECONOMICO SOSTENIBEL: CREANDO UN FUTURO
       RESILIENTE Y INNOVATIVO.

Aruba ta progresando den direccion di sostenibilidad, pero su economia ta depende hopi 
riba turismo. Tin necesidad pa diversifica cu sector nobo manera economia di conocemento, 
emprendimiento digital y industria creativo.

Aruba lo transiciona na un modelo economico sostenibel y inclusivo, enfocando riba innovacion 
y emprendimiento como motor principal pa crecemento. E Plan di Accion Nacional 2023-2025 
ta resalta e importancia di diversifica e economia y promove desaroyo sostenibel.

1.3.1. Innovacion den industria di conocemento:
Vision economico di Movimiento Electoral di Pueblo ta inclui entre otro promove un economia 
resiliente caractarisa pa innovacion, sostenibilidad y inclusividad. Esaki ta inclui apoya 
startupnan, stimula inversionnan internacional y desaroya sectornan manera economia di 
conocemento, agricola, tecnologia y industria creativo.

1.3.2. Expansion di energia renobabel
E bentahanan geografico di Aruba ta haci nos un luga ideal pa desaroya un fuente di energia 
renoba, como energia solar, biento y oceanico. Segun e plan di Movimiento Electoral di 
Pueblo, e transicion pa un economia sostenibel ta crucial pa sigura crecemento sostenibel y 
independencia energetico.

● Expande infrastructura di energia renoba: 
Amplia e iniciativa di 2021-2025 pa acelera e desaroyo di plantanan solar y instalacionnan di 
energia di biento door di un aliansa publico-priva. Proyecto di infrastructura di energia renoba 
lo:
- Provee trabou den construccion y mantenimento.
-  Reduci gasto di energia pa negoshi y casnan, haci Aruba mas competitivo pa atrae industria 
cu ta haci uzo di energia.

● Promove adopcion di energia renoba: 
Lansa programanan di incentivo pa stimula negoshinan y casnan pa adopta energia solar, 
aparatonan cu uzo eficiente di energia y materialnan di construccion sostenibel.

1.3.3. Crecemento di e sector di Agricultura
Nos dependencia actual riba cuminda importa ta pone riesgo pa siguridad alimentario y 
independencia economico. Expansion di agricultura y aquacultura local lo reduci dependencia 
riba importacion y crea trabou.

● Agricultura sostenibel 
Sigui inverti den tecnologia agricola moderno 
como hidroponia, agricultura vertical y 
aquaponics pa cultiva cuminda den e clima 
seco di Aruba. Movimiento Electoral di 
Pueblo lo proporciona incentivo financiero pa 
agricultornan cu ta adopta practica sostenibel 
y tecnologia pa reduci awa.

● Aumento di produccion di cuminda local: 
Inverti den iniciativa agricola local pa produci 
mas cuminda local, fortaleciendo asina e 
siguridad alimentario mientras ta crea trabou 
den agricultura. Esaki tambe ta alinia cu e 
vision a largo plaso di resiliencia climatico. 
Fondonan disponibel den Reino lo ser dirigi 
pa esaki.

1.3.4. Fortalece e economia blauw
E posicion maritimo unico di Aruba ta duna 
oportunidadnan pa un economia blauw, unda e lama 
ta bira un motor pa crecemento economico pa medio 
di industria como pesca, turismo marino y energia 
renoba offshore.
● Pesca y recurso 
marino: 
Desaroya practica di 
pesca sostenibel, inverti 
den granjanan di pisca y 
promove programanan di 
conservacion marino pa 
sigura cu e recurso marino 
di Aruba ta wordo uza na 
un forma sostenibel.

● Energia renoba for di 
lama:
 Explora oportunidadnan 
pa tecnologia di energia 
for di lama, como energia 
di ola y marea, cu por 
diversifica mas e portfolio 
di energia renoba di 
Aruba.

1.4. APOYO PA EMPRESANAN MEDIANO Y CHIKITO

1.4.1. Stimula crecemento di empresanan mediano y chikito
Empresanan Mediano y Chikito ta crucial pa diversidad y resiliencia di economia di Aruba. 
Basa riba e sosten duna durante e periodo di 2020-2021, e gobierno lo percura pa:

● Acceso na capital:
Hunto cu sector priva nos lo sigui ofrece 
prestamonan cu interes abou pa e empresanan 
aki, specialmente den industrianan emergente 
como tecnologia, energia renobabel y 
agricultura.

● Reglamento di negoshi simplifica: 
Continua cu simplificacion di proceso 
di registracion di negoshi, permitiendo 
empresarionan pa registra y habri nan negoshi 
online den un tempo hopi rapido.

1.4.2. Stimula un cultura di Entrepreneurship
Pa crea un ecosistema di entrepreneurship floreciente, partido Movimiento Electoral di Pueblo 
lo brinda:

● Educacion di entrepreneurship: 
Introduci programanan den educacion 
secundario y tertiario pa promove innovacion 
y creacion di negoshinan nobo entre y pa 
hubentud.

●‘Incubators’ y aceleradornan di negoshi: 
Haci areglonan cu universidadnan y sector priva 
pa establece ‘incubators’ y aceleradornan di 
negoshi, brindando asina mentorship, espacio 
di trabou, y oportunidadnan di networking pa 
start-ups.

Aruba

1.5. MEHORA INFRASTRUCTURA PA CRECEMENTO ECONOMICO

1.5.1. Inversion den infrastructura smart
E infrastructura di Aruba mester sostene su meta economico a largo plaso. Inversion den 
transporte, energia y infrastructura digital lo sigura cu Aruba por garantisa un desaroyo 
sostenibel y alabes habri caminda pa competi globalmente. 

● Transporte y logistica: 
Modernisa nos wafnan y aeropuerto pa acomoda e demanda creciente di turismo y comercio. 
Inverti den sistemanan di transporte smart pa mehora transporte publico, reduci congestion di 
trafico y optimalisa logistica.

1.5.2. Vivienda social y desaroyo urbano

● Vivienda social: 
Continua na expande proyectonan di vivienda social, particularmente pa ciudadanonan cu 
entrada abou y mediano. Lo pone fondonan na disposicion di FCCA pa por cumpli cu esaki. 
Esaki alabes lo contribui na trabou den construccion y stimula crecemento economico.

● Desaroyo di districto: 
Continua riba proyectonan di desaroyo den districtonan. Lo sigui identifica areanan existente 
pa desaroya percelanan pa vivienda, manera por ehempel e siguiente etapa di revitalisacion di 
Sero Colorado.

MIDIENDO E EXITO DEN  
DIVERSIFICACION ECONOMICO
Pa sigura e efectividad di esfuerso di recuperacion economico y 
diversificacion, partido Movimiento Electoral di Pueblo den gobierno lo 
establece metricanan claro y mecanismo di evaluacion. Exito lo wordo midi 
door di:

● Aumento den contribucion di sectornan cu no ta turismo: 

Sigui e crecemento di Producto Interno Bruto (PIB) for di sectornan 
no di turismo como tecnologia, energia renobabel, y agricultura. E meta ta pa 
aumenta e contribucion di industrianan no di turismo pa minimo 30% di PIB 
pa 2029.

● Creacion di trabou y desaroyo di forsa laboral: 

Midi e cantidad di trabou crea den sectornan diversifica, particularmente 
den energia renobabel, tecnologia, agricultura y industria creativo. Esaki lo 
inclui sigui e tasa di empleo entre hubentud profesional y esnan capacita den 
sectornan decadente, cu un meta di 5.000 cupo di trabou nobo pa 2029.

● Reduccion di importacion di energia y emision di carbon: 

Sigui e aumento den produccion di energia renobabel y e reduccion 
corespondiente den importacion di energia y emision di carbon. Pa 2029, 
e meta ta pa logra 50% di produccion di energia renobabel, reduciendo 
significantemente e dependencia riba combustibel importa.

● Crecemento y innovacion di empresanan mediano y chikito: 

Sigui e cantidad di empresanan mediano y chikito nobo establece den 
sectornan emergente, particularmente den tecnologia, industriannan berde y 
sectornan creativo. Un indicador clave lo ta e cantidad di negoshinan apoya 
pa fondonan disponibel di sector priva y publico cu un meta di logra 250 
negoshinan nobo den e sectornan aki den e siguiente cuater aña.



● Aumento di digitalisacion di empresanan mediano y chikito: 

Midi e adopcion di plataforma digital y hermentnan di e-commerce pa 
empresanan mediano y chikito. E meta ta pa por lo menos 70% di e 
empresanan aki por adopta hermentnan digital pa 2029.

● Mehora e facilidad pa haci negoshi: 

Mehora e posicion di Aruba den e ranking di “Ease of Doing Business” di 
Banco Mundial door di simplifica e proceso di registracion di negoshi, mehora 
acceso na capital y reduci e bareranan burocratico pa e empresario.

● Siguridad alimenticio: 

Sigui e aumento den produccion di cuminda local pa medio di iniciativa 
di agricultura sostenibel, cu e meta di aumenta produccion di cuminda 
domestico cu 20% pa 2029 y asina reduci dependencia riba importacion.

● Inversion den infrastructura: 

Monitorea e desaroyo y efectividad di proyectonan di infrastructura, 
incluyendo wafnan, aeropuerto, infrastructura digital y proyectonan di 
vivienda social. Un resultado exitoso lo ta e finalisacion di modernisacion di 
aeropuerto di Aruba, completacion di proyectonan nobo di vivienda social y 
realisacion comfortabel di acceso na tur parti di e isla.

VISION A LARGO PLASO PA   
STABILIDAD ECONOMICO
E strategia di diversificacion economico 
delinea pa 2025-2029 ta basa riba e principio 
di crea un economia mas resiliente, sostenible 
y innovativo cu por resisti fluctuacionnan di 
mercado global y shocknan economico. 

Cu un enfoke riba tecnologia, energia 
renobabel, industria creativo y agricultura 
sostenibel, Aruba lo reduci su dependencia 
riba turismo mientras cu ta crea trabounan di 
hopi balor y ta sigura stabilidad economico a 
largo plaso.

INNOVACION Y  
TRANSFORMACION DIGITAL

● Iniciativanan di gobierno smart: 
Digitalisa servicionan gubernamental 
pa reduci retraso burocratico y mehora 
e eficiencia di servicionan publico ta un 
prioridad. Pa 2029, e meta ta pa Aruba tin un 
gobierno completamente digital, ofreciendo 
servicio mas lihe y eficiente na negoshinan y 
ciudadanonan.

● E-Gobierno y E-Servicionan: 
Expande e rango di servicionan di e-gobierno 
pa inclui mas proceso di registracion di negoshi 
online, servicionan social y sistemanan di 
informacion publico.

SOSTENIBILIDAD 
AMBIENTAL
● Maneho y desaroyo sostenibel: 
E transicion di Aruba pa un economia sostenibel 
ta un pilar central di su strategia a largo 
plaso. E gobierno lo traha cu sociopartnernan 
internacional pa sigura cumplimento cu 
standardnan ambiental global, cu un enfoke 
riba resiliencia climatico, maneho sostenibel di 
recursonan y proteccion ambiental.

UN ECONOMIA
RESILIENTE Y DIVERSIFICA PA FUTURO
E strategia pa recuperacion y diversificacion economico pa 2025-2029 ta representa 
un compromiso pa construi un economia resiliente y diversifica cu ta crea crecemento 
sostenibel y duna oportunidad na bo, un ciudadano di e pais aki. Basa riba e fundeshi di e 
plan di gobierno 2021-2025, e strategia aki ta enfoca riba:

● Expande sectornan no di 
turismo, manera tecnologia, 
energia renobabel y 
agricultura.

● Sosten pa empresanan 
mediano y chikito pa 
fomenta innovacion y 
emprendimento.

● Modernisa infrastructura 
pa sostene crecemento a 
largo plaso.

● Reduci dependencia 
riba combustibel fosil y 
promove energia renobabel 
pa mehora sostenibilidad.

● Mehora facilidad pa haci 
negoshi y digitalisa e sector 
publico y priva.

LOGRANDO ESAKI, ARUBA LO TA 
BON POSICIONA PA PROSPERA DEN 
UN ECONOMIA GLOBAL DINAMICO, 
SIGURANDO CU E BENEFICIONAN DI 
CRECEMENTO LO WORDO COMPARTI 
CU TUR HENDE.

E enfoke lo pa 
sigura crecemento 
sostenibel y desaroyo 
economico.

RENOBACION Y 
TRANSFORMACION DI 
E MERCADO LABORAL

Partido Movimiento Electoral di Pueblo kier sigui enfoca riba e renobacion y transformacion 
di e mercado laboral, basa riba e exito di iniciativanan introduci den e plan di gobierno 2021-
2025. Den plan di 2025-2029 nos kier sigui crea un sistema dinamico, integra y proba pa futuro. 
Den e sistema aki, participacion den mercado laboral, productividad aumenta y trabou digno 
pa tur hende ta central, caminda inclusividad y crecemento sostenibel ta e principionan guia. E 
meta final ta pa crea un mercado laboral resiliente y flexibel.

Stimula participacion den mercado laboral tin beneficionan grandi pa e calidad di bida di 
ciudadanonan. Participacion den mercado laboral ta un di e pilarnan mas importante pa 
crecemento economico sostenibel y cohesion social. E ta ofrece oportunidadnan pa tur hende 
participa activamente den e mercado laboral, independiente di origen, genero, edad of nivel di 
educacion. Haciendo e mercado laboral mas inclusivo, por utilisa un scala amplio di talentonan, 
loke ta fortalece e resiliencia economico y ta contribui na un sociedad mas balansa. 

E enfoke lo sigui riba combati empleo ilegal, mehora habilidadnan den e forsa laboral, aumenta 
y stimula participacion laboral y fortalece leynan di empleo pa sigura crecemento sostenibel y 
desaroyo economico.

2.1. TRATANDO EMPLEO ILEGAL Y FORTALECE CUMPLIMENTO 
       DI LEY DI LABOR

Den e plan di gobierno 2021-2025 a introduci medidanan inicial pa trata cu e problema di 
empleo ilegal na Aruba. Empleo ilegal ta keda un desafio persistente na Aruba. E plan pa 2025-
2029 lo enforsa e fenomeno aki mas fuerte y lo traha riba reformanan specifico.

2.1.1 Combati Empleo Ilegal
Movimiento Electoral di Pueblo lo sigui e campaña contra empleo ilegal door di implementa 
regulacionnan mas estricto y mecanismo pa re-enforsa mas fuerte:

● Cumplimento mas estricto di Ley di Registracion di Dunadonan di Trabou: 
Continuando cu e trabounan di 2021-2025, e plan pa 2025-2029 lo sigui enforsa e 
Landsverordening Registratieplicht Werkgevers (Ley di Registracion di Dunadonan di Trabou). 
Esaki lo sigura cu tur dunadonan di trabou ta registra y cumpli cu leynan di labor. Esaki lo 
contribui pa autoridadnan por sigui y preveni contratacion ilegal.

● Aumenta inspeccion y penalidadnan: 
Gobierno lo amplia inspeccionnan laboral y introduci multanan y penalidadnan mas severo 
pa companianan cu ta  emplea trahadonan ilegal. Esaki ta inclui asigna recurso adicional na 
Departamento di Progreso Laboral (DPL) pa haci inspeccionnan regular di negoshinan den tur 
sector.

CONTINUACION Y EXPANSION DI E PLAN DI GOBIERNO 2021-2025

CAPITULO 2

REFORMA DI  
MERCADO LABORAL

● Colaboracion entre agencianan: 
Continua mehora coordinacion entre departamentonan di labor, inmigracion y siguridad social 
pa identifica trahadonan ilegal y sigura cumplimento cu e rekisitonan legal pa empleo. E creacion 
di un ‘task force inter-departamental’ lo ta un elemento clave pa preveni y elimina empleo ilegal.

● Comparticion di data y solucionnan tecnologico: 
Expande uzo di sistemanan di comparticion di data entre instancianan manera Departamento 
di Inspeccion Laboral (DAO), Centraal Bureau voor de Statistiek (CBS) y Banco di Seguro 
Social manera delinea den e plan di 2021-2025.

E sistemanan aki lo sigura cu discrepancianan den e data di empleo lo wordo identifica mas 
rapido, mehorando e efectividad di cumplimento di ley.

2.1.2 Cumpli cu Tratado di Persona y Explotacion Laboral
E plan di reforma di mercado laboral pa 2025-2029 lo pone enfasis riba proteccion di trahadonan 
vulnerabel door di enfoca riba:

● Preveni maltrato di persona: 
Fortalece leynan y mecanismo di cumplimento 
di Aruba pa trato di persona y explotacion 
laboral, sigurando cu ningun individuo ta 
wordo obliga pa haci trabou ilegal y bou di 
circumstancianan inhumano.

● Apoyo pa victimanan y programanan di 
reintegracion: 
Fortalece servicionan di apoyo pa victiman di ex-
plotacion laboral, incluyendo acceso pa ayudo le-
gal, cuido medico y programanan di rehabilitacion. 
Programanan di reintegracion lo wordo desaroya 
pa yuda e individuonan aki pa reintegra den e forsa 
laboral legal.

2.2. MEHORA HABILIDADNAN LABORAL Y PREPARA PA 
       UN ECONOMIA DIVERSIFICA

Un desafio grandi identifica den e plan di 2021-2025 tabata e desaliniacion entre habilidad-
nan di e forsa laboral y e necesidadnan di un economia cu ta cambiando. E plan pa 2025-
2029 lo enfoca riba creacion di un forsa laboral moderno, prepara pa futuro door di mehora 
educacion y iniciativa di entrenamento den liña cu e meta di diversificacion economico di 
Aruba.

2.2.1. Iniciativanan pa mehora Profesionalidad y Experticio
Pa yuda cu e falta di habilidadnan den sectornan emergente, e gobierno lo:

● Expande programanan di capacitacion vocacional: 
Introduci programanan di entrenamento specifico pa cada sector den colaboracion cu e 
lidernan den e industria, enfoca riba area como energia renobabel, tecnologia, cuido di salud y 
agricultura. E programanan di entrenamento lo duna trahadonan e habilidadnan necesario pa 
prospera den e economia adaptando di Aruba.

● Programanan di desaroyo continuo: 
Establece un iniciativa di desaroyo continuo cu ta ofrece programanan di educacion y 
certificacion pa profesionalnan cu ta busca pa mehora nan habilidadnan of ta desea di cambia 
pa un otro carera. E programanan aki lo enfoca riba habilidadnan cu tin hopi demanda mane 
p.e., alfabetismo digital, maneho di proyecto, sistema di energia renobabel y IT.

● Aliansa publico-priva (PPP) pa desaroyo di habilidadnan: 
E gobierno lo colabora cu negoshinan y institucionnan educativo pa sigura cu e programanan di 
entrenamento ta alinia cu e necesidadnan di industria. Esaki ta inclui desaroyo di programanan 
unda bo por core stage y siña directamente den e veld, gana experencia den bida real pa asina 
bo keda aloca na un trabou a base di bo miho habilidadnan.

2.2.2. Enfasis riba alfabetisacion digital y tecnologia
Mientras Aruba ta pone su mes como un hub pa industriannan basa riba conocemento y 
tecnologia, lo tin un enfoke mas fuerte pa sigura cu e forsa laboral tin e habilidadnan digital.

● Mehora habilidadnan digital pa tur sector: 
Lansa un programa di entrenamento di habilidadnan digital pa trahadonan den sector existente 
manera turismo, benta y construccion, apoyando nan cu hermentnan digital pa aumenta 
productividad. Esaki lo inclui entrenamento riba e-commerce, mercadeo digital y herment pa 
maneho di proyecto basa den cloud.

● Sostene innovacion tecnologico: 
Stimula innovacion door di ‘incubators’ di tecnologia y programanan di sosten pa startups cu 
tin como meta promove emprendimento den desaroyo di software, analitica di dato, inteligencia 
artificial (AI) y tecnologia di blockchain.

● Mehoracion di servicio: 
Plan di Gobierno 2025-2029 ta pa focus riba digitalisacion, modernisacion y mehoracion di 
proceso den diferente servicio di entre otro DPL y DAO. 

● Software nobo ‘Progresa’: 
Gobierno lo sigui den 2025-2029 cu e proyecto di DPL di transicion pa introduci un software 
nobo y moderno ‘Progreso’ como reemplaso di e sistema anticua BAS. E sistema aki lo no 
solamente  stimula eficiencia den e procesamento di e peticionnan, sino tambe lo facilita e 
intercambio di informacion, of ‘datasharing’ cu otro servicio of departamento.

● Sistema nobo ‘Labora’: 
Gobierno lo sigui cu e plan cu DAO ta desaroyando, esta implementacion un sistema nobo: 
“Labora”.

Pa crea un mercado laboral mas inclusivo y trata desempleo den un forma structural, e plan pa 
2025-2029 lo enfoca riba aumenta e tasa di participacion laboral, particularmente entre hende 
muhe, hubentud y gruponan marginal.

2.3.1 Promove Empleo pa Hubentud
Desempleo bou di e hubentud ta keda un preocupacion y pa yuda reduci e problema mas aun 
ainda tin necesidad di programanan specifico cu ta alinia cu e habilidadnan di e generacion 
mas hoben:

● Programanan di entrepreneurship pa 
hubentud: 
Expande iniciativanan cu ta stimula 
entrepreneurship pa hubentud, 
proporcionando esnan hoben cu hermentnan, 
mentorship y fondo pa startups necesario pa 
crea nan mes negoshinan. E enfasis lo ta riba 
entrepreneurship digital, industria creativo y 
sector di sostenibilidad.

● Programanan di aprendisahe y internado: 
Desaroya programanan paga di aprendisahe 
y internado den colaboracion cu negoshinan, 
particularmente den sector como energia 
renobabel, tecnologia y cuido di salud. E 
programanan aki lo duna hubentud experencia 
den practica, aumentando nan posibilidad di 
haya trabou.

2.3.  AUMENTA PARTICIPACION LABORAL Y OPORTUNIDAD DI EMPLEO

2.3.2. Igualdad di Genero y Inclusion den Forsa Laboral
Pa sigura un forsa laboral inclusivo, gobierno lo:
● Promove igualdad di genero den trabou: 
Introduci iniciativanan di igualdad di genero 
enfoca riba aumento di e participacion di 
hende muhenan den sector cu demanda 
halto como tecnologia y energia renobabel. 
E programanan aki lo inclui entrenamento di 
liderazgo pa hende muhenan y incentivonan 
pa companianan cu logra igualdad di genero 
den rol di gerencia superior.

● Incentivonan pa contrata gruponan 
vulnerabel: 
Sostene negoshinan cu ta contrata 
individuonan for di populacion vulnerabel, 
inclui esnan cu tin limitacion fisico y mental, 
trahadonan mayor di edad y individuonan cu 
ta desemplea durante hopi tempo.

2.3.3. Programanan di Reintegracion pa Recibidor di Bienestar Social
Desempleo bou di e hubentud ta keda un preocupacion y pa yuda reduci e problema mas aun 
ainda tin necesidad di programanan specifico cu ta alinia cu e habilidadnan di e generacion 
mas hoben:

Movimiento Electoral di Pueblo lo sigui promove empleo como un caminda pa sali for di 
bienestar social door di pone enfasis riba iniciativanan di reintegracion:

E gobierno lo sigui promove empleo como un caminda pa sali for di bienestar social door di 
pone enfasis riba iniciativanan di reintegracion:

● Programanan di reintegracion den e forsa laboral: 
Expande e programanan introduci den e plan 2021-2025 pa yuda ricibidornan di bienestar 
social pa reintegra den e forsa laboral. E programanan lo ofrece entrenamento pa trabou, 
servicio pa encontra trabou y conseho personalisa pa escogencia di carera.

● Incentivonan pa Contrata Ricibidor di Bienestar: 
Propone incentivonan pa companianan cu ta contrata ricibidornan di bienestar social, 
particularmente den sector cu tin escasez di labor. E meta ta pa reduci dependencia a largo 
plaso riba bienestar social y crea caminda pa empleo tempo completo.

● Introduccion di un areglo pa desempleo: 
Plan di gobierno pa 2025-2029 ta pa introduci un areglo pa desempleo (ww-regeling) pa 
incentiva participacion laboral. Persona desemplea ta haya apoyo cu un entrada temporal y e 
guia si ta necesario, pa bolbe a corto plaso riba e mercado laboral.

● Programa di formacion y recapacitacion: 
Enseñansa pa Empleo (EPE), cu mientras tanto a habri un oficina na San Nicolas, ta encarga cu 
programanan di formacion y recapacitacion (‘her- bij- en omscholing’). Plan di gobierno ta pa 
sigui inverti den EPE pa asina nan sigui dirigi nan mes den colaboracion cu e programa Aruba 
Kier Traha, principalmente na mehoracion di acoplamento di demanda y oferta riba mercado 
laboral, pa medio di tene consulta periodico cu stakeholders concerni, cu e meta di por ofrece 
programa di educacion enfoca riba obhetivo fiho.

2.4. MODERNISA LEYNAN DI LABOR Y FORTALECE PROTECCION 
       PA TRAHADONAN

Na momento cu ta traha na adaptacion di e base economico, leynan di labor di 
Aruba lo mester wordo modernisa pa segura cu nan ta keda relevante y efectivo. 
E plan pa 2025-2029 lo enfoca riba fortalece e proteccion pa trahadornan, mehora 
mecanismonan di resolucion di disputa laboral y segura trato husto pa tur empleado.

2.4.1. Modernisa leynan di labor y fortalece proteccion pa trahadonan
Na momento cu ta traha na adaptacion di e base economico, leynan di labor di Aruba lo mester 
wordo modernisa pa sigura cu nan ta keda relevante y efectivo. E plan pa 2025-2029 lo enfoca 
riba fortalece e proteccion pa trahadonan, mehora mecanismonan di resolucion di disputa 
laboral y sigura trato husto pa tur empleado.

2.4.2. Fortalece derecho y proteccion pa trahadonan

● Actualisa leynan di labor: 
Revisa y actualisa leynan di labor existente pa refleha e condicionnan moderno di trabou y 
derechonan di e trahado. Esaki lo inclui proteccion pa trahadonan den e economia moderno, 
empleadonan part-time y esnan cu ta traha den sector emergente di tecnologia y industria 
creativo.

● Introduccion di Landsverordening Registratieplicht: 
Introduci e Landsverordening Registratieplicht (Ordenansa Nacional riba Obligacion di 
Registracion) pa stimula mantencion administrativo di ley, unda por crea maneho dirigi riba 
futuro a base di e comprension acumula di e desaroyo y necesidadnan existente den mercado 
laboral local.

● Introduci areglonan di trabou flexibel: 
Introduci y cambia leynan di labor pa permiti mas areglonan di trabou flexibel, inclui trabou di 
distancia y oranan flexibel. Esaki ta alinia cu e strategia mas amplio di modernisa e forsa laboral 
di Aruba pa cumpli cu e necesidadnan di un economia digital y basa riba conocemento.

● Introduccion di un salario minimo pa ora: 
Movimiento Electoral di Pueblo ta sigui cu e vision di 2021-2025, esta pa introduci un salario 
minimo pa ora na 2025, consistiendo di un compensacion husto pa ora pa e empleado.

● Introduccion Landsverordening ARBO: 
Pa garantisa un ambiente laboral sigur y saludabel, lo introduci den 2025-2029 e Landsverordening 
ARBO paso pa paso. E introduccion di e prome fase lo inicia cu un inventarisacion y evaluacion 
di riesgo (RI&E) y ta tene cuenta cu e circumstancia y limitacionnan specifico di empresa chikito 
riba mercado laboral, pa cual e transicion lo cana mas flexibel y lo aumenta e cumplimento.

2.4.3. Mehora Resolucion di Disputa

● Mediacion y Arbitrahe Laboral: Expande e rol di Departamento di Progreso Laboral (DPL) pa 
sirbi como un centro di mediacion y arbitrahe pa resolve disputanan laboral. Esaki lo reduci 
e carga riba partidonan y duna trahadornan y dunadornan di trabou un como mas rapido y 
eficiente pa resolve disputanan.



MIDIENDO E EXITO DEN  
REFORMA DI MERCADO LABORAL
E exito di e strategia di reforma di mercado laboral lo wordo midi 
door di e siguiente metricanan clave:

● Reduccion di empleo ilegal: 

Monitor e reduccion den e tasa di empleo ilegal door di aumenta 
reenforsamento di ley, inspeccion y cumplimento di doñonan di trabou. E 
meta ta pa reduci empleo ilegal cu 50% pa 2029.

● Empleo pa hubentud: 

Sigui e tasa di empleo entre hubentud profesional, cu un meta di reduci 
desempleo di hubentud cu alomenos 25% pa 2029 via programanan enfoca 
como stage, aprendisahe y iniciativa di entrepreneurship.

● Participacion di hendenan muhe den e mercado laboral: 

Aumenta participacion di hendenan muhe den e forsa laboral, specialmente 
den rol di liderazgo y den sector cu demanda halto como tecnologia y energia 
renobabel. E meta ta pa logra un aumento di 20% den empleo pa muhenan 
den diferente sector pa 2029.

● Inclusion di gruponan vulnerabel: 

Midi e exito di programanan cu ta integra gruponan vulnerabel den e forsa 
laboral, como trahadonan mayor, esnan cu tin discapacidad y individuonan 
cu ta desemplea durante hopi tempo. E meta ta pa aumenta nan tasa di 
empleo cu 15%.

MEHORA HABILIDADNAN 
DI E FORZA LABORAL
● Programanan pa mehora y reentrena habilidadnan: 
Monitor e cantidad di trahadonan cu ta completa programanan di capacitacion 
vocacional y cursonan di alfabetisacion digital. E meta ta pa capacita 5.000 trahadonan 
den sector emergente manera energia renobabel, tecnologia y cuido di salud pa 
2029.

● Alfabetisacion Digital: 
Midi e aumento di alfabetisacion digital den e diferente sectornan, cu un meta pa 
asina 70% di e forsa laboral tin habilidadnan digital basico pa 2029. Esaki lo ta 
crucial pa e exito den un economia basa riba conocemento.

REDUCI DEPENDENCIA RIBA 
ASISTENCIA SOCIAL
● Empleo pa ricibidor di asistencia social: 
Sigui e cantidad di personanan cu ta ricibi un bienestar social y cu ta reintegra 
exitosamente den e forsa laboral pa medio di e servicio di emparehamento pa trabou 
y programanan di reintegracion. E meta ta pa reduci dependencia a largo plaso riba 
bienestar social cu 20% pa 2029.

MEHORA CUMPLIMENTO 
CU LEYNAN DI LABOR
● Cumplimento di doñonan di trabou: 
Midi e tasa di cumplimento di negoshinan cu e rekisitonan 
di registracion di doñonan di trabou y leynan di labor, cu 
e meta di logra cumplimento completo pa 2029. Esaki lo 
wordo monitorea door di inspeccion y penalidadnan ora di 
no cumpli.

● Reduccion di disputanan laboral: 
Monitorea e reduccion den disputanan laboral cu ta bin 
na Departamento di Progreso Laboral (DPL), cu e meta di 
reduci e tempo cu ta tuma pa resolve disputanan cu 50%, 
mehorando satisfaccion y stabilidad na trabou.

● Upgrading Inspeccion Laboral: 
Cumplimento cu ley laboral ta un meta importante pa 
sigui cu ne den 2025-2029, pa cual e seccion di Inspeccion 
Laboral (Arbeidsinspectie) lo mester funciona optimalmente 
y dirigi riba nan meta. Plan di gobierno ta pa Inspeccion 
Laboral dispone di suficiente recurso, conocemento y 
facultad pa asina nan por mantene supervision efectivo 
riba cumplimento cu ley y regulacion.

VISION A LARGO PLASO PA 
REFORMA DI MERCADO LABORAL
E strategia di reforma di mercado laboral pa 2025-2029 ta 
enfoca riba fortifica e forsa laboral di Aruba pa futuro door 
di:

● Combati empleo ilegal, proteha trahadonan legal y 
sigura competencia husto.

● Desaroya un forsa laboral cu habilidadnan eleva, 
capabel di prospera den sectornan emergente como 
tecnologia, energia renobabel y industria creativo.

● Aumenta participacion laboral, particularmente bou di 
nos hobennan, hende muhenan y gruponan vulnerabel.

● Modernisa leynan di labor pa refleha e necesidadnan 
di un economia diversifica y sigura cu tanto doñonan 
di trabou como empleadonan ta haya un trato husto y 
proteccion.

UN MERCADO LABORAL
RESILIENTE Y INCLUSIVO
Door di sigui e trabou delinea den e plan di gobierno 2021-2025 y expande esaki riba e area 
clave como empleo ilegal, desaroyo di habilidadnan den e forsa laboral y modernisacion di 
leynan di labor, e strategia di reforma di mercado laboral pa 2025-2029 lo construi un forsa 
laboral resiliente, inclusivo y prepara pa futuro. 

E enfoke lo ta riba crea oportunidadnan di empleo sostenibel, proteha derecho di trahadonan 
y sigura cu e mercado laboral di Aruba por cuadra cu e demanda di un economia diversifica.

E strategia di reforma di mercado laboral ta alinia cu e meta mas amplio di recuperacion 
economico y diversificacion, sigurando cu e forsa laboral di Aruba ta ekipa pa sostene e 
stabilidad y crecemento economico a largo plaso di pais Aruba.

Haci Aruba un sociedad 
inclusivo, unda tur ciudadano 
por haya e sosten conforme 
nan necesidad.

SIGURIDAD SOCIAL 
SOSTENIBEL, HUSTO 
Y INCLUSIVO

E modernisacion di sistema di siguridad social y bienestar ta un pilar fundamental den 
e meta amplio di Aruba pa fomenta resiliencia economico, equidad social y desaroyo 
sostenibel. Basa riba e iniciativanan lansa den e plan di 2021-2025, e strategia pa 2025-
2029 lo sigui reforma e red di siguridad social, sigurando cu e ta keda sostenibel, husto y 
inclusivo teniendo cuenta cu e demografia y realidadnan economico cambiante.

E plan aki lo encera e siguiente areanan: mehora eficiencia den otorga bienestar social, 
aumenta cobertura di siguridad social, reintegracion den e mercado laboral y modernisacion 
di sistemanan di siguridad social pa preveni fraude y sigura distribucion equitativo di 
beneficionan social.

3.1. REFORMA DI SISTEMA DI BIENESTAR SOCIAL PA MAS 
       EFICIENCIA Y EQUIDAD
E modernisacion di sistema di siguridad social y bienestar ta un pilar fundamental den 
e meta amplio di Aruba pa fomenta resiliencia economico, equidad social y desaroyo 
sostenibel. Basa riba e iniciativanan lansa den e plan di 2021-2025, e strategia pa 2025-
2029 lo sigui reforma e red di siguridad social, sigurando cu e ta keda sostenibel, husto y 
inclusivo teniendo cuenta cu e demografia y realidadnan economico cambiante.

E plan aki lo encera e siguiente areanan: mehora eficiencia den otorga bienestar social, 
aumenta cobertura di siguridad social, reintegracion den e mercado laboral y modernisacion 
di sistemanan di siguridad social pa preveni fraude y sigura distribucion equitativo di 
beneficionan social.

3.1.1. Fortalece criterio di eligibilidad y preveni fraude

● Asistencia social dirigi: 
Pa sigura cu e recurso di bienestar ta wordo distribui equitativamente, e gobierno lo imple-
menta criterio di eligibilidad mas estricto basa riba entrada y necesidadnan di e famianan.

● Sistemanan di verificacion automatisa: 
Introduci sistemanan di verificacion automatisa cu ta crusa informacion riba entrada y situ-
acion laboral di ricibidornan di bienestar entre e basenan di dato di gobierno pa preveni mal 
uzo. Esaki lo ta parti di un esfuerso mas amplio pa e-Gobierno y digitalisacion di servicio 
publico.

● Control di volumen riba programanan di bienestar social: 
E plan di 2021-2025 a introduci control di volumen riba beneficionan social pa regula e entra-
da di ricibidornan nobo. Pa 2025-2029, e controlnan aki lo wordo refina mas aun pa sigura cu 
programanan di bienestar ta keda sostenibel y no ta sobrecarga.

CAPITULO 3

MODERNISACION DI SISTEMA DI    
SIGURIDAD SOCIAL Y BIENESTAR

3.2. MODERNISACION DI SISTEMANAN DI SIGURIDAD SOCIAL

E sistema di siguridad social di Aruba, cu ta duna sosten crucial pa su ciudadanonan, mester 
ser modernisa pa keda sostenibel a largo plaso. Dado e presion di un poblacion cu ta birando 
mas grandi y costo creciente di cuido di salud, reformanan den e sistema di siguridad social lo 
sigura cu e ta sigui sostene esnan cu tin necesidad, sin pone un carga financiero no sostenibel 
riba gobierno.

3.2.1. Sigurando sostenibilidad a largo plaso di e sistema di siguridad 
          social

● Reforma di sistema di pension: 
Mientras e poblacion di hendenan cu ta ricibi pensioen ta birando mas grandi, e fondo di 
pensioen di Aruba ta bay conoce su retonan. Realidad ta cu constelacion familiar di tres (3) of 
mas yiu casi no ta existi mas na Aruba. Pa mitiga e problematica aki gobierno lo: 

- Haci estudio pa presenta e diferente opcionnan posibel y gradualmente pa loke ta trata 
e edad di retiro den liña cu e expectativa di bida y tendencia economico, sigurando e 
sostenibilidad di e sistema di pension.

- Indexeer pensioennan na inflacion, sigurando cu pensionadonan ta mantene nan poder 
di compra mientras cu costo di bida ta subi.

- Promove plan di pensioen priva: Introduci incentivonan pa ciudadanonan por inverti 
den plan di pension priva pa suplementa e pensionnan proporciona pa gobierno. Esaki lo 
reduci presion riba e sistema di pension estatal a largo plaso.

3.1.2. Simplificacion di sistema di bienestar
● Sistemanan di maneho digital di bienestar: 
Expande uzo di plataforma digital pa aplicacionnan di bienestar, haci’e mas facil pa individuonan 
elegibel pa aplica pa beneficionan, mientras cu ta reduci retrasonan administrativo. Pa 2029, 
tur servicio di bienestar, incluyendo vivienda, beneficionan di desempleo y asistencia familiar, 
lo ta disponibel via un plataforma online centralisa.

● Sistemanan di maneho di caso: 
Introduci un sistema digital di maneho di caso pa permiti asistente social pa sigui e progreso 
di ricibidornan di bienestar mas eficientemente, sigurando intervencion oportuno pa esnan cu 
mester sosten adicional.

3.1.3. Reduci dependencia a largo plaso riba bienestar social

● Programanan di bienestar pa trabou: 
Basa riba e iniciativa di bienestar pa trabou introduci den e plan anterior, e gobierno lo sigui 
enfatisa empleo como un caminda pa sali for di bienestar social. E enfoke lo ta riba proporciona 
capacitacion pa trabou, conseho pa carera y servicio di colocacion pa stimula reintegracion 
den e forsa laboral.

● Incentivonan pa doñonan di trabou: 
Ofrece incentivonan pa companianan cu ta contrata ricibidornan di bienestar social, sigurando 
cu negoshinan ta participa den e proceso di reintegracion.

3.2.2. Reforma di Seguro di Desempleo y Beneficionnan di Incapacita

● Modernisacion di Seguro di Desempleo: 
Reforma e sistema di Seguro di Desempleo pa proteha e trahadonan miho mientras cu ta 
stimula reempleo rapido.

● Beneficionan gradual di desempleo: 
Introduci beneficionan gradual di desempleo, unda individuonan lo haya un beneficio mas halto 
den e prome luna di desempleo, sigui pa un reduccion gradual di beneficionan pa stimula un 
regreso mas rapido na e forsa laboral.

● Programanan di reentrenamento pa esnan cu ta desemplea: 
Integra programanan di desaroyo di habilidadnan den e sistema di seguro di desempleo, 
ofreciendo cursonan di entrenamento cu ricibidornan por uza pa haya habilidadnan nobo 
durante nan periodo di desempleo.

● Beneficionan di incapacitadad: 
Modernisa e sistema di beneficionan di incapacidad door di:

- Fortalece e proceduranan di evaluacion pa sigura cu esnan cu berdaderamente no por 
traha ta haya beneficionnan di incapacidad a largo plaso. Introduci reevaluacion periodico pa 
sigura cu ricibidornan ta elegibel ainda.

- Expande sosten pa trahadonan parcialmente incapacita pa yuda nan transiciona bek na rol 
di part-time of adapta unda posibel, reduciendo dependencia riba beneficionan completo di 
incapacidad.

3.2.3. Expande cobertura di siguridad social

● Acceso universal na siguridad social: 
Extende cobertura pa poblacion vulnerabel, manera trahadonan informal y esnan den trabounan 
den un economia moderno, sigurando cu nan tin acceso na cuido di salud, pensioennan y 
beneficionan di desempleo.

● Plataformanan digital pa acceso na siguridad social: 
Uza plataforma digital pa permiti ciudadanonan pa controla nan status di siguridad social, haci 
contribucion y aplica pa beneficionan online, aumentando accesibilidad y transparencia.

3.3. PROGRAMANAN DI REINTEGRACION PA GRUPONAN VULNERABEL

Movimiento Electoral di Pueblo ta reconoce e necesidad pa sostene e gruponan vulnerabel, 
como individuonan cu ta desemplea a largo plaso, ricibidornan di bienestar social y esnan cu 
tin incapacidad, door di yuda nan reintegra den e mercado laboral. Door di enfatisa empleo 
como e caminda pa autosuficiencia, e plan pa 2025-2029 lo sigura cu e individuonan aki tin e 
sosten necesario pa bira miembro productivo di sociedad.

3.3.1. Camindanan pa sali for di Asistencia Social y Bay Trabou

● Programanan completo di reintegracion: 
Expande e programanan Bienestar-pa-Trabou introduci den e plan di 2021-2025, enfocando 
riba conseho personalisa pa carera, entrenamento vocacional y servicio di emparehamento pa 
trabou pa ricibidornan di asistencia social.

● Programanan di experencia di trabou: 
Haci areglo cu negoshinan local pa ofrece programanan di experencia di trabou cu ta permiti 
ricibidornan di bienestar haya habilidadnan valioso mientras nan ta haya sosten financiero.

● Incentivonan pa ricibidor di Asistencia Social: Introduci incentivonan pa ricibidornan di 
asistencia social pa tuma trabou temporal, part-time, of di temporada sin perde acceso na 
beneficionan esencial. Esaki lo permiti individuonan pa transiciona gradualmente for di bienestar 
social pa un trabou permanente.

3.3.2 Sosten pa persona cu Incapacidad

● Maneho di empleo inclusivo: 
Desaroya maneho cu ta stimula e contratacion di individuonan cu tin discapacidad, 
proporcionando credito fiscal y subsidionan di sueldo pa negoshinan cu ta crea ambiente di 
trabou accesibel.

● Arreglonan di trabou flexibel: 
Cambia leynan di labor pa permiti oranan di trabou flexibel y oportunidadnan di trabou for di 
cas pa individuonan cu tin incapacidad, sigurando cu nan tin acceso na empleo cu ta tene 
cuenta cu nan capacidadnan.

Sistemanan di siguridad social y cuido di salud ta cana man den man, specialmente pa 
adultonan mayor y esnan cu condicionnan cronico. Pa maneha e costo creciente di cuido di 
salud y sigura acceso universal na servicionan esencial, e plan pa 2025-2029 lo enfoca pa 
alinia e reformanan di siguridad social cu modernisacion di cuido di salud.

3.4.1. Expande cuido di salud preventivo

● Cuido di salud como un medida preventivo: 
Pone enfasis riba cuido di salud preventivo 
como un medida preventivo pa reduci e costo 
a largo plaso di siguridad social door di sigura 
cu ciudadanonan ta keda mas saludabel 
durante mas tempo. Introduci programanan di 
bienestar enfoca riba enfermedanan cronico 
manera diabetes, hypertension y obesidad, cu 
ta pone un carga significante riba sistemanan 
di cuido di salud y siguridad social.den rol di 
gerencia superior.

● Integra programanan di bienestar 
general cu beneficionan social: 
Ofrece servicionan di cuido preventivo 
(manera controlnan regular, conseho di dieta 
y programanan di fitness) como parti di 
beneficionan di siguridad social, stimulando 
ciudadanonan pa keda saludabel y reduci 
dependencia a largo plaso riba beneficionan 
di discapacidad y cuido di salud.

3.4.2. Solucionnan di salud digital relaciona cu siguridad social
● Telemedicina y iniciativanan di E-Salud: 
Expande servicionan di telemedicina, 
permitiendo beneficiarionan di siguridad social 
pa haya cuido medico na distancia. Esaki 
ta importante particularmente pa adultonan 
mayor y esnan cu tin incapacidad y cu por tin 
desafio pa move.

● Cobertura di cuido di salud pa poblacion 
cu ta bira grandi: 
Traha di cerca cu e sector di cuido di salud pa 
sigura cu beneficionan di siguridad social ta 
cubri e servicionan di cuido di salud esencial 
pa poblacion cu ta bira grandi, reduciendo e 
riesgo di pobresa debi na gastonan medico.

   3.4. REFORMA DI SIGURIDAD SOCIAL RELACIONA CU CUIDO DI SALUD

31MIDIENDO E EXITO DEN  
MODERNISACION DI SISTEMA DI
SIGURIDAD SOCIAL Y BIENESTAR
E exito di modernisa e sistema di siguridad social y bienestar lo wordo midi 
door di metricanan clave como:

● Reduccion di dependencia riba bienestar social: 

Sigui e porcentahe di individuonan cu ta transiciona exitosamente for 
di bienestar social pa empleo tempo completo, cu e meta di reduci 
dependencia a largo plaso riba bienestar social cu 20% pa 2029.

● Mehora sostenibilidad di pensioennan: 

Monitorea e salud financiero di e sistema y fondo di pensioen, sigurando 
cu reformanan ta guia pa un sostenibilidad mas grandi.

MEHORA SOSTENIBILIDAD 
DI PENSIOEN
● Sostenibilidad financiero di sistema di pensioen: 
Sigui e salud financiero di e sistema di pensioen di Aruba, sigurando 
cu cualkier ahuste planifica na e edad di retiro y incentivonan pa 
pensioen priva ta contribui pa reduci e tension fiscal a largo plaso. 
E meta ta pa sigura cu e sistema di pensioen ta keda solvente 
y cu individuonan tin fondo priva suficiente pa suplementa nan 
pensioen estatal.

● Cobertura di pensioen priva: 
Aumenta e porcentahe di ciudadanonan cu ta inscribi den plan 
di pensioen priva, cu un meta di inscribi 50% di e poblacion den 
edad di trabou den plan di pensioen suplente pa 2029.

EXPANDE COBERTURA 
DI SIGURIDAD SOCIAL
● Aumenta acceso na beneficionan di siguridad social: 
Monitorea e expansion di cobertura di siguridad social, 
particularmente pa trahadonan informal y esnan den economia 
moderno. E meta ta pa extende acceso na siguridad social pa 
100% di trahadonan formal y minimo 75% di trahadonan informal 
pa 2029.

● Reduccion di diferencia den beneficionan di esnan incapacita: 
Sigui e reduccion den tardansa pa procesa beneficionan di esnan 
incapacita, cu e meta di proporciona evaluacion mas lihe y preciso 
pa eligibilidad di beneficionan di incapacita. E meta ta pa reduci e 
tempo promedio pa procesa solicitudnan cu 50% pa 2029.

MEHORA E EFICIENCIA  
DI SISTEMANAN DI BIENESTAR
● Reduccion di fraude y maneho inadecuado: 
Uza plataformanan digital y sistemanan di verificacion crusa pa 
detecta y reduci fraude den aplicacionnan di asistencia social. E 
exito lo wordo midi door di un reduccion di 25% den casonan di 
fraude detecta pa 2029.

● Mehora eficiencia den e proceso di solicitudnan: 
Midi e reduccion den e tempo cu ta tuma pa procesa solicitudnan 
di bienestar, cu un meta di reduci e tempo promedio for di 
aplicacion te decision cu 40% door di adopta plataformanan 
digital y sistemanan di verificacion automatisa.

REINTEGRACION DI ASISTENCIA SOCIAL 
DEN E FORSA LABORAL
● Reduccion di desempleo a largo plaso: 
Sigui e exito di programanan Bienestar-pa-Trabou, cu un meta di reduci desempleo a largo 
plaso entre ricibidornan di bienestar social cu 30% pa 2029. Esaki lo wordo logra door di 
entrenamento, emparehamento pa trabou y incentivonan pa patrononan.
● Empleo pa poblacion vulnerabel: 
Aumenta e tasa di empleo entre gruponan vulnerabel, inclui esnan cu discapacidad y ricibidornan 
di bienestar social a largo plaso. E meta ta pa logra un aumento di 15% den empleo pa e 
gruponan aki pa 2029.

INTEGRACION DI CUIDO DI SALUD PREVENTIVO  
CU SIGURIDAD SOCIAL
● Aumento den participacion den cuido preventivo: 
Midi e cantidad di ricibidornan di siguridad social cu ta inscribi den programanan di cuido 
preventivo, cu un meta di inscribi 50% di esnan elegibel pa 2029. Exito lo tambe wordo midi 
door di un reduccion den tasa di enfermedadnan cronico entre ricibidornan di beneficionan di 
siguridad social.

VISION A A LARGO PLASO PA MODERNISACION  
DI SIGURIDAD SOCIAL Y BIENESTAR
E plan di modernisacion di Siguridad Social y bienestar pa 2025-2029 ta enfoca riba crea un 
sistema solido, sostenibel y inclusivo cu ta sigura:

● Siguridad financiero pa tur ciudadano, particularmente pa adultonan mayor, esnan incapacita 
y desemplea.
● Distribucion eficiente y husto di recurso, sigurando cu esnan cu berdaderamente tin necesidad 
ta haya sosten, mientras cu fraude y abuso di e sistema ta wordo minimalisa.
● Aumenta oportunidadnan pa ta autosuficiente door di programanan Bienestar-Pa-trabou, 
sosteniendo ciudadanonan pa haya empleo y bira independiente financieramente.
● Un red di siguridad social mas fuerte cu por resisti cambionan demografico, inclui un 
poblacion cu ta bira mas grandi y patronchinan di empleo cambiante, particularmente den 
economia moderno.

ADAPTACION NA CAMBIONAN  
DEMOGRAFICO Y ECONOMICO
E poblacion cu ta bira mas grandi, combina cu e aumento di formanan no tradicional di empleo, 
lo sigui pone presion riba e sistemanan di siguridad social y bienestar di Aruba. Movimieto 
Electoral di Pueblo den gobierno lo evalua y ahusta regularmente e sistemanan aki pa sigura 
cu:
● E edad di retiro y contribucionnan pa pension ta keda alinia cu e tendencia demografico.
● Trahadonan den economia moderno y e sector informal ta haya acceso na beneficionan di 
siguridad social como cuido di salud, pensionan y sigur di desempleo.
● Gastonan di cuido di salud ta wordo maneha via medidanan preventivo, minimalisando e 
carga financiero riba sistemanan di siguridad social den futuro.

UN SISTEMA DI SIGURIDAD SOCIAL Y 
BIENESTAR MODERNO Y HUSTO
E modernisacion di e sistemanan di siguridad social y bienestar di Aruba pa 2025-2029 lo 
sigura cu e pais tin un marco fuerte y adaptabel cu por carga e cambio di necesidadnan 
continuo di nos ciudadanonan mientras cu esaki ta keda financieramente sostenibel. 

Door di construi riba e reformanan inicia den e plan di 2021-2025 y incorpora leccionnan 
for di ‘good practices’ tanto local como global, e red di siguridad social di Aruba lo ta mas 
eficiente, inclusivo y resiliente.



● Aumenta e eficiencia di sistemanan di bienestar y expande 
acceso via hermentnan digital.

● Sigura sostenibilidad a largo plaso di e sistema di pensioen y 
siguridad social.

● Stimula reintegracion den e forsa laboral door di programanan 
cu Bienestar-pa-Trabou ta enfoca riba nan.

● Expande cobertura di siguridad social pa tur trahado, inclui 
esnan den e sector informal y economia moderno.

● Promove cuido di salud preventivo pa reduci gastonan a largo 
plaso di siguridad social.

Esaki lo haci Aruba un 
sociedad inclusivo y cu 

ta pensa pa futuro, unda 
tur ciudadano por haya 
e sosten conforme nan 

necesidad, mientras cu ta 
promove autosuficiencia 

economico y sigura 
responsabilidad fiscal a 

largo plaso.

AREA CLAVE 
DI ENFOKE LO 
INCLUI: 

Continuacion lo nifica cu 
Gobierno lo sigui dedica 
na prevencion y brinda e 
atencion necesario na e
area social.

SIGUI INVERTI
DEN NOS
CADENA SOCIAL 

Den 2021-2025 hopi atencion a wordo duna na e area social, sigur pa e tematica di proteccion 
di mucha, adiccion y salud mental. E maneho cu a wordo hiba tabata enfoca riba prevencion 
y alabes represion, e ultimo pa por si acaso cu prevencion no logra optimalmente. 

Ehecucion di e maneho a nifica diferente campaña nacional di conscientisacion y alabes a 
aloca mas fondo pa departamentonan. Asina por ehempel nos por a wak un aumento grandi 
den fondo pa Stichting Hunto, Stichting Respaldo y Departamento di Asuntonan social.

E FONDONAN AKI
A SER UZA PA: 

(1) Fortifica e departamentonan pa loke ta aspectonan infrastructural, pues crea miho

     condicionnan di trabou. 

(2) Den inversion pa material pa e empleadonan por eherce nan tarea miho y 

(3) brinda un bon servicio, pero tambe den e desaroyo profesional di e empleadonan. 

Tambe a percura pa e diferente reorganisacionnan por tuma luga pa e departamentonan por 
cumpli cu nan tarea y crea un liña di carera mas atractivo y cu mas oportunidad pa e personal. 

Y por ultimo a percura pa miho comunicacion cu e departamentonan y sindicatonan, door di 
crea plataformanan nobo di comunicacion, manera por ehempel un stuurgroep GGZ y Sociaal 
veiligheidsberaad.

ALGUN DI E PROYECTONAN EXITOSO, 
CU TA RESULTADO DI A PONE FONDONAN DISPONIBEL 
PA LOKE TA E PARTI INFRASTRUCTURAL, 
DESAROYO PROFESIONAL 
Y COMPRA DI MATERIAL: 

1.	 Departamento di Mucha y Hoben a introduci un “Toolkit Digital” pa profesionalnan di 
sector Hudicial, Enseñansa, Social y Salubridad Publico en conexion cu e Codigo di 
Proteccion. 

2.	 Estudio di SPW pa lidernan di creche. 

3.	 Introduccion di un “crisisdienst” pa salud mental.

4.	 Ampliacion di “Kind En Jeugd Fact Team” pa salud mental.

5.	 Introducion di “bemoeizorg” pa atende cu problematica di adictonan ambulante.

CAPITULO 4

SIGUI PRIORISA    
DESAROYO DEN AREA SOCIAL

6.	 Diferente ley a wordo cambia y introduci, manera:                                                                       
• Aumento di castigo pa abuso di mucha den nos Codigo Penal                                                                                          
• Introduccion di Ley di “Plan Di Mayor”                                                                                                                                           
• Introduccion di Ley di Creche                                                                                                     
• Introduccion di Codigo di Proteccion. 

7.	 Proyecto “Veilige Barios”, caminda e colabora cu CEDE Aruba y percura pa personal 
fiho pa guia actividadnan den nos centronan di bario. A re-activa e centronan di 
bario y tin alrededor di 62 actividad structural, cu ta conta cu participacion di mas di 
2.900 persona y ta wordo organisa aworaki riba tereno di deporte, enseñansa, arte 
y musica. Alabes ta crea conscientisacion riba tereno di salud mental y “support 
groups” pa personanan cu ta wordo confronta cu retonan social. 

8.	 Campaña nacional “Mi Mesun Heroe”.

9.	 Investigacion scientifico “Steps” y “Quality of life of the Aruban Youth”.

10.	 “Mind Matters” pa e parti di salud mental.

11.	 A crea conscientisacion riba tereno di salud mental y gruponan di sosten pa 
personanan cu ta wordo confronta cu retonan social. 

12.	 Edificio nobo di Stichting Hunto, caminda pa prome bes ta conoce un ekipo dedica 
pa atende cu muchanan pa loke ta salud mental.

13.	 Renobacion di Centro Colorado.

14.	 Renobacion di Directie Sociale Zaken Lagoen.

15.	 Construccion di Family Justice Center, caminda ta centralisa cuido y ekiponan 
investigativo pa loke ta casonan di abuso di mucha.

16.	 Edificio nobo pa Departamento di Mucha y Hoben.

17.	 Edificio nobo pa Directie Sociale Zaken San Nicolas.

18.	 Compra di tur ekiponan di ICT pa Directie Sociale Zaken.

19.	 Sistema di registracion nobo pa Directie Voogdijraad.

20.	 Renobacion di departamento medico na KIA.

21.	 Curso di mediator pa profesionalnan di e sector social pa atende cu “Plan di Mayor”  
(Mediadornan di famia, KIES coaches y ouderschap blijft bemiddelaars).

22.	 Hopi profesional a sigui e curso di “Multi Dimensioneel Familie Therapie” pa prome 
bes na Aruba.

23.	 Opleiding di “Mental Health Profesional” pa e cadena social.

24.	 Curso di PAHO na maestronan tocante con pa reconoce señalnan cerca alumnonan si 
nan ta wordo confronta cu retonan pa loke ta salud mental.

25.	 “Opleiding di “praktijkondersteuners GGZ”. Aruba ta e unico pais den Reino 
Caribense cu tin esaki actualmente. 

26.	 Opleiding di “Brug Naar Werk” pa trahadornan di Directie Sociale Zaken

27.	 Diferente curso pa e veld social a traves di Family Justice Center European Alliance, 
cu kende Aruba a cera un acuerdo.

28.	 Cursonan di profesionalisacion pa tur departamento ehecutivo.

Plan di Gobernacion pa 2025-2029 ta pa sigui inverti y mantene area social como un prioridad 
pa e bienestar di nos pais. Esaki ta pa garantisa e realisacion di varios otro proyecto y alabes 
keda percura pa e fondonan necesario keda aloca pa departamentonan por sigui brinda 
servicio di calidad na nos ciudadanonan y unda cu e profesionalnan por sigui desaroya nan 
mes profesionalmente. 

4.1. MODERNISACION DI NOS LEYNAN 

Durante 2021-2024 varios ley a wordo introduci of adapta den bienestar di nos muchanan, 
comunidad, departamentonan y gruponan vulnerabel. Den plan di Gobierno 2025-2029 lo sigui 
modernisa mas ley:

4.1.1. Introduci un ley nobo pa onderstand y gehandicaptenuitkering: 
Ya caba a aumenta e suma na 2024 pa gehandicaptenuitkering, pero a traves di e ley nobo aki 
lo percura pa mas yudansa y mas posibilidadnan sin cu ta perde e "uitkering". Asina Gobierno 
ta sigui pone fondonan disponibel pa e grupo vulnerabel. 

4.1.2. Modernisa e Krankzinnigenverordening: 
Plan di Gobierno ta pa den 2025-2029 finalisa e cambionan den e Krankizinnigenverordening 
pa asina por introduci tratamento y admision forsa (gedwongen opname en behandeling) y 
tambe derechonan di pashent (EVRM-compliant).

4.1.3. Reorganisacion den e cadena social: 
Plan di Gobierno ta pa den 2025-2029 continua cu e diferente reorganisacionnan den e cadena 
social di cual ya algun a bin ta tumando luga. Reorganisa departamentonan gubernamental ta crea 
mas claridad den responsabilidadnan, ta aumenta transparencia y ta fortifica responsabilidad 
personal. Tur esakinan por yuda na mehora e servicio y e relacion entre gobierno y pueblo.

4.1.4. Adapta ley di AZV: 
Hopi cambio y realisacion di proyectonan a tuma luga den 2021-2024 pa e parti di trato di 
adiccion ("verslavingszorg"). Plan di Gobierno den 2025-2029 ta pa adapta e ley di AZV y asina 
incorpora e parti di trato di adiccion ("verslavingszorg") y percura pa esaki keda asegura.

4.1.5. Introduccion similar di “Ley di Labizjan”: 
Vision di Gobierno den 2025-2029 ta pa introduci un ley similar na "Ley di Labizjan". "Ley di 
Labizjan" ta vigente na Corsou y introduccion di un ley similar na Aruba lo crea un fondo special 
pa personanan cu limitacion similar. E fondo lo cubri e capacidad profesional y infrastructural 
y asina acapara e retonan cu nos tin ainda na Aruba pa loke ta trata e cuido di personanan cu 
limitacion.

4.2. PROYECTONAN INFRASTRUCTURAL 

Gobierno a realisa varios proyecto den 2017-2024 pa loke ta trata proyectonan infrastructural. 
Plan di Gobierno 2025-2029 ta pa sigui realisa diferente proyecto pendiente: 

4.2.1. Operacionalisacion Centro Otropedagogico: 
Plan di Gobierno den 2025-209 ta pa  operacionalisa e edificio di Centro Ortopedagogico pa 
asina atende cu un grupo meta specifico di hobennan na Aruba.

4.2.2. Renobacion ‘inloophuis’ Meiveld: 
Despues di a construi edificio di Stichting Hunto y a renoba Centro Colorado, e siguiente meta 
den plan di gobierno 2025-2029 ta pa renoba e "inloophuis" na Meiveld pa nos adictonan 
ambulante. 

4.2.3. Conscientisacion bou nos hobennan: 
Plan di Gobierno pa 2025-2029 ta pa sigui crea mas conscientisacion bou nos hobennan door 
di Famia Plania, FADA y Tienda di Educacion riba diferente tematica. 

4.2.4. Vivienda social: 
Plan di Gobierno ta pa den 2025-2029 construi alrededor di 400 cas social na Aruba.

4.3. SIGUI BRINDA ATENCION NA NOS ADULTONAN MAYOR

E ta un realidad cu nos poblacion ta birando grandi y cu gobernacion nos atencion mester ta 
mas dirigi na nos adultonan mayor. Pa cu esaki e plan e 2025-2029 ta pa garantisa e bienestar 
di nos adultonan mayor den tur sentido di e palabra. Esaki nos lo logra por medio di:

1.	 Sigui aumenta pensioen di biehes na un forma responsabel. 

2.	 Sigui baha e peso di impuesto for di nos pensionadonan.

3.	 Mehora e cuido na nos adultonan mayor door di percura pa inversionnan pa trece mas 
cas di cuido pa baha e lista di espera.

4.	 Percura pa inversion den cuido pa asina garantisa un cuido di calidad y mas structura 
tanto na cas como den centronan di cuido. 

5.	 Mehora cuido di salud di nos adultonan mayor door di inverti den dokternan geriatra 
specialisa den cuido di nos adultonan mayor.

6.	 Percura pa remedinan wordo cubri bek door di AZV.

7.	 Percura pa centronan cu ta brinda nos adultonan mayor e oportunidad di comparti 
momentonan hunto ta mas accesibel. E accesibilidad aki lo traduci su mes den prijsnan 
mas abou y tambe ubicacion di e localidad. Esaki sigur ta un punto importante pa yuda 
combati soledad bou di nos grandinan. 

UN COMUNIDAD RESILIENTE 
TA UN PAIS FUERTE
Continuacion lo nifica cu Gobierno lo sigui dedica na prevencion y brinda e atencion 
necesario na e area social. Plan di Gobernacion pa 2025-2029 ta pa sigui inverti den nos 
cadena social na bienestar di nos muchanan, hobennan, grandinan, comunidad en general. 

Esaki ta pa garantisa e realisacion di varios otro proyecto y alabes keda percura pa e fondonan 
necesario keda aloca pa departamentonan por sigui brinda servicio di calidad na nos 
ciudadanonan y unda cu nos profesionalnan por sigui desaroya nan mes profesionalmente.  
Di e forma aki nos ta percura pa nos mucha-, hoben- y adultonan semper haya nan debido 
atencion. 

E meta ta pa crea un sistema 
di salud central pa e pashent, 
avansa, sostenibel y capas 
di cumpli cu e necesidadnan 
medico di Aruba.

SIGUI INVERTI
DEN INNOVACION Y 
TRANSFORMACION 
DI SALUD

E sector di cuido y salud na Aruba ta un area critico cu ta demanda modernisacion continuo 
pa sigura cuido di calidad, eficiencia di costo, y acceso igual pa tur ciudadano. E plan 
di Movimiento Electoral di Pueblo 2021-2025 a introduci reformanan vital pa fortalece e 
sistema di salud di Aruba, manehando bareranan den entrega di servicio y enfocando riba 
sostenibilidad financiero. 

Basa riba e fundeshi aki, e strategia di innovacion y transformacion di salud 2025-2029 
tin como meta crea un sistema di salud central pa e pashent, tecnologicamente avansa, 
sostenibel y capas di cumpli cu e necesidadnan di e poblacion completo di Aruba, maneha 
e aumento di enfermedadnan cronico y controla e costonan di salud.

E plan ta enfoca riba mehora di infrastructura di salud, expansion di servicionan di salud 
digital, integracion di cuido preventivo y sigura sostenibilidad financiero di largo plaso pa 
salud.

5.1. MEHORA ACCESO Y INFRASTRUCTURA DI SALUD

E poblacion di Aruba ta crece y ta birando mas grandi di edad, e demanda pa servicionan 
di salud ta aumentando, particularmente enfermedadnan cronico, cuido di adulto mayor 
y servicionan specialisa. E modernisacion di infrastructura di salud lo tin como prioridad 
expansion di capacidad, actualisacion di instalacionnan y sigura cu tur ciudadano tin acceso 
optimal na cuido di calidad. 

5.1.1. Expansion y Actualizacion di Instalacionnan di Salud

• Inversion den infrastructura di salud: 
E plan 2025-2029 lo basa su mes riba e esfuerso di 2021-2025 pa amplia capacidad di hospital 
y actualisa instalacionan di salud existente, incluyendo centro di cuido primario y instalacionnan 
di cuido di largo plaso. Esaki lo:

- Sigura cu e sistema di salud por maneha volumen creciente di pashent, particularmente 
den areanan como geriatria, cuido di enfermedadnan cronico y servicionan di emergencia.

- Introduci ekiponan medico di primera clase y sigura cu tur instalacion ta ekipa cu tecnologia 
moderno pa mehora diagnostico y resultado di tratamento.

• Construccion di centronan di cuido specialisa: 
Establece centronan specialisa pa areanan critico di salud, incluyendo oncologia, cardiologia y 
cuido di diabetes, pa asina nos por ofrece acceso local na tratamento cu anteriormente tabatin 
cu biaha pa exterior.

CAPITULO 5

INNOVACION Y 
TRANSFORMACION DI SALUD

● Instalacionan di cuido di ancianonan: 
Crea centronan geriatrico pa ofrece cuido enfoca pa e poblacion di edad avansa di Aruba, 
sigurando acceso na servicionan como cuido di demencia, terapia fisico y cuido di enfermeria.

5.1.2. Descentralisacion di salud pa mayor acceso

● Expansion di cuido den comunidad: 
Continua cu e expansion di servicionan di salud den districto introduci den e plan di 2021-
2025, sigurando cu tur ciudadano tin acceso na cuido primario den nan districto mes. Esaki 
lo reduci presion riba hospitalnan y mehora resultadonan di salud pa ofrece cuido preventivo, 
control rutinario y educacion di salud na nivel di comunidad.

5.2. ENFATISA CUIDO PREVENTIVO DI SALUD

E aumento di enfermedadnan no-comunicable (NCDs), como diabetes, hipertension y 
enfermedadnan cardiovascular, ta representa un desafio significativo pa e sistema di salud 
di Aruba. Cuido preventivo lo hunga un rol crucial den reduci e carga di largo plaso riba 
servicionan di salud mientras cu ta mehora e salud publico en general.

● Actualisa ley di finansa structural:  
Lo crea un base di financiamento structural y sostenibel pa servicionan publico cu lo enfoca 
riba programanan multidisciplinario pa frena y reduci enfermedadnan cronico (NCDs), como 
diabetes, hipertension y enfermedadnan cardiovascular.

5.2.1. Aumenta Programanan di Cuido Preventivo

● Campañanan nacional di cuido preventivo: 
Expande e alcance di e programanan di cuido preventivo inicia den e plan di gobierno anterior. 
Esaki lo inclui campañanan di conscientisacion publico dirigi pa educa ciudadanonan riba 
cambio di estilo di bida, come saludabel, haci movecion y e peliger di huma y consumo 
excesivo di alcohol.

● Programanan di estilo di bida saludabel: 
Colabora cu scolnan, negoshinan y comunidadnan pa implementa programanan di bienestar 
cu ta promove actividad fisico, come saludabel y check-up di salud regular. Pa enfoca riba 
muchanan y adulto den edad di trabou, e programanan aki lo crea un futuro generacion mas 
saludabel y reduci e incidencia di enfermedadnan cronico.

● Programanan di examen y deteccion trempan: 
Fortalece programanan di check up pa deteccion trempan di enfermedadnan manera cancer, 
diabetes y malesa di curason. E meta ta pa descubri condicionnan trempan, reduci y evita 
e necesidad di tratamentonan costoso y mehora resultadonan di e pashent.

● Maneho di enfermedadnan cronico: 
Introduci programanan pa mehora e maneho di enfermedadnan cronico, enfoca riba 
educacion di pashent, guia den cambio di estilo di bida y plan di cuido personalisa pa reduci 
complicacionnan y hospitalisacion.

5.2.2. Programanan di Vacunacion y Inmunisacion

● Expansion di cobertura di vacunacion: 
Basa riba e exito di campañanan di vacunacion durante e pandemia di COVID-19, e plan 
2025-2029 lo continua pa priorisa programanan di vacunacion, sigurando cobertura pa tanto 
mucha como adulto. Esaki ta inclusivo vacunacionnan rutinario y programanan special pa 
ataka menasanan di salud emergente.

5.3. INNOVACION Y TRANSFORMACION DI SALUD DIGITAL

E innovacion y transformacion digital di servicionan di salud lo hunga un rol crucial 
den mehoracion di eficiencia, acceso y calidad di cuido. E plan 2025-2029 lo amplia 
significantemente riba e iniciativanan di salud digital introduci den 2021-2025, enfocando 
riba telemedicina, plataformanan di e-salud y integracion di dato a traves di e sistema di 
salud.

5.3.1. Expansion di Servicionan di Telemedicina

● Integracion di Telemedicina: 
E plan 2025-2029 lo amplia servicionan di telemedicina na henter Aruba, haciendo salud mas 
accesibel. Esaki lo permiti pashentnan pa consulta cu dokter, ricibi conseho medico y monitorea 
condicionnan cronico sin necesidad di acudi na oficina.

5.3.2. E-Salud y Recordnan Medico Digital

● Recordnan unifica di salud electronico (EHR): 
Continua cu e implementacion di recordnan di salud electronico (EHR) a traves di e sistema di 
salud di Aruba pa crea un plataforma digital centralisa y sigur pa recordnan di pashent. Esaki lo 
sigura cu profesionalnan medico por tin acceso na informacion di pashent, actualisa y rapido, 
mehorando coordinacion di cuido y resultadonan di pashent.

● Integracion a traves di proveedornan: 
Sigura cu sistema EHR ta completamente integra a traves di tur proveedor di salud, incluyendo 
hospitalnan, clinicanan, boticanan y specialistanan, pa crea un experencia di salud sin barera 
pa pashentnan.

● Salud basa riba data: 
Uza ‘big data’ y analitica pa mehora e proceso di tuma decisionnan den e sector di salud, 
uzando data di pashent pa pronostica tendencianan di salud, identifica gruponan cu ta cay den 
riesgo halto di diferente enfermedad, y planifica pa necesidadnan futuro di salud.

5.4. SIGURANDO SOSTENIBILIDAD FINANCIERO DEN SALUD

Costonan di salud ta sigui subi debi na demanda creciente pa servicionan, tecnologianan 
medico nobo, y un poblacion di edad halto. E plan di modernisacion di salud 2025-2029 lo 
enfoca riba medidanan pa controla costo mientras cu ta sigura cu abo, nos ciudadano, ta 
sigui ricibi cuido di calidad.

5.4.1. Medidanan di Control di Costo di Salud

● Partnershipnan Publico-Priva (PPP): 
Stimula Partnership Publico-Priva pa yuda financia e expansion di infrastructura di 
salud, modernisa instalacionnan medico y introduci servicionan innovativo di salud. E 
partnershipnan aki lo reduci e carga financiero riba sector publico mientras cu ta mantene 
standard halto di cuido.

● Racionalisacion di gasto di salud: 
Implementa medidanan pa reduci desperdicio y optimalisa asignacion di recurso den gasto 
di salud. Esaki lo inclui revisa efectividad di costo di tratamentonan, reduci testnan no 
necesario y promove uzo di medicamentonan generico.

5.4.2. Reforma di Seguro di Salud

● Reforma di Sistema di Seguro di Salud: 
Basa riba e reformanan introduci den e plan anterior, lo sigui cu e restructuracion di e sistema 
nacional di seguro di salud pa sigura cu e ta keda financieramente sostenibel. Esaki lo inclui:

- Desaroya sistema pronostico: Sigui desaroya e sistema pa pronostica e crecemento di
  costo di cuido efectivamente cu meta pa premira e gastonan.

5.4.3. Acceso Universal na Salud
● Expansion di cobertura universal di salud: 
Sigura cu tur ciudadano, incluyendo esnan den sector informal, tin acceso na servicionan 
di salud accesibel. Esaki lo inclui expansion di cobertura pa salud mental, servicionan di 
rehabilitacion y maneho di enfermedadnan cronico pa sigura cuido completo.

5.5. TRATANDO SALUD MENTAL Y ABUSO DI SUBSTANCIA

Salud mental ta un area di enfoke cu cada bes ta birando mas importante y mester su atencion 
necesario, particularmente den e mundo post-pandemico caminda stress, ansiedad y depresion 
ta aumentando. E plan 2025-2029 ta pa sigui priorisa cuido di salud mental hunto cu salud 
fisico.

5.5.1. Expansion di Acceso na Servicionan di Salud Mental

● Programanan di salud mental na pia di trabou: 
Desaroya programanan cu ta promove consciencia di salud mental na trabou, incluyendo 
workshop di maneho di stress y meditacion. Esaki lo encurasha dunadonan di trabou pa inverti 
den bienestar mental di nan personal, reduciendo cansancio y mehorando productividad.

5.5.2. Combati Abuso di Substancia

● Prevencion y tratamento di abuso di substancia: 
Amplia programanan dirigi pa prevencion y tratamento di abuso di substancia, particularmente 
dependencia di alcohol y droga. Esaki lo inclui:

- Campañanan di educacion publico: 
Lansa campañanan di educacion publico 
pa eleva consciencia tocante e peliger di 
abuso di droga y alcohol, dirigi na scolnan, 
comunidadnan y luganan di trabou.

- Servicionan di rehabilitacion y apoyo: 
Aumenta disponibilidad di centronan di 
rehabilitacion y servicionan di apoyo pa esnan 
cu ta lucha cu adiccion. Introduci “follow-up 
programs” cu ta yuda individuonan reintegra 
den sociedad despues di rehabilitacion y 
reduci chens di recaida.

E PLAN 2025-2029
TA PA SIGUI PRIORISA

CUIDO DI SALUD MENTAL
HUNTO CU SALUD FISICO.

5.7.2. CUIDO CENTRAL RIBA PASHENT Y SIGURIDAD
● Protocolnan di siguridad pa pashent: 
Fortalece protocolnan di siguridad pa 
pashent pa reduci erornan medico y mehora 
e resultadonan. Esaki lo inclui introduccion 
di sistemanan di reporte obligatorio pa 
incidentenan como erornan den cirugia, 
erornan di medicamento y infeccionnan adkiri 
den instalacionnan di salud.

● Mecanismonan di feedback di pashent: 
Establece plataformanan di feedback 
caminda pashentnan por duna input tocante 
nan experencia en conexion cu e servicio di 
salud. E data aki lo wordo uza pa mehora e 
servicio brinda na comunidad y alabes eleva 
e satisfaccion di e pashent.

5.6. MEHORA ENTRENAMENTO Y RETENCION DI PERSONAL DI SALUD

Un sistema di salud modernisa ta rekeri personal bon entrena y suficiente pa cumpli cu demanda 
creciente y sigura cuido di calidad. E plan di modernisacion di salud 2025-2029 ta enfoca riba 
mehoracion di programanan di entrenamento, mehoracion di e proceso pa contrata y mantene 
e profesionalnan den e sector salud.
5.6.1. Expansion di Entrenamento di Personal di Cuido y Salud
● Programanan di entrenamento di salud: 
Colabora cu institucionnan educativo local y internacional pa amplia programanan di 
entrenamento pa trahadonan di salud, incluyendo dokter, nursenan, tecniconan y personal di 
apoyo. E programanan aki lo suministra entrenamento specialisa den areanan manera cuido di 
adultonan mayor, maneho di enfermedadnan cronico y salud digital pa ekipa trahadonan cu e 
habilidadnan necesario pa un sistema di salud moderno.
● Desaroyo profesional continuo: 
Implementa programanan obligatorio di educacion continuo y desaroyo profesional pa 
trahadonan di salud pa sigura cu nan ta mantene nan mes actualisa cu e adelantonan medico 
y tecnologianan mas reciente.
● Specialista den cuido: 
Stimula y crea oportunidad pa yui di tera cu titulo di medicina specialisa den cuido.

● Cooperacion entre cuido di prome linea y specialistanan: 
Reenforsa e cooperacion entre cuido di prome linea y cuido di specialistanan.

● Dokter di cas: 
Crea mas oportunidad pa yui di tera cu titulo di medicina den region specialisa como dokter di 
cas.

5.7. SIGURANDO CALIDAD Y REGULACION DI SALUD
Mantene standard halto di salud ta esencial pa sigura cu e sistema ta cumpli cu e necesidadnan 
di e ciudadano. E plan 2025-2029 lo introduci mecanismonan aun mas fuerte pa sigui garantisa 
calidad y mehora supervision regulatorio pa mantene calidad di salud a traves di e sistema.

5.7.1. Fortaleciendo Regulacionnan di Salud
● Standardnan di calidad di salud: 
Implementa un set completo di standardnan di calidad pa hospitalnan, clinicanan y otro 
instalacionnan di salud. Auditorianan y inspeccionnan regular lo wordo haci pa sigura 
cumplimento cu e standardnan.

● Acreditacion di instalacionnan di salud: 
Introduci un sistema di acreditacion pa proveedornan di salud, premiando instalacionnan cu ta 
cumpli of sobrepasa ‘benchmarks’ di calidad. Esaki lo percura pa mehoracion continuo den e 
servicio brinda na comunidad.

MIDIENDO E EXITO DEN  
INNOVACION Y TRANSFORMACION DI SALUD
Pa sigura cu e strategia di modernisacion di salud ta logra su meta, un set 
di resultadonan lo wordo uza pa monitorea progreso:

Acceso y Infrastructura di Salud

● Reduccion di tempo di espera: 
Midi e reduccion den tempo di espera pa citanan medico, servicionan di 
emergencia y cuido specialisa, cu e meta di reduci tempo promedio di espera pa 
50% pa 2029.

● Aumento den uzo di telemedicina: 
Sigui e uzo di servicionan di telemedicina, cu e meta di sigura cu 50% di 
consultanan rutinario ta wordo haci via telemedicina pa 2029 y asina mehorando 
acceso na cuido.

Cuido Preventivo y Maneho di Enfermedadnan Cronico

● Aumento di participacion den programanan preventivo: 
Midi e porcentahe di e poblacion inscribi den programanan di cuido preventivo, 
apuntando pa 70% participacion den screening di salud, programanan di bienestar 
y vacunacion pa 2029.

● Reduccion di cifra di enfermedadnan cronico: 
Monitorea e reduccion den casonan di enfermedadnan cronico como diabetes, 
hipertension y malesa di curason. E meta ta pa reduci casonan nobo pa 15% pa 
2029 mediante deteccion preparatorio y programanan di cuido preventivo.

Sostenibilidad Financiero

● Limita e gastonan di salud: 
Monitorea e crecemento den gastonan di salud y apunta pa limita e aumento anual 
di costonan di salud na 3-4% mientras cu ta mehora e calidad di servicio. Esaki 
lo wordo logra mediante uzo eficiente di recurso, promoviendo medicamento 
generico y probechando di partnershipnan publico-priva.

● Cobertura universal di salud: 
Monitorea e extension di cobertura universal di salud pa sigura cu 100% di e 
poblacion tin acceso na servicionan esencial di salud pa 2029.

VISION DI LARGO PLASO PA 
SALUD NA ARUBA
E plan di modernisacion di salud 2025-2029 ta diseña pa construi un sistema di 
salud resistente, accesibel y sostenibel cu ta suministra cuido di halto calidad pa tur 
ciudadano. Enfocando riba expansion di infrastructura, integracion di salud digital, 
cuido preventivo y sostenibilidad financiero, Aruba lo ta bon posiciona pa enfrenta e 
desafionan di salud di futuro.

PRIORIDADNAN CLAVE 
TA INCLUI

● Expande acceso na salud: Sigura cu tur ciudadano, sin 
importa ubicacion of entrada, tin acceso na servicionan 
esencial di salud.

● Enfatisa cuido preventivo: Reduci e peso di largo 
plaso di enfermedadnan cronico y promove un estilo di 
bida mas saludabel.

● Haci uzo di tecnologia y telemedicina: Lo mehora e 
servicio di salud, particularmente, den e areanan poco 
aleha, mediante uzo di tecnologia AI y telemedicina. 

● Sigura sostenibilidad financiero di salud: Realisa 
medidanan di control di costo, partnershipnan publico-
priva y reformanan di seguro di salud pa mantene 
sostenibilidad financiero.

Poniendo prioridad den 
educacion, Aruba ta crea 
un generacion di hobennan 
prepara pa guia nos pais.

UN FUNDESHI
FUERTE PA 
FUTURO

E plan di maneho pa enseñansa pa e periodo di 2021-2025 tabata enfoca riba 3 meta cual 
tabata calidad basico di enseñansa, inclusion den enseñansa cual ta encera tambe autismo 
y enseñansa pa bida largo y desaroyo di competencianan di siglo 21. Pa tur e metanan aki a 
traha un cantidad di maneho y diferente di nan ta den pleno implementacion. Durante e periodo 
aki a traha riba diferente forma pa yega mas cerca di e veld di enseñansa y a logra esaki door 
di p.e., atende varios reunion di plataformanan cu ta tuma luga structuralmente. 

Banda di esakinan a traha riba e prioridadnan cu a bin dilanti den e recomendacionnan cu a 
sali den e “doorlichtingsrapport van de Arubaanse Onderwijsbestel”. Entre nan por ehempel a 
traha riba e duurzaam “Registratiesysteem voor kengetallen, een eenduidige en consequente 
keuze in het taalbeleid, zorg voor een betere aansluiting van het onderwijs op de arbeidsmarkt”, 
y mas. 

Lo haci tambe educacion na ingles discutibel. Banda di esakinan a logra realisa varios 
otro proyecto mas manera introduccion di SPO aña 4 y 5, implementacion di maneho di 
“beroepsonderwijs”, proyectonan di infrastructura na varios scol, ampliacion di pakete di 
subsidio pa buki, bus y laptop y asina por sigui menciona.

Educacion y empoderamento di hubentud ta central den e strategia di desaroyo a largo plaso 
pa Aruba. E plan di 2025-2029 ta sigui riba e progreso logra den e plan di gobierno di 2021-
2025 y ta mira pa crea un sistema di educacion resistente, cla pa futuro cu ta empodera 
mucha y hubentud cu e habilidad, conocemento y oportunidadnan pa prospera den un mundo 
dinamico y globalisa. 

E meta primario ta pa 
duna un educacion di 
halto calidad, promove 
alfabetisacion digital, 
stimula entrepreneurship 
y stimula liderazgo, 
sigurando cu e hubentud 
Arubano ta prepara pa 
guia nos pais den futuro.

CAPITULO 6

EDUCACION Y EMPODERAMENTO  
DI HUBENTUD 

6.1. MEHORA CALIDAD Y ACCESO NA EDUCACION 

Pa sigura cu tur studiante, sin importa nan fondo, tin acceso na un educacion di calidad, e 
plan 2025-2029 lo amplia riba iniciativa di antes pa mehora desaroyo di curiculo, training pa 
maestro, directornan y infrastructura escolar.

6.1.1. Reforma y modernisacion di curiculo

6.1.2. Ampliando acceso na educacion

● Educacion preparatorio: 
Continua na amplia acceso na educacion preparatorio, enfocando riba 
desaroyo cognitivo y social durante e añanan crucial di desaroyo, cual ta e 
‘kleine jaren’ (0-5). Pa 2029, Aruba ta aspira pa duna acceso universal na 
educacion preparatorio di halto calidad pa tur mucha entre 3-5 añanan.

● Educacion personalisa y inclusivo pa tur:
Asigura cu e sistema di educacion ta inclusivo caminda esnan cu mester di 
ayudo specifico lo desaroya un programa y ayudo pa nan, proporcionando 
apoyo specifico pa studiante cu incapacidad y diferente manera di siña. 
Asina ta evita cu esnan cu mester ayudo specifico mester wordo forza pa 
bandona scol locual no ta corecto. Esaki ta inclui mehora di facilidadnan pa 
haci scolnan mas accesibel y ofreciendo programanan di siña adapta pa 
studiante cu nesesidatnan special. 

● Desaroyo di Infrastructura: 
Inverti den infrastructura escolar, inclui ampliacion di klasnan, modernisacion 
di facilidadnan y introduccion di klasnan inteligente ekipa cu herment digital 
como borchi interactivo, tabletnan y plataforma di enseñansa online. Hunto 
cu fundacionnan cu ta doño nan di scolnan mester yega na un plan di sea 
renovacion of deshaci y construi scolnan nobo.

● Habilidadnan di Siglo 21: 
E sistema di educacion lo sigui enfoca riba 
desaroyo di habilidadnan di siglo 21, manera 
pensa critico, creatividad, comunicacion y 
colaboracion. Esaki lo wordo logra door di 
incorpora lesnan basa riba proyecto y metodo 
di solucion di problema den tur materia. 

● Certificacion di Alfabetisacion Digital:
Introduci un programa nacional di certificacion 
di alfabetisacion digital pa studiante, sigurando 
cu ora nan gradua nan tin habilidad esencial 
den uzo di tecnologia, comu-nicacion online, 
y ciber-siguridad. 

● STEM y Alfabetisacion Digital:
Continua riba e programanan STEM (Ciencia, 
Tecnologia, Ingenieria, Matematica) cu a keda 
introduci den e plan di 2021-2025, integra 
codificacion, robotica, inteligencia artificial 
y ciencia di dato den e curiculo. E meta ta 
pa stimula alfabetisacion digital y habilidad 
tecnologico, preparando studiante pa e futuro 
mercado laboral.

● Educacion ambiental:
Integra educacion ambiental den curiculo 
na tur nivel, enfatisando conscientisacion di 
cambio climatico, sostenibilidad y maneho 
responsabel di ambiente. Esaki ta alinia cu 
e metanan ambiental di Aruba y ta prepara 
studiante pa ta ciudadanonan global 
responsabel.

● Educacion Cultural: 
Enfasis lo ser poni riba mas conocemento di 
nos cultura door di crea mas espacio den e 
curiculo pa desaroya e persona den forma 
completo sacando su talentonan.

6.2. TRAINING PA MAESTRO Y DESAROYO PROFESIONAL 

E calidad di educacion ta depende hopi riba e habilidadnan y dedicacion di e maestronan. E 
plan 2025-2029 lo pone enfasis riba training pa maestro y desaroyo profesional continua pa 
sigura cu educadornan ta ekipa cu e ultimo tecnicanan pedagogico y conocemento di materia.

6.2.1. Mehora programanan di training pa maestro

6.2.2. Promove liderazgo di maestro 

● Programanan di Desaroyo di Liderazgo: 
Introduci programanan di training pa liderazgo pa 
maestronan cu ta desea di tuma un rol administrativo, como 
director di scol of hefe di departamento. E programanan 
aki lo enfoca riba maneho di scol, maneho educacional, 
y envolvimento cu comunidad, sigurando cu e proximo 
generacion di lidernan educacional ta prepara pa guia 
scolnan di Aruba eficazmente.

● Liderazgo di scol: 
Otro punto di atencion lo ta pa evita cu e liderazgo di scol 
ta mucho bezig riba nivel Micro haciendo trabounan cu por 
wordo haci door di otro asina e cabesante por dedica mas 
riba e calidad di enseñanza.

● Promove enseñanza universitario: 
Lo promove pa cabesantenan di scol tin un educacion 
universitario cu ta duna nan un miho base pa maneha. 
Lo inicia cu oportunidad na cabesantenan actual pa sigui 
opleiding pa esaki. 

● Training pre-servicio pa maestro:  
Fortifica e programanan di training pre-servicio pa sigura cu maestro nobo ta drenta den e 
forsa laboral cu un fundeshi solido den pedagogia, maneho di klas, y enseñansa enfoca riba 
studiante. E programanan aki lo enfatisa strategianan di aprendisahe activo y integracion di 
tecnologia den e klas. 

● Desaroyo Profesional Continuo: 
Implementa programanan di educacion continuo obligatorio pa tur maestro, sigurando cu 
nan ta actualisa riba e ultimo desaroyonan den pratica educacional, tecnologianan nobo di 
enseñansa, y innovacionnan relaciona cu materianan especifico. E programanan aki lo wordo 
brinda via di workshops, cursonan online, y rednan di aprendisahe entre colega.

● Toetsnan Digital: 
Lo promove scolnan pa cierto toetsnan wordo duna digital e ora especialmente e docente di 
basis no mester “kijk na” asina hopi mas y por dedica mas atencion na cada alumno enbes di 
revisa. Pa esaki mester lokaal di computer/tablets y cada school un persona pa por asisti cu 
computer. 

6.4. EMPODERAMENTO DI HUBENTUD Y DESAROYO DI HABILIDADNAN
Nos muchanan y hobennan di Aruba ta un di nos pais su ‘asset’ di mas grandi, y e plan 
di 2025-2029 ta pa continua cu e esfuersonan pa empodera muchanan y hobennan door 
di duna nan e habilidadnan, oportunidadnan y sosten cu nan mester pa prospera. Esaki ta 
inclui iniciativa enfoca riba entrepreneurship, desaroyo di liderazgo, preparacion pa carera 
profesional y preparacion pa nan participacion civico. Movimiento Electoral di Pueblo ta enfoca 
riba cultiva un sistema educativo dinamico cu ta stimula pensamento critico, creatividad y 
habilidad tecnologico. Plan ta inclui actualisa curiculo pa alinia cu tendencia global, inverti den 
entrenamento di maestro y sigura acceso igual pa educacion di calidad pa tur studiante.

6.4.1. Entrepreneurship y Innovacion
Aunke Aruba a cuminsa integra tecnologia den educacion, tin necesidad pa amplia educa-
cion STEM, promove entrepreneurship tecnologico, y prepara e forsa laboral pa un economia 
basa riba conocemento.
E maneho Nacional di Educacion Aruba 2030 ta enfoca riba proteha e futuro di educacion a 
traves di integracion di tecnologia y metodo di enseñansa innovativo.

6.3. Educacion digital y plataforma di enseñansa online

E pandemia di COVID-19 a subraya e importancia di enseñansa digital, y e plan di 2025-2029 
lo continua basa riba e iniciativa di educacion digital cu a keda introduci den e plan di gobierno 
anterior. E meta ta pa crea un ambiente di enseñansa diverso, unda studiante por haya acceso 
na educacion tanto den persona como online, sigurando flexibilidad y resiliencia den e sistema 
di educacion.

6.3.1. Ampliacion di infrastructura di enseñansa digital

● Plataforma Nacional di Enseñansa Digital: 
Desaroya un plataforma online centralisa cu ta duna studiante acceso na texto di studio digital, 
recurso di enseñansa, klas virtual, y curso cu nan mes por haci na nan propio paso. E plataforma 
aki lo ta accesibel pa tur studiante, sin importa nan ubicacion geografico.

● Acceso digital pa tur: 
Sigui inverti den acceso na internet y aparato digital pa studiante di famianan cu entrada abao, 
sigurando cu tur studiante tin oportunidad igual pa participa den enseñansa online.

6.3.2. Modelonan di enseñansa hibrido

● Enseñansa mixto: 
Promove modelonan di enseñansa mixto cu ta combina instruccion den klas cu componentenan 
online, permitiendo e studiante pa beneficia di e flexibilidad di educacion digital mientras nan 
ta mantene e relacion personal cu maestro y compañeronan. Esaki lo yuda crea un sistema di 
educacion mas resistente, capas di adapta su mes dado caso cu situacionnan den futuro ta 
rekeri esaki.

● Fondo EduTech: 
E fondo aki ta sostene scolnan den implementacion di proyecto innovativo, asina aki 
Movimiento Electoral di Pueblo ta percura pa asigna fondo pa stimula uzo di tecnologia 
den scolnan.

● Curiculo di AI y coding: 
Implementa un curriculo nacional di AI y coding den scolnan primario y secundario. Esaki 
lo prepara studiante pa e trabou di futuro y stimula un generacion di entrepreneurship 
digital.

● Retonan di Tecnovacion: 
Amplia programa manera Tecnovacion Aruba pa inclui competencia tecnologico na nivel 
nacional y colaboracion cu companianan tecnologico global, stimula innovacion den AI, 
robotica y desaroyo di software entre hoben.

● Aprendisahe pa tur: 
Desaroya un plataforma nacional di e-learning cu ta ofrece curso gratuito of subsidia den 
AI, mercadeo digital, ciber-siguridad y tecnologia di energia renovabel. Esaki lo yuda e 
forsa laboral existente pa transiciona pa trabou tecnologico y entrepreneurship.

● Programanan di entrepreneurship pa hobennan: 
Amplia programanan di entrepreneurship pa hubentud cu ta siña hende hoben con 
pa cuminsa y maneha nan propio negoshi. E programanan aki lo brinda mentorschap, 
financiamento inicial y ‘incubator’ di negoshi, stimulando innovacion y un cultura di 
entrepreneurship.

● Entrepreneurship den scolnan: 
Integra educacion di entrepreneurship den curiculo di scol, proporcionando studiante 
cu e conocemento y habilidadnan cu nan mester pa lansa empresa social, startups y 
negoshinan renobabel cu ta alinia cu e metanan di sostenibilidad di Aruba.

● Incubator y acelerador di startup: 
Establece un ‘incubator’ y acelerador enfoca riba hubentud pa sostene hendenan hoben 
cu tin negoshi den sectornan como tecnologia, industrianan creativo y turismo sostenibel. 
E incubatornan aki lo duna acceso na espacio di oficina, mentorship, y oportunidadnan di 
networking, permitiendo e hobennan pa trece nan ideanan riba mercado.

● Meta Entrepreneurship y Innovacion:
2025: Lansa programanan di AI den 50% di scolnan y establece un ‘incubator’ tecnologico
          den colaboracion cu negoshinan local.
2028: Programa di Tecnovacion yega na 5,000 participante.
2029: Aumenta involvimento di e ciudadano y alfabetisacion digital pa 50%.

6.4.2. Liderazgo y Participacion Civico
● Programanan di desaroyo di liderazgo pa hubentud: 
Introduci programanan di desaroyo di liderazgo cu ta enfoca riba empodera hendenan hoben 
pa tuma rol di liderazgo den nan comunidad. E programanan aki lo enfoca riba habilidadnan 
di comunicacion, tuma decision y responsabilidad social, preparando hubentud pa bira 
participante activo den e panorama politico y social di Aruba.

● Consehonan di hubentud y participacion na maneho: 
Establece consehonan di hubentud na nivel local y nacional, proporcionando un plataforma pa 
hende hoben pa participa den desaroyo di manehonan orienta riba hubentud. E iniciativa aki 
lo stimula participacion civico y sigura cu e bos di hubentud ta wordo scucha den desicionnan 
di gobierno.

● Responsabilidad Civico: 
Teniendo cuenta cu e desaroyo actual pa cu politica, ta bon pa agrega responsabilidad civico 
den e programanan di scol. Tin algun scol ta implementa esaki caba den nan programa pero ta 
bon pa haci esaki un tarea nacional. 

6.4.3. Preparacion pa carera profesional y habilidadnan laboral
● Training vocacional y aprendisahe: 
Amplia programanan di training vocacional 
y aprendisahe cu ta duna hende hoben 
habilidadnan practico den sectornan cu 
demanda halto como energia renobabel, 
tecnologia di informacion, construccion y 
cuido di salud. E programanan lo wordu diseña 
den colaboracion cu negoshinan pa sigura cu 
e habilidadnan cu ta wordu siña ta alinia cu e 
necesidadnan di mercado.

● Programa di empleo y orientacion pa 
carera: 
Fortifica servicionan di orientacion pa carera 
den scolnan y universidad, yudando studiante 
identifica su caminda pa carera, prepara pa 
entrevista di trabou y conecta cu patrononan 
potencial. E gobierno lo traha cerca cu e 
sector priva pa ofrece programa di empleo pa 
hubentud cu ta drenta den e forsa laboral.

6.5. PROMOVE BIENESTAR DI HUBENTUD Y SALUD MENTAL

Reconociendo e importancia di salud mental y bienestar pa desaroyo di hubentud, e plan di 
2025-2029 lo sigui pone prioridad riba servicionan di salud mental pa hubentud, sigurando 
cu hende hoben tin e sosten cu nan mester pa prospera emocionalmente, socialmente,y 
academicamente.

6.5.1. Ampliacion di servicionan di salud mental den scolnan

● Programanan di salud mental basa den scol: 
Introduci programanan di salud mental den scol cu ta duna studiante acceso na servicionan di 
orientacion, sosten psicologico, y workshop di bienestar. E programanan aki lo trata temanan 
como maneho di stress, ansiedad, depresion y presion di hogar, yudando studiante nabega e 
retonan di adolescencia y adulto preparatorio.

● Ekiponan di sosten di salud mental: 
Establece ekiponan di sosten di salud mental den scolnan cu ta inclui consehero, psicologo y 
trahadonan social. E ekiponan aki lo duna orientacion un pa un, sesionnan di grupo, y interven-
cion di emergencia pa studiante cu ta enfrenta reto di salud mental.

● Programanan di sosten entre colega: 
Lansa rednan di sosten entre colega unda studiante capacita ta duna guia y sosten emocional 
na nan compañeronan. E programanan aki lo yuda reduci e stigma rond retonan di salud mental 
y crea un ambiente sigur pa studiante busca yudansa.

6.5.2. Campaña nacional di salud mental pa hubentud
● Aumenta conocemento riba salud mental: 
Sigui cu campaña nacional pa aumenta e 
conocemento riba problema di salud mental 
di hubentud, enfatisando e importancia 
di intervencion preparatorio, sosten entre 
compañero, y yudansa profesional. E campaña 
lo enfoca riba scolnan, comunidadnan, y 
plataforma di media social pa logra un publico 
amplio.

● Training pa maestronan y mayornan: 
Percura pa training di salud mental pa 
maestronan y mayornan, yudando nan pa 
identifica señalnan preparatorio di angustia 
bou di hobennan y responde di manera eficaz. 
Workshop y seminarionan lo siña tecnica pa 
promove resiliencia, regulacion emocional, 
y habitonan positivo pa salud mental den 
studiante.

6.5.3. Ambiente di enseñansa sigur y solidario
● Programanan Anti-Bullying: 
Amplia e iniciativa anti-bullying den scolnan 
pa promove un ambiente di enseñansa 
sigur y solidario pa tur studiante. Esaki ta 
inclui campaña anti-bullying, workshops, y 
manehonan pa preveni acoso, discriminacion 
y exclusion den scolnan.

● Crea espacionan inclusivo: 
Promove e creacion di espacionan inclusivo 
den scolnan, unda tur studiante inclui esnan 
cu incapacidad y grupo marginal, ta sinti nan 
balora y sosteni. E iniciativa aki lo yuda reduci 
aislamiento y sigura cu cada studiante tin 
acceso igual na oportunidadnan educacional.

MONITOREO Y EVALUACION DI   
ESFUERSONAN DI EDUCACION Y 
EMPODERAMENTO DI HUBENTUD
Pa sigura e exito di e iniciativa di educacion y empoderamento di hubentud 
e liña den e plan di 2025-2029 lo continua enfocando riba un sistema robusto 
di monitoreo y unda evaluacion lo wordo implementa. E sistema aki lo sigui 
progreso, midi resultado y permiti pa haci ahustenan necesario pa sigura cu 
e metanan ta wordo logra.

INDICADORNAN CLAVE DI RENDIMIENTO (KPIS) PA EDUCACION Y 
EMPODERAMENTO DI HUBENTUD

● Mehora e rendimiento di studiante:
 
Sigui e mehoracion den rendimento di studiante door di haci uzo di pruebanan standarisa, 
evaluacion di scol y otro indicadornan academico. E meta ta pa logra un aumento di 
20% den e habilidad di studiante den materianan clave como matematica, ciencia, y 
alfabetisacion digital pa 2029.

● Alfabetisacion digital y participacion den STEM:
 
Midi e porcentahe di studiante cu ta participa den programanan di STEM y ta haya 
certificacion di alfabetisacion digital, cu e meta pa logra 100% alfabetisacion digital pa 
graduadonan di scol secundario pa 2029.

● Reduccion den desempleo di hubentud: 

Monitorea e efectividad di programanan di training vocacional y empleo door di un 
reduccion den e porcentahe di desempleo di hubentud. E obhectivo ta pa logra un 
reduccion di 15% den desempleo bou di nos hubentud pa 2029.

● Aumento di participacion den servicionan di salud mental: 

Sigui e cantidad di studiante cu ta haya acceso na servicionan di salud mental den 
scolnan, cu e meta pa aumenta participacion pa 30% pa 2029.



REPORTENAN ANUAL DI 
PROGRESO
● Raportnan di educacion y empoderamento di hubentud: 
Publica raportnan anual cu ta duna actualisacion riba e iniciativa clave di 
educacion y empoderamento di hubentud. E raportnan aki lo inclui dato riba 
rendimiento di studiante, training pa maestro, empleo di hubentud y uzo di 
servicionan di salud mental.

● Feedback Publico y Ahuste: 
Incorpora feedback publico for di studiante, mayornan, y educadornan den 
e proceso di evaluacion. E feedback aki lo wordo uza pa haci ahuste na 
manehonan y programanan, sigurando cu nan ta keda relevante y efectivo.

VISION A A LARGO PLASO PA 
EDUCACION Y EMPODERAMENTO 
DI HUBENTUD
E strategia di educacion y empoderamento di hubentud pa 2025-2029 tin 
como meta pa crea un sistema cu ta prepara hendenan hoben pa e retonan 
y oportunidadnan di futuro. Door di enfoca riba educacion di calidad halto, 
desaroyo di habilidadnan y bienestar mental, Aruba lo nutri un generacion di 
lidernan hoben empodera, confia, y capabel, cu ta cla pa guia e progreso di 
e pais den e decadanan benidero.

PRIORIDADNAN CLAVE  
A LARGO PLASO

● Educacion Prepara pa Futuro: 
Sigura cu e sistema di educacion di Aruba ta adaptabel y innovativo, 
proporcionando studiante cu e habilidadnan y conocemento wnecesario pa 
logra exito den un mundo cu ta cambia rapidamente.

● Liderazgo di Hubentud y Participacion Civico:
 Empodera hendenan hoben pa tuma rol di liderazgo den nan comunidad, 
preparando e futuro di Aruba door di participacion activo den desaroyo di 
maneho, entrepreneurship y cuido ambiental.

● Salud Mental y Bienestar: 
Promove un cultura di bienestar mental den scolnan y comunidadnan, 
sigurando cu tur hende hoben tin acceso na e recurso y sosten cu nan mester 
pa prospera tanto emocionalmente como academicamente.

Nos muchanan y nos hobennan ta 
e curason y e futuro di nos pais. 
Nan energia, creatividad y curashi 
ta e rikesa di mas grandi cu nos 
pais tin. Nan ta capas pa cambia 
retonan den oportunidadnan y 
soñonan den realidadnan. Ora cu 
bo empodera y inspira muchanan 
y hobennan, nan ta bira e forsa pa 
logra progreso y cambio. 

Nan ta e fundeshi fuerte di futuro. 
Inverti den nan, ta inverti den un 
miho futuro pa nos pais.

UN FUNDESHI FUERTE
PA FUTURO

E plan di educacion y empoderamento di hubentud pa 2025-2029 ta un continuacion 
di e compromiso di Aruba pa inverti den su recurso mas importante: su hubentud. 
Door di pone prioridad riba educacion di calidad halto, alfabetisacion digital, 
entrepreneurship y salud mental, Aruba lo crea un generacion di hendenan hoben 
cu ta cla pa guia nos pais den futuro, garantisando un nacion prospero y sostenibel.

Aruba lo posiciona 
su mes como un 
lider regional den 
sostenibilidad 
ambiental.

ARUBA, SOSTENIBEL 
Y RESISTENTE NA CLIMA

ENERGIA RENOBABEL
Y CAMBIO CLIMATICO
Sostenibilidad ambiental y resiliencia climatico ta componentenan critico di e strategia di 
crecemento den futuro di Aruba. Considerando e vulnerabilidad di e isla na cambio climatico 
y su dependencia di turismo y recurso natural y basa riba e logro di e plan di gobierno 
2021-2025, e strategia 2025-2029 lo consolida mas ainda e posicion di Aruba como lider 
den energia renobabel, turismo sostenibel y adaptacion na clima. E plan aki lo enfoca riba 
mitiga e efecto di cambio climatico, proteha recurso natural y transiciona na un economia 
moderno mediante e stimulacion di adopcion di energia renobabel, sigui promove e maneho 
di proteccion ambiental y mehora di resiliencia climatico.

7.1. TRANSICIONANDO NA UN ECONOMIA Y ENERGIA RENOBABEL

E transicion na un economia renobabel ta un pilar fundamental di e agenda di sostenibilidad 
di Aruba, y e plan di gobierno 2025-2029 lo acelera esfuersonan pa reduci dependencia riba 
combustibel fosil y cambia na fuente di energia renobabel. Esaki lo yuda Aruba pa reduci 
su uzo di carbon, mehora siguridad energetico y crea oportunidadnan economico nobo den 
industria renobabel.

7.1.1. Expandiendo Infrastructura di Energia Renovabel

E maneho nacional di energia pa e proximo cuater aña ainda ta basa riba e "Nota Maneho 
Nacional di Energia" cu ya caba a wordo aproba pa Parlamento di Aruba na 2020, den cual 
entre otro e siguiente cifra di meta ta inclui:

● Reduccion di emision di CO2 cu por lo menos 45% (aña di referencia 2010 te na 2030, 
excluyendo efectonan di refineria); esaki ta den alineacion cu e meta di Nacionnan Uni pa 
purba limita e calentamento global na 1.5°C.

● Aspira pa neutralidad climatico pa mas tarda 2050 den alineacion cu e Acuerdo di Paris.

● Aumento di eficiencia di energia di companianan, casnan y otro organisacionnan cu 15% 
for di 2020 te na 2030.

● Aumento di e porcion di energia renobabel (energia di biento y solo) di aproximadamente 
20% na 2020 pa 35% pa 2024 y un minimo di 50% pa 2030.

● Aumento di e porcion di energia renobabel (energia di biento y solo) di aproximadamente 
20% na 2020 pa 35% pa 2024 y un minimo di 50% pa 2030.

● Reduccion di e uzo di combustibel pisa (HFO) pa produccion di electricidad di 3,679 
Bbl/dia (2018) pa aproximadamente 2,800 Bbl/dia despues di mehoracion di eficiencia 
(proyectonan RECIP4/SWRO3) na e companianan di utilidad, y cu mas cu 40% di energia 
renobabel, un reduccion adicional di esaki pa bou di 2,000 Bbl/dia pa mas tarda 2030.

● Aumento y stimulacion di e porcion di vehiculonan electrico pa por lo menos 15% di e 
cantidad di autonan particular pa 2030, entre otro mediante incentivo fiscal.

● Optimalisa e expansion di parkenan di biento, utilizando tecnologianan moderno pa 
maximalisa e produccion di energia.

CAPITULO 7

● Aumenta e instalacion di parkenan solar rond di e isla y promove panelnan solar riba 
daknan di propiedadnan residencial y comercial. 

● Colabora cu companianan di gobierno di energia, companianan priva y inversionistanan 
internacional pa financia proyectonan solar di gran escala. E asociacionnan aki lo yuda pa 
reduci e costo inicial y acelera e realisacion di infrastructura solar.

● Continua na explora proyectonan di energia di biento, particularmente parkenan na canto 
di laman, cu ta ofrece rendimiento energetico halto debi na biento fuerte y consistente. 
Invertiendo den energia di biento, Aruba por diversifica su cartera di energia renobabel y 
reduci dependencia riba combustibel importa.

7.1.2. Waste to Energy

Un otro pilar importante den e maneho di energia ta e uzo di tecnologianan di ‘Waste 
To Energy’ (WTE). Cu e tecnologia aki, sushi ta wordo procesa y converti den energia. E 
metodo aki no solamente ta reduci e cantidad di desperdicio cu ta bay landfill, pero tambe 
ta contribui na e reduccion di emisionnan di CO2, fortificando asina e transicion energetico. 
Cu tecnologia di WTE, Aruba tin un medio adicional pa aumenta e proporcion di energia 
renobabel y na mesun tempo maneha desperdicio di un manera sostenibel.

A corto plaso, Movimiento Electoral di Pueblo lo implementa un iniciativa di desperdicio 
pa energia (Waste to Energy). Esaki pa diferente motibo, pero e motibo mas critico ta pa 
trata degradacion ambiental, cual ta empeora pa desperdicio inapropia. Desecho cu no ta 
yega na luga corecto y of procesa corecto ta daña e ambiente, y cu Movimiento Electoral 
di Pueblo den gobernacion  lo cambia esaki por completo. Basa riba un modelo di negoshi 
desaroya, Movimiento Electoral di Pueblo ta bay demostra con desperdicio por ser uza pa 
genera energia y genera suficiente entrada mientras cu na e mesun momento lo yuda pa 
maneha desperdicio di un manera corecto asina yudando nos medio ambiente.

E obhetivo inicial di Movimiento Electoral di Pueblo ta implementa un tecnologia nobo ultra 
moderno di tratamento di desperdicio solido pa energia. Esaki no solamente lo reduci e 
traslado di desperdicio na Dump di Seroe Teishi, sino tambe lo contribui na sanacion di 
suela di Dump Parkietenbos y bisindario. Despues di e saneamento di e subsuelo lo converti 
e area di Parkietenbos den un Solarpark. 

      E IDEA Y OF PLAN, BREVEMENTE TA:

• Maximalisa e uzo y balor di desperdicio cu ta ser colecta

• Sigura un modelo di negoshi cu ta economicamente viabel

• Introduci tecnologia cu ta ambientalmente efectivo

• Y por ultimo, sigura cu e pasonan menciona ta ser acepta pa e comunidad y 
  principalmente e habitantenan di Parkietenbos y bisindario.

7.1.3. Promove eficiencia energetico

Meta ta pa tin un aumento di eficiencia energetico di empresa, hogar y otro organisacionnan 
cu 15%. Pa logra esaki tin e siguiente puntonan den plan di gobierno pa 2025-2029:

● Edificionan eficiente den energia: Implementa codigo di construccion cu ta obliga uzo di 
materialnan y diseño eficiente den energia pa construccion nobo asina sigurando cu casnan, 
negoshinan y edificionan publico ta consumi menos energia. 

● Certificacion di construccion renobabel: Promove certificacion di construccion renobabel 
cu ta adopta tecnicanan di construccion ecologico, como friamento pasivo, iluminacion natural 
y isolacion di eficiencia halto.

● Promove eficiencia energetico den negoshinan: Apoya negoshinan den adapta nan 
facilidadnan cu tecnicanan di spaar riba energia, incluyendo iluminacion LED, aparatonan 
eficiente den energia y sistema inteligente di maneho di energia. Esaki no solamente lo reduci 
consumo di energia, pero tambe disminui costo operacional pa negoshinan.

7.2. PROTEHA RECURSO NATURAL Y BIODIVERSIDAD

E medio ambiente natural di Aruba ta vital pa su industria turistico y bienestar economico 
general. Sigui proteha biodiversidad di e isla, ecosistema marino y habitat riba tera lo ta un 
prioridad den e strategia ambiental 2025-2029, sigurando cu asina recurso ta ser preserva pa 
generacionan futuro y ta keda un pilar fundamental di turismo sostenibel.

7.2.1. Expandiendo areanan protegi

● Area Marina Protegi (AMP): Basa riba esfuersonan di e plan anterior, Aruba lo fortifica 
e area di reservanan marino pa salvaguardia rifnan di coral, bida marino y habitat critico di 
piscado. AMP lo continua na e costa y lo ser maneha cu regulacionnan pa preveni sobrepesca, 
contaminacion y destruccion di habitat.

● Proyectonan di restauracion di rif di coral: 
Hunto cu NGOnan ambiental lo continua cu programanan di restauracion di coral, enfocando 
riba area cu a sufri daño pa cambio climatico y actividad humano.

● Area di conservacion riba tera: 
Fortifica Parke Nacional y area di conservacion pa proteha flora y fauna unico di Aruba, 
incluyendo especienan den peligro, como e lagadishi di Aruba y e parhanan. Esfuersonan 
aki lo tambe mehora e potencial di eco-turismo di e isla, atrayendo turista cu ta interesa den 
experencia sostenibel y basa riba naturalesa.

● Planta di awa residual y rioolnan: 

Cu e fundacion di ‘Aruba Wastewater and Sustainability Systems N.V.’ (AWSS) e maneho di 
infrastructura di awa residual a yega na un nivel mas halto. AWSS ta hunga un rol importante den 
e sostenibilidad di maneho di awa y desperdicio na Aruba. E modernisacion di instalacionnan 
pa trata awa residual, incluyendo Bubali Wastewater Treatment Plant, ta sigura un tratamento 
di awa mas eficiente y un balansa ecologico mehora.

7.2.2. Fortaleciendo regulacionan di uzo di suelo y ambiental

● Maneho di uzo di suelo sostenibel: 
Enforsa regulacionnan mas estricto di uzo di suelo pa preveni deforestacion, destruccion di 
habitat y desaroyo urbano no sostenibel. E gobierno lo revisa leynan di zonificacion pa sigura 
cu proyectonan di desaroyo ta respeta limite ecologico y no ta invadi area protegi.

● Iniciativa di reforestacion: 
Lansa programanan di reforestacion destina pa restaura paisahe degrada, specialmente den 
area inclina pa erosion y areanan cu ta bira desierto. E iniciativanan aki lo yuda pa mehora 
retencion di awa, aumenta biodiversidad y crea camindanan pa absorba carbon.

● Prevencion di erosion na costa: 
Desaroya y implementa un strategia di maneho di costa pa frena e problema di erosion na 
costa causa pa aumento di nivel di laman y actividad humano. E strategia lo inclui solucionnan 
natural, como plantacion di mangel y alimentacion di playa y proyectonan di infrastructura 
diseña pa proteha costa vulnerabel. 

7.3. ADAPTACION CLIMATICO Y FORTALECIMENTO DI RESILIENCIA

Dado e vulnerabilidad di Aruba na impacto di cambio climatico, como aumento di nivel di 
laman, evento climatico extremo y secura prolonga, e plan 2025-2029 lo priotisa strategianan 
di adaptacion climatico pa aumenta e resiliencia di e isla pa e desafionan aki
7.3.1 Infrastructura resistente pa clima

● Sistema di proteccion contra inundacion y tormenta: 
Continua inversion den infrastructura resistente pa clima cu por sostene e frecuencia y 
intensidad creciente di tormenta y horcan. Esaki ta inclui:

- Construi sistemanan di drenahe di awa di yobida den barionan pa preveni inundacion 
  durante yobida fuerte.
- Introduci infrastructura na partinan di costa cu ta vulnerabel pa e destruccion di tormenta 
  y erosion na costa.

● Proteccion climatica di infrastructura publico: 
Sigura cu tur proyecto nobo di infrastructura publico, entre otro caminda, brug y edificionan 
publico, ta diseña pa soporta presion relaciona cu clima, temperatura cu ta birando mas halto 
y biento mas fuerte.

7.3.2. Maneho di recurso di awa

● Desalinacion y conservacion di awa: Mirando e dependencia di Aruba riba desalinacion pa 
su suministro di awa fresco, e gobierno lo sigui inverti den tecnologia di desalinacion pa sigura 
un suministro di awa confiabel. Na mes momento, e gobierno lo:

- Promove programanan di conservacion di awa pa hogar, negoshinan y e sector agricola, 
   promoviendo uzo di tubonan pa fluho abou, sistema di irigacion y recoleccion di awa di yobida.
- Introduci un plan nacional di maneho di awa pa promove uzo sostenibel.
  7.3.3 Preparacion pa desastre y sistema di alerta tempran

7.3.3. Preparacion pa desastre y sistema di alerta tempran

● Desaroyo di sistema di alerta tempran: 
Inverti den sistema moderno cu por suministra informacion na tempo y exacto tocante situacion 
di clima extremo, manera horcan, tormenta y inundacion. Esaki lo permiti miho preparacion y 
reaccion mas rapido, reduciendo e daño potencial y garantisando siguridad di e habitantenan.

● Preparacion pa desaster bou di e comunidad: Implementa programanan di preparacion 
pa desaster bou di e comunidad den e forma di ekipa comunidadnan local cu conocemento 
y hermentnan necesario con pa responde den un situacion di emergencia. Esaki lo inclui 
entrenamento den protocol di evacuacion, prome auxilio y reaccion na situacion di emergencia.

7.4. ENVOLVI E RESIDENTENAN Y PROMOVE CONSCIENCIA AMBIENTAL

Esfuersonan di sostenibilidad ambiental ta rekeri participacion activo di e ciudadano, negoshinan 
y comunidad di Aruba. E plan 2025-2029 lo promove educacion y consciencia ambiental pa 
stimula practica sostenibel na tur nivel di sociedad, sigurando cu tanto individuonan como 
negoshinan ta contribui na e meta climatico di Aruba.

7.4.1. Educacion ambiental den scolnan

● Integra educacion ambiental: 
Amplia educacion ambiental den scolnan mediante topiconan di sostenibilidad den e curiculo 
nacional. Esaki lo inclui lesnan riba cambionan climatico, conservacion di energia, biodiversidad 
y practica di un bida sostenibel.

● Participacion di studiante den proyectonan renobabel: 
Encurasha scolnan pa participa den proyectonan ambiental, manera plantamento di mata, 
limpiesa di nos costanan y programanan di reciclahe y asina crea y stimula un sentido di 
responsabilidad pa e medio ambiente for di un edad tempran. 

7.4.2. Campañanan publico y compromiso comunitario

● Campañanan di consciencia publico: Lansa campañanan nacional pa educa e comunidad 
tocante cambionan climatico y proteccion ambiental. Esakinan lo enfatisa eficiencia energetico, 
conservacion di awa y reduccion di desperdicio como accionnan clave cu individuonan por 
tuma pa asina stimula y apoya sostenibilidad.

● Programanan ambiental bou di comunidad: Traha cu comunidadnan local pa implementa 
iniciativanan di sostenibilidad na nivel abou. Esakinan lo envolvi limpiesa di bario, hardin 
comunitario y proyectonan di conservacion local pa envolvi residentenan den preservacion di 
e recurso natural di Aruba.

7.4.3. Incentiva practica sostenibel

● Incentivo di Movimiento Electoral di Pueblo pa comportamento renobabel: 
Continua pa suministra incentivo pa hogar y negoshinan cu ta adopta practica cu ta 
ambientalmente sostenibel. 

● Encurasha comportacion turistico responsabel: 
Traha cu e industria turistico pa promove comportacion responsabel y sostenibel di turista, 
manera minimalisa desecho, conserva awa y respeta areanan natural protegi. Bishitantenan lo 
keda motiva pa adheri na practicanan eco-amigabel durante nan estadia na Aruba, cu hotelnan 
y operadornan di tour ofreciendo guia riba con pa reduci nan stempel ambiental.

7.5. CONTROL Y RESPONSABILIDAD DI CACHO Y PUSHI (RIBA CAYA)

E plan di 2025-2029 lo sigura cu e problematica di cacho y pushinan riba caya y trato di cacho 
y pushinan na cas ta haya su debido atencion. Pa por realisa esaki gobierno mester reenforsa 
e Ley di Cacho (Hondenverordening) y crea proyectonan y campañanan a largo plaso pa asina 
mitiga e cantidad di cacho y pushi riba caya.  

● Cacho y pushinan riba caya: 
E populacion di cacho y pushi ainda ta halto bou di nos comunidad. Gobierno lo sigui cu 
campaña di conscientisacion manera e responsabilidad di tin un mascota, con pa cuida bo 
mascota, importancia di sterilisa un mascota. Na banda di esaki ta importante pa gobierno 
sigui promove microchipping y sterilisacion di pushi y cacho pa asina reduci e crecemento di 
e populacion di cacho y pushi na Aruba. 

● Centro di Control di Cacho:  
Plan di gobierno ta pa den 2025-2029 sigui amplia e facilidad di Centro di Control Di Cacho, 
cu a wordo introduci na 2020, door di entre otro construi mas hoki y tambe contrata mas 
controlado pa asina brinda mas servicio na e comunidad. 

● Ley di Bestia: 
Plan di gobierno ta pa den 2025-2029 introduci un ley di bestia na unda cu tur stakeholder lo ta 
responsabel pa e bienestar di e cacho y pushinan, cuminsando na e doñonan. E ley aki lo pone 
e responsabilidad di e doño central y tambe lo crea lasonan cu tur departamento cu ta envolvi 
cu e bienestar di pushi y cacho. 

● Animal Control Department: 
E Animal Control Department ta forma parti di plan nacional pa asina combati y brinda un 
solucion na e problematica di pushi y cacho riba caya. Gobierno lo pone e fondonan disponibel 
pa haci esaki un realidad. 

● Dog park:
 Plan di gobierno ta pa den 2026 bin cu e prome parke di cacho na Aruba. Esaki lo nifica cu 
localnan por tin un luga sigur y cera pa trece nan cachonan y asina por move trankilo y liber 
den e area. Alabes esaki lo promove Aruba como un destinacion pa turistanan cu ta desea di 
biaha cu nan mascota. 

Cada bida merece 
un hogar feliz y yen di 
compacion, cuido y amor, 
y ta responsabilidad di nos 
tur pa crea esaki pa nan.



INDICADOR CLAVE DI DESEMPEÑO (KPI)
PA SOSTENIBILIDAD AMBIENTAL

● Reduccion di emisionnan di carbon: 
Monitorea e reduccion di emisionnan di carbon den liña cu meta nacional, apuntando 
pa un reduccion di 45% den emisionnan pa 2030 compara cu nivelnan di 2020. Esaki lo 
wordo sigui mediante raportnan anual di energia y auditorianan di carbon di sectornan 
clave, incluyendo energia, transporte y turismo.

● Expansion di energia renobabel: 
Sigui e crecemento di capacidad di energia renobabel, cu e meta di aumenta e 
participacion renobabel na minimo 50% di produccion total di energia pa 2030. Exito lo 
wordo midi den megawatt (MW) di energia solar y energia di biento añadi na e red.

● Reduccion di desperdicio y tasanan di reciclahe: 
Midi mehoracion den maneho di desperdicio, cu un meta di logra un aumento di 30% den 
tasanan di reciclahe pa 2029. Esaki lo wordo evalua mediante monitoreo di coleccion di 
desperdicio municipal y implementacion di programanan di reciclahe.

● Aumento di areanan protegi: 
Fortalece tereno y areanan marino protegi, cu un meta di sigura e area total protegi pa 
25% pa 2029. Esaki lo inclui monitoreo di salud di rifnan di coral, mangelnan y nivelnan di 
biodiversidad den parke nacional y zonanan di conservacion.

● Vehiculo electronico: 
Aumenta y stimula e proporcion di vehiculo electrico te na por lo menos 15% di e 
cantidad di auto di uzo personal pa 2030, entre otro pa medio di incentivo fiscal.

MONITOREO Y EVALUACION DI   
ESFUERSONAN DI SOSTENIBILIDAD AMBIENTAL
Pa sigura e exito di e iniciativanan di sostenibilidad ambiental y cambio 
climatico 2025-2029 di Aruba, un sistema comprensivo di monitoreo y 
evaluacion lo ser implementa. Esaki lo envolvi sigui progreso mediante 
indicador clave di desempeño (KPI) y evaluacionnan regular pa ahusta 
politicanan segun ta necesario.

REPORTENAN ANUAL 
AMBIENTAL
● Raporta regularmente: 
Emiti raportnan ambiental anual cu ta duna actualisacion tocante e progreso 
di Aruba na meta di sostenibilidad. Esakinan lo inclui dato riba expansion di 
energia renobabel, emisionnan di carbon, salud di biodiversidad y efectividad 
di strategianan di adaptacion climatico.
● Transparencia publico: 
Haci dato ambiental y reportenan di progreso accesibel publicamente 
mediante un portal online, permitiendo ciudadano y negoshinan pa sigui e 
logro di sostenibilidad di Aruba y participa den planificacion pa futuro.

VISION DI LARGO PLASO PA  
SOSTENIBILIDAD AMBIENTAL Y 
CAMBIO CLIMATICO
E strategia di sostenibilidad ambiental y cambio climatico 2025-2029 ta diseña 
pa sigura cu Aruba ta logra su vision di largo plaso di bira un economia resistente 
na cambionan di clima y abou den produccion di carbon pa 2050. E plan aki 
ta construi riba e impulso di e iniciativanan di 2021-2025, acelerando progreso 
den energia renobabel, adaptacion climatico y proteccion di biodiversidad.

PRIORIDADNAN CLAVE  
A LARGO PLASO
● Logrando 100% energia renobabel: 
Continua e transicion di Aruba na 100% energia renobabel, sigurando cu energia 
solar y energia di biento ta alimenta e red di e isla pa 2050, reduciendo dependencia 
riba combustibel fosil importa.

● Economia carbon neutral: 
Traha na logra un economia ‘carbon neutral’ pa 2050 mediante inversion continuo 
den energia renobabel, turismo sostenibel y tecnicanan di emision abou, di acuerdo 
cu e Convenio di Paris. 

● Resiliencia climatico pa generacionnan futuro: 
Sigura cu Aruba ta completamente prepara pa impacto di cambio climatico mediante 
inversion den infrastructura resistente na clima, proteccion di nos costanan y practica 
sostenibel di maneho di awa.

● Limita e uzo di fuel oil pisa (HFO): 
Plan di gobierno ta pa sigui limita e uzo di fuel oil pisa (HFO) pa produccion di coriente 
di 3.679 Bbl/dia (2018) pa aproximadamente 2.800 Bbl/dia despues di mehoracion 
di eficiencia (proyectonan RECIP4/SWRO3) na e empresanan di utilidad, y cu mas di 
40% den energia renobabel, un reduccion continua te bao di 2.000 Bbl/dia pa mas 
tarda na 2030.

UN ARUBA SOSTENIBEL 
Y RESISTENTE NA CLIMA

E plan di sostenibilidad ambiental y cambio climatico 2025-2029 ta representa un 
compromiso di Aruba pa proteha su medio-ambiente, sigura su recurso natural y 
garantisa bienestar di largo plaso pa su pueblo. Enfocando riba energia renobabel, 
adaptacion climatico, proteccion di biodiversidad y turismo sostenibel, Aruba lo 
posiciona su mes como un lider regional den sostenibilidad ambiental.

Aruba lo sigura cu su 
marco di siguridad nacional 
ta ekipa pa enfrenta tanto 
desafionan actual como 
esnan den futuro.

COMPROMISO PA 
SALVAGUARDIA 
FRONTERA DI ARUBA

SIGURIDAD NACIONAL 
Y CONTROL DI FRONTERA

Siguridad nacional y control di frontera ta keda crucial pa e stabilidad, prosperidad economico, 
y siguridad di Aruba. Basa riba e reformanan inicia den e plan di gobierno 2021-2025, e strategia 
pa 2025-2029 lo enfoca riba fortalecemento di sistemanan di maneho di frontera di Aruba, 
aumenta e capacidad pa combati crimen organisa, sigurando cu maneho di migracion ta alinia 
cu necesidadnan di mercado laboral y mehoracion di siguridad publico.

Cu mobilidad global aumentando, adelanto tecnologico y e riesgo continuo cu crimen organisa, 
trafico humano y migracion ilegal ta presenta, e plan aki ta detaya prioridadnan clave pa reforsa 
siguridad nacional di Aruba mientras cu ta sigura cu sistemanan di control di frontera ta eficiente, 
moderno y resistente. E plan lo enfatisa tambe  riba colaboracion cu partnernan internacional 
y regional pa aborda desafionan di siguridad comparti.

8.1. FORTALECIENDO SIGURIDAD Y MANEHO DI FRONTERA

8.1.1. Modernisando infrastructura di control di frontera

E plan di 2021-2025 a introduci varios iniciativa pa actualisa infrastructura di control di frontera. 
E strategia pa 2025-2029 lo continua cu e esfuersonan aki, sigurando cu e maneho di frontera 
di Aruba ta ekipa pa maneha menasa y desafionan moderno na un forma mas efectivo.

● Actualisando tecnologia di sorpresa y deteccion: 
Aruba lo inverti den tecnologianan avansa di sorpresa na frontera pa mehora deteccion di 
actividadnan ilegal na puntonan di entrada. Esaki lo inclui:

- Tecnologia di frontera inteligente, manera sistemanan di reconocemento facial, scannernan 
   biometrico y lectornan di plach’i number, cu lo realisa identificacion di bishitante y mercancia.
- ‘Drones’ y tecnologianan di sensornan pa monitorea areanan remoto y na costa cu ta
   vulnerabel pa migracion ilegal y contrabando.

● Fortaleciendo puertonan di entrada:
Expande y modernisa infrastructura na puertonan clave, incluyendo aeropuerto y puertonan 
maritimo, lo sigura cu Aruba por procesa volumennan creciente di trafico legal mientras cu ta 
preveni actividadnan ilicito. Esaki lo inclui:

- Rediseña puntonan di control di migracion pa percura pa un proceso mas lihe y mehora 
  screening di siguridad aun mas.
- Actualisa facilidadnan di puertonan pa maneha inspeccionnan mas completo di carga uzando 
  tecnologianan di inspeccion no-intrusivo pa detecta contrabando, droga y arma.

● Partnership Publico-Priva (PPP): 
Cera Partnership Publico-Priva pa co-financia y implementa tecnologianan di siguridad, 
particularmente na puntonan di entrada di pais. E partnershipnan aki lo sigura cu e sector 
priva ta contribui na esfuersonan di siguridad nacional unda cu nan tambe por beneficia di un 
comercio mas rapido y sigur.

CAPITULO 8

8.1.2. Realisando compartimento di data y coordinacion

● Colaboracion entre departamentonan: 
Fortalece coordinacion entre departamentonan di control di frontera, incluyendo migracion, 
aduana y forsanan di ley, pa streamline e compartimento di data y mehora e siguimento di 
actividadnan ilegal a traves di frontera.

● Sistema centralisa di migracion y maneho di frontera: 
Desaroya un sistema digital centralisa cu ta integra data di migracion, record criminal y 
informacion di aduana, permitiendo acceso na data den tempo real pa tur stakeholder envolvi. 
E sistema aki lo reduci redundancia y mehora tempo di reaccion den deteccion di menasa.

● Cooperacion regional y internacional: 
Colabora cu paisnan den Reino, como Corsou, Boneiro y Hulanda, y organisacionnan 
internacional como Interpol, pa fortalece compartimento di inteligencia riba rednan criminal, 
trafico humano y terorismo.

● Sistema di siguridad regional di caribe (RSS): 
Aruba lo realisa su participacion den iniciativanan di siguridad regional manera RSS. Esaki 
lo permiti patruyanan pa traha hunto, comparti conocemento y percura pa colaboracionnan 
crucial pa combati menasa riba nos siguridad maritimo y aereo.

8.2. COMBATI TRAFICO HUMANO Y CRIMEN ORGANISA

Aruba ta un punto di transito clave den Caribe, haciendo nos vulnerabel pa gruponan di 
crimen organisa envolvi den traficacion di hende, contrabando di droga y labamento di placa. 
E plan 2025-2029 lo enfoca riba aumenta capacidad di Aruba pa combati esakinan mediante 
fortalecemento di e forsa di ley, operacionnan di inteligencia dirigi y cooperacion internacional.

8.2.1. Atacando traficacion di hende y contrabando

● Leynan di migracion mas fuerte: 
Sigui reenforsa leynan di migracion estricto cu a keda introduci den e plan di 2021-2025, 
incluyendo penalidad pa traficacion di hende, empleo ilegal y fraude di documento. Esakinan 
lo:

- Haci obligatorio pa dunadonan di trabou registra trahadonan stranhero y suministra prueba 
  di status legal, reduciendo explotacion di migrantenan ilegal.

- Fortalece e penalidadnan pa individuonan y organisacionnan culpabel na participacion den
  schemanan di e trafico ilicito aki.

• Programanan di apoyo pa victima: 
Amplia programanan di proteccion pa apoya individuonan rescata di traficacion di hende y 
operacionnan di contrabando. Esaki ta inclui:

- Suministra vivienda sigur, ayudo legal y servicionan di conseho pa victima, yudando nan
  asina pa por reintegra den sociedad.

- Colabora cu ONG-nan internacional y e agencianan di Nacionnan Uni pa sigura cu e victima
  ta ricibi ayudo completo y no ta wordo trafica di nobo.

8.2.2. Dirigi crimen organisa

● Forsa tarea specialisa: 
Sigui riba e forsa di tarea specialisa estableci den 2021-2025 pa combati crimen organisa. 
Esakinan lo enfoca riba:

- Operacionnan di contrabando di droga, cu enfasis special riba deteccion y tambe desmantela
  rednan di narcotica regional y internacional cu ta uza Aruba como punto di transito.

- Crimen financiero y labamento di placa: Aumenta esfuersonan pa detecta y persigui labamento
  di placa mediante vigilancia financiero y colaboracion cu organisacionnan anti-corrupcion di 
  placa manera Carribean Action Task Force (CFATF) y Financial Action Task Force (FATF).

● Siguridad cibernetico y monitoreo di crimen financiero: 
Aruba lo fortalece su capacidad di siguridad cibernetico contra crimen financiero online, 
particularmente den e ambito di trafico y skemanan transfronteriso di labamento di placa digital.

8.3. ALINIANDO MANEHO DI MIGRACION CU NECESIDADNAN NACIONAL

Migracion ta hunga un rol vital den economia di Aruba, specialmente den sectornan di turismo, 
construccion y servicionan. Sinembargo, ta esencial pa balansa e beneficio economico di 
migracion cu siguridad nacional y proteccion di mercado laboral local. E plan 2025-2029 lo 
enfoca riba desaroya un sistema di migracion bon regula cu ta alinia cu e necesidadnan di 
mercado laboral di Aruba mientras cu ta garantisa siguridad nacional.

8.3.1. Pronostico di mercado laboral pa migracion: 
Uza e modelonan di pronostico di mercado laboral desaroya den e plan di 2021-2025 pa regula 
e fluho di migracion legal basa riba necesidadnan laboral nacional. Esaki lo sigura cu:

- Maneho di migracion ta diseña pa cubri e demanda pa trahadonan cu tin habilidad den 
  sectornan clave.
- Trahadonan stranhero ta legalmente registra y completamente integra den e mercado laboral, 
  mientras cu ta minimalisa empleo ilegal.

8.3.2. Mehoracion di accionnan den maneho di stranheria

● Investigacion entregamento di peticion: 
Conforme e stipulacionnan di LTU a introduci caba e permiso pluri-anual, aunke a resulta 
cu a entrega menos peticion cu loke a anticipa pa e categoria di permiso aki. Lo haci mas 
investigacion encuanto e necesidad di mas informacion of sesionnan di informacion encuanto 
esaki y/o encuanto e necesidad di expansion di e categorianan di peticionario di permiso, cu 
por entrega un peticion pa esaki.

● Tempo di procesa peticion: 
Den cuadro di eficiencia y efectividad, y den conformidad cu LTU, a recorta e periodo di 
tramite na DIMAS pa procesa peticion, di maximo seis siman pa prome peticion di permiso y 
cuatro siman pa e extension. Plan di gobierno ta pa sigui inverti y asina sigura cu ta procesa e 
peticionnan den corto tempo. 

● Areglo di “residency by investment”: 
Areglo di “residency by investment” a keda introduci caba pa inversionista internacional cu por 
demostra cu nan a haci of lo haci un inversion substancial na e isla den 2025 en adelante.

● Instalacion di “self service booth” na DIMAS: 
Plan di gobierno ta pa den 2025-2029 instala  dos (2) “self service booths” na DIMAS unda e 
peticionario por haci e pagonan exigi directamente na DIMAS, a traves di cual e pago ta keda 
administra y registra di biaha den e sistema SIRSA, y por lo tanto no mester keda verifica y 
marca prome pa DIMP.

● Introduccion aplicacion online: 
Plan di Gobierno ta pa den 2025-2029 introduci un aplicacion online pa asina por realisa pago 
di leges relaciona cu permiso.

● Introduccion di programa y curso:  
Meta ta pa introduci programa y curso di integracion civico, sea of no obligatorio, manera 
Papiamento y Historia di Aruba, den caso di prome peticion pa promove integracion di stranhero 
den e comunidad local.

● Comision Interdepartamental: 
Plan di gobierno ta pa den 2025-2029 haci un investigacion encuanto e conveniencia di lanta un 
comision interdepartamental pa asina por diseña un proceso amplio di integracion y integracion 
civico. Un coordinacion mehora entre maneho di migracion y di mercado laboral lo no solamente 
conduci na un sistema mas eficiente y efectivo, sino lo promove tambe transparencia a traves 
di un fluho mas agil di procedura di peticion pa permiso. Cu esey ta aumenta e siguridad 
huridico y ta contribui na un proceso mas rapido di evaluacion y di tumamento di decision.

● Responsabilidad di dunadonan di trabou pa trahadonan stranhero: 
Sigui reenforsa maneho cu ta haci dunadonan di trabou responsabel pa e status legal di nan 
empleado stranhero. Esaki lo inclui:

- Un sistema centralisa di registracion di dunadonan di trabou pa monitorea e contratacion di 
  trahadonan stranhero y sigura cumplimento cu leynan di migracion.

- Fortalece supervision riba dunadonan di trabou pa preveni practicanan di labor ilegal y reduci
  traficacion di hende. 

8.3.3. Manehando fluho di migracion y politica di refugiado

● Maneho di asilo y refugiado: Desaroya maneho claro pa solicitantenan di asilo y refugiado, 
sigurando cu Aruba tin e capacidad pa procesa y acomoda refugiadonan genuino mientras cu 
ta salvaguarda siguridad nacional.

- Establece acuerdonan regional cu paisnan den region pa comparti e carga di procesamento
  y re-asentamiento di refugiado ora ta necesario.

● Visa di trabou temporario: 
Introduci visa di trabou temporario pa sectornan specifico, permitiendo trahadonan stranhero 
drenta Aruba legalmente pa empleo di corto plaso mientras cu ta sigura cu nan ta bolbe pa nan 
pais despues cu nan contrato caba.

8.4. Mehora siguridad publico y prevencion di crimen

E siguridad di ciudadano di Aruba ta un prioridad principal, y e plan di siguridad nacional 2025-
2029 lo sigui enfatisa riba prevencion di crimen, Polis di Bario y uzo di tecnologia pa mehora 
siguridad den luganan publico.

8.4.1. Fortaleciendo capacidad di forsa di ley

● Desaroyo di capacidad pa polis y forsanan di siguridad: 
Continua cu inversion den programanan di entrenamento pa polis y otro personal di siguridad, 
enfocando riba:

- Tacticanan anti-terorismo, prevencion di crimen cibernetico y tecnicanan di investigacion 
  moderno pa sigura cu e forsanan di ley por maneha menasanan nobo y emergente.
- Unidadnan specialisa dedica na polis di bario y prevencion   di crimen local como ladronicia
  y violencia.

8.4.2. Polis di Bario y prevencion di crimen

● Programanan di alcance comunitario: Amplia iniciativanan di Polis Di Bario cu ta basa riba 
confiansa entre e forsanan di ley y e comunidad local. Esaki ta inclui:

- Campañanan di conscientisacion di crimen enfoca riba prevencion di violencia hubenil, uzo 
di droga y violencia domestico.

• Programanan di vigilancia di bario cu ta motiva ciudadano pa hunga un rol activo den 
prevencion di crimen.

● Polis predictivo y analisis di crimen: 
Uza analisis di data y tecnicanan predictivo di polis pa asina identifica areanan unda tin hopi 
crimen y di e forma aki desplega recursonan pa combati esaki eficientemente. Esaki lo permiti 
autoridadnan di ley pa anticipa y preveni actividadnan criminal prome cu nan escala.

MONITOREO Y EVALUACION DI   
ESFUERSONAN DI SIGURIDAD NACIONAL
Pa sigura e exito di e iniciativanan di sostenibilidad ambiental y cambio 
climatico 2025-2029 di Aruba, un sistema comprensivo di monitoreo y 
evaluacion lo ser implementa. Esaki lo envolvi sigui progreso mediante 
indicador clave di desempeño (KPI) y evaluacionnan regular pa ahusta 
politicanan segun ta necesario.

METRICA PA EXITO DEN 
SIGURIDAD NACIONAL
Pa midi e efectividad di e iniciativanan di siguridad nacional y control di frontera, e siguiente 
metrica lo ser uza:

● Reduccion di migracion ilegal: 
Sigui e reduccion di migracion ilegal por medio di mehoracion di vigilancia di frontera y 
aplicacion mas estricto. E meta ta pa logra un reduccion di 50% den entrada ilegal pa 2029. 
Esaki lo wordo midi mediante estadistica di migracion, reportenan di incidente na frontera y 
aumento den interceptacionnan di entradanan di personanan ilegal.

● Disminuicion di crimen organisa y contrabando: 
Midi e exito di forsanan, tarea specialisa y esfuersonan di ley den reduci e actividadnan di 
gruponan di crimen organisa, incluyendo trafiko humano, contrabando di droga y labamento 
di placa. E meta ta un reduccion di 30% den actividadnan di crimen organisa pa 2029, cu 
reportenan regular di autoridadnan di ley y aumento den tasa di persecucion pa crimennan 
relaciona.

● Mehoracion di eficiencia na proceso di frontera: 
Sigui mehora pa loke ta e tempo di proceso na frontera pa migracion legal y inspeccion di 
mercancia, cu un meta di reduci e tempo di proceso pa 40% na puertonan di entrada clave pa 
2029. Exito lo wordo midi mediante encuesta di satisfaccion di usuario y dato operacional di 
aduana y autoridadnan di migracion.

● Miho siguridad publico: 
Midi e efectividad di esfuersonan di polis comunitario y prevencion di crimen mediante 
reduccion den tasanan di crimen local. E meta ta logra un reduccion di 25% den tasanan di 
crimen relaciona cu ladronicia y violencia pa 2029.

● Cooperacion regional y operacionnan conhunto: 
Sigui e cantidad di operacionnan hunto cu partners regional y internacional, enfocando riba 
combati crimen transfronteriso y mehorando siguridad di frontera. E meta ta pa aumenta 
esfuersonan di cooperacion regional pa 20% mediante inteligencia comparti, patruyanan 
coordina y programanan di entrenamento conhunto.



EVALUACION CONTINUA  
Y ADAPTACION
● Reportenan anual di siguridad: 
Introduci raportnan anual di siguridad nacional pa evalua e progreso di e iniciativanan y 
haci ahustenan basa riba menasa emergente. E raportnan lo inclui indicadornan clave di 
desempeño (KPI), asignacionnan di presupuesto y evaluacionnan di resultado di control di 
frontera, migracion y autoridadnan di ley.

● Informacion y comunicacion cu e ciudadano y interesadonan: 
Solicita informacion tocante e efectividad di medidanan di siguridad. E retroalimentacion 
aki lo wordo uza pa mehora maneho. 

VISION DI LARGO PLASO PA   
SIGURIDAD NACIONAL Y CONTROL DI FRONTERA
E strategia di siguridad nacional y control di frontera 2025-2029 tin como meta pa construi 
un marco di siguridad resistente, sigur y eficiente cu ta garantisa soberania di Aruba, 
proteha su ciudadano y salvaguarda su interes economico. 

Enfocando riba modernisa control di frontera, aumenta capacidadnan di autoridadnan 
di ley y alinia manehonan di migracion cu necesidadnan economico nacional, Aruba lo 
crea un ambiente di siguridad cu ta tanto proactivo como tambe flexibel pa responde na 
cualkier menasa emergente.

PRIORIDADNAN CLAVE    
TA INCLUI:
● Mehora tecnologia di siguridad di frontera: 
Uza sistemanan avansa di vigilancia y tecnicanan inteligente pa detecta y preveni entrada 
ilegal, contrabando y traficacion di hende.

● Dirigi crimen organisa: 
Fortalece esfuersonan pa desmantela rednan criminal envolvi den trafico di droga, traficacion 
di hende y labamento di placa mediante forsanan specialisa y cooperacion internacional.

● Balansa migracion y siguridad: 
Desaroya maneho di migracion cu ta trata necesidadnan di mercado laboral nacional 
mientras cu ta proteha contra migracion ilegal y explotacion.

● Mehora siguridad publico: 
Inverti den polis di bario, programanan di prevencion di crimen y tecnicanan di polis 
predictivo pa reduci tasanan di crimen local y garantisa comunidadnan sigur.

● Sigui traha riba aliansa internacional: 
Sigui traha di cerca cu partners regional y internacional pa combati menasa transfronteriso 
y desafionan di siguridad, sigurando cu Aruba ta keda un parti integral di rednan di siguridad 
global.

Pa final di 2029, Aruba tin como meta un modelo di siguridad y gobernacion den Caribe, 
cu frontera sigur, crimen reduci, y un sistema di migracion balansa cu ta apoya crecemento 
economico mientras cu ta garantisa siguridad nacional.

UN ARUBA SIGUR Y RESISTENTE
E plan di siguridad nacional y control di frontera 2025-2029 lo construi riba e progreso 
haci den e periodo di 2021-2025, enfocando riba modernisacion, cooperacion 
internacional y fortalecemento di capacidad di autoridadnan di ley. Mediante un 
plan holistico pa combati cual ta inclui entre otro tecnicanan avansa, mehoracion 
di compartimento di data y prevencion di crimen den comunidad, Aruba lo sigura 
cu su marco di siguridad nacional ta ekipa pa enfrenta tanto desafionan actual 
como esnan den futuro.

E plan aki ta representa un compromiso pa salvaguardia frontera di Aruba, 
garantisa siguridad publico y promove desaroyo economico sostenibel mediante 
mantencion di un ambiente sigur y ordena pa e ciudadano y bishitante.

E meta ta pa 
departamentonan sigui 
brinda servicio di calidad 
na nos ciudadanonan y nos 
profesionalnan por sigui 
desaroya nan mes.

UN ARUBA RESILIENTE 
Y INNOVA PA NOS TUR

UN CADENA HUDICIAL  
RESILIENTE Y INNOVA
CAPITULO 9

Durante Gobernacion di 2021-2025 partido Movimiento Electoral di Pueblo tawata encarga 
cu e cartera di Husticia. E maneho cu a wordo hiba tawata enfoca riba prevencion y alabes 
represion, e ultimo pa por si acaso cu prevencion no logra optimalmente. 

Ehecucion di e maneho a nifica diferente campaña nacional di conscientisacion riba ambos 
tereno, y alabes aloca mas fondo pa departamentonan cu ta resorta bou di e Ministerio. Asina 
por ehempel nos por a wak un aumento grandi den fondo pa entre otro Cuerpo Policial y Cuerpo 
di Bombero. E fondonan aki a ser uza pa fortifica e departamentonan pa loke ta aspectonan 
infrastructural, pues crea miho condicionnan di trabou. Na segundo luga den material, pa e 
empleadonan por eherce nan tarea miho y brinda un bon servicio, pero tambe den e desaroyo 
profesional di e empleadonan. 

Tambe a percura pa e diferente reorganisacionnan por tuma luga pa e departamentonan 
por cumpli cu nan tarea y crea un liña di carera mas atractivo y cu mas oportunidad pa e 
personal. Y por ultimo nos a percura pa mucho mas comunicacion cu e departamentonan 
y sindicatonan, door di crea plataformanan nobo di comunicacion, manera por ehempel un 
“Justitieel Veiligheidsberaad”.

ALGUN DI E PROYECTONAN Y INVERSIONNAN EXITOSO, CU TA RESULTADO DI A 
PONE FONDONAN DISPONIBEL PA LOKE TA E PARTI INFRASTRUCTURAL, DESAROYO 
PROFESIONAL Y COMPRA DI MATERIAL DEN CADENA HUDICIAL TA: 

1.	Centro di Husticia nobo pa tur departamento Hudicial na Cumana 69 (Ex edificio di 
Codemsa).

2.	Campaña Nacional “Trafico Sigur”.

3.	Renobacion di Post Brandweer San Nicolaas, y destaho pa renobacion di post 
brandweer Aeropuerto ta andando.

4.	Renobacion di Alarm Centrale Di Brandweer.

5.	Warda di Polis nobo pa Playa.

6.	Warda di Polis nobo pa Savaneta.

7.	Operation Command Center na Savaneta.

8.	Plaza Tino Ruiz na Noord.

9.	Compra di 4 truck nobo pa Cuerpo di Bombero.

10.	Compra di tur vehiculonan nobo pa Cuerpo Policial.

11.	Renobacion di departamento medico na KIA.

12.	Compra di tur ekipo di ICT pa Cuerpo Policial

13.	Compra di bullet proof vests pa Cuerpo Policial.

14.	Compra di tur ekipo personal nobo pa Cuerpo di Bombero (bluspakken, perslucht, 
boots etc.).

15.	Uniform nobo pa tur departamento ehecutivo.

16.	Sistema nobo di camera pa Jeugd en Zeden Politie por conduci investigacionnan 
mas miho.

17.	Proyecto di camera rond Aruba pa garantisa siguridad (250+ camara).

18.	Compra di 3 radar pa eleva siguridad na nos frontera.

19.	Compra di sistema nobo y portofoons nobo pa Cuerpo Policial.

20.	Proyecto piloto di body camera’s pa agentenan policial.

21.	Helmnan nobo, cu ta brinda maximo proteccion na nos agentenan policial motorisa.

22.	Certificacion di tur “zeden rechercheurs” y diferente psicologo pa atende cu abuso 
di mucha en general.

23.	Introduccion di un medico forensico. Aruba te e unico pais den Reino Caribense cu 
conoce esaki.

24.	Introduccion di “Recherche Psycholoog”. Aruba ta e unico pais den reino Caribense 
cu conoce esaki.

25.	“You Turn” opleiding pa personal di KIA.

26.	Curso “Omgaan met personen met onbegrepen gedrag” pa Cuerpo Policial.

27.	Curso pa polisnan di bario na Hulanda y Merca.

28.	“Rijvaardigheidstraining” pa nos agentenan policial.

29.	BHV training pa Cuerpo Policial.

30.	Klasnan nobo pa Cuerpo Policial, Cuerpo di Bombero, y Inmigracion Aruba.

31.	ISO certificering pa Centro Ortopedagogico y Stichting Reclassering.

32.	Pa prome bes tin trayectonan educacional na Universidad di Aruba pa “kader 
personeel” di Cuerpo Policial.

33.	Cambio den Codigo Penal na unda cu entre otro a aumenta e castigo pa abuso di 
mucha.

34.	Cambio den Ley di Procedemento Penal cu sigur tin su impacto den practica, 
manera introduccion di metodonan nobo di investigacion, cambio den e 
derechonan di detenidonan, victimanan y representante legal y cambio den cuadro 
di “inverzekeringstelling “ y detencion. 

Plan di Gobernacion pa 2025-2029 ta pa sigui inverti den nos cadena hudicial na bienestar y 
siguridad di nos pais. Esaki ta pa garantisa e realisacion di varios otro proyecto y alabes keda 
percura pa e fondonan necesario keda aloca pa departamentonan por sigui brinda servicio 
di calidad na nos ciudadanonan y unda cu nos profesionalnan por sigui desaroya nan mes 
profesionalmente. 

9.1. MODERNISACION DI NOS LEYNAN

Durante 2021-2024 varios ley a wordo introduci of adapta den bienestar di comunidad y 
asina mantene y eleva nos siguridad. Den plan di 2025-2029 lo sigui na modernisa mas ley:

● Modernisa leynan di trafico: 
Plan di gobierno 2025-2029 ta pa modernisa e leynan di trafico, pa asina haci posibel cu 
polisnan por controla trafico mas eficiente y eficaz.

● Cambio di ley di Aruparking: 
Vision di gobierno ta pa trece adaptacion den e ley di Aruparking. Un di e cambionan ta pa 
incorpora e cadena di siguridad pa asina eleva e siguridad y orden den centro di ciudad.

● Cambio di ley di Bijzonder Opsporingsambtenaar: 
Plan di Gobierno ta pa trece adaptacion di e ley cu ta reglamenta “Bijzonder Opsporingsambtenaar” 
(BOA), pa di e forma aki enfoca mas riba ehecucion y cumplimento y pa regla cu mas personal 
por haya autoridad pa haci nan trabou debidamente.

● Arumillers: 
Plan di gobierno ta pa den 2025-2029 introduci un ley cu ta regla e posicion huridico di nos 
Arumillers. 

● Reorganisacion den e cadena hudicial: 
Plan di Gobierno ta pa den 2025-2029 continua cu e diferente reorganisacionnan den e cadena 
hudicial di cual ya algun a bin ta tumando luga. Reorganisa departamentonan gubernamental 
ta crea mas claridad den responsabilidadnan, ta aumenta transparencia y ta fortifica 
responsabilidad personal. Tur esakinan por yuda na mehora e servicio, confiansa y e relacion 
entre gobierno, departamentonan y pueblo.

9.2. PROYECTONAN INFRASTRUCTURAL 
Gobierno a realisa varios proyecto entre 2017-2024 pa loke ta trata proyectonan infrastructural. 
Plan di Gobierno 2025-2029 ta pa sigui realisa diferente proyecto pendiente, manera: 

● Construccion Centro di Husticia: 
Gobierno lo continua cu e construccion di Centro di Husticia na Cumana 69 (ex edificio di 
Codemsa). 

● Warda San Nicolas: 
Plan di gobierno ta pa den 2025-2029 sigui cu e construccion di un warda di polis completamente 
nobo pa San Nicolas.

● Opleidingschool: 
Vision di gobierno ta pa den 2025-2029 sigui cu e renobacion y construcion di un 
“Opleidingschool" nobo pa husticia den San Nicolas.

● Proyecto Forensico-psikiatrico na KIA: 
Despues di a inverti den varios proyecto na KIA, e plan di gobierno ta pa sigui inverti y asina 
amplia e proyecto forensico- psikiatrico na KIA. 

● Brandweer post Tanki Flip: 
Plan di gobierno ta pa den 2025-2029 sigui cu e renobacion di Brandweer post Tanki Flip.

● Brandweer Santa Cruz: 
Den 2021-2025 a wordo constata cu mester construi un post di Brandweer na Santa Cruz pa 
loke ta e ‘dekkingsgraad’. Plan di gobierno ta pa den 2025-2029 construi un Brandweer post 
na Santa Cruz. 

● Construccion edificio nobo di Korrectie Instituut Aruba (KIA): 
Durante 2021-2025 Gobierno a cuminsa cu negosacionnan pa e posbilidad pa construi un 
edificio nobo di KIA. Despues di a ricibi e business case final, e plan pa 2025-2029 ta pa sigui 
cu e negosacionnan cu Hulanda pa financiamento pa un KIA nobo. 

9.3. DESAROYO PROFESIONAL Y SERVICIONAN

● Bike Patrol Teams: 
Mirando e exito di e proyecto di Bike Patrol Teams pa asina tene nos localnan y nos turistanan 
sigur rond di highrise hotels, plan di gobierno ta pa sigui amplia e cooperacion entre sector 
priva y Cuerpo Policial pa introduci mas “Bike Patrol Teams”.

● Estudio: 
E plan di gobierno 2025-2029 lo sigui enfoca pa mas klas nobo pa Inmigracion Aruba, Cuerpo 
di Bombero, CEA, KIA y Cuerpo Policial. 

● Fondo pa trafico: 
Plan di Gobierno 2025-2029 ta pa percura cu tin suficiente fondo disponibel pa loke ta trata 
e parti di trafico pa asina por introduci “speedometers”, por pone mas “polisnan drumi” den 
barionan y mas borchi cu iluminacion pa peatonnan por crusa cuminsa mas sigur.

UN ARUBA RESILIENTE 
Y INNOVA PA MI Y PA BO

E plan di siguridad nacional y control di frontera 2025-2029 lo construi riba e progreso 
haci den e periodo di 2021-2025, enfocando riba modernisacion, cooperacion 
internacional y fortalecemento di capacidad di autoridadnan di ley. Mediante un 
plan holistico pa combati cual ta inclui entre otro tecnicanan avansa, mehoracion 
di compartimento di data y prevencion di crimen den comunidad, Aruba lo sigura 
cu su marco di siguridad nacional ta ekipa pa enfrenta tanto desafionan actual 
como esnan den futuro.

E plan aki ta representa un compromiso pa salvaguardia frontera di Aruba, 
garantisa siguridad publico y promove desaroyo economico sostenibel mediante 
mantencion di un ambiente sigur y ordena pa e ciudadano y bishitante.

E meta pa Aruba sea reconoci 
como un lider regional den eficiencia 
di sector publico y bon gobernacion 
sigurando cu ciudadanonan ta wordo 
sirbi na un manera efectivo
y sostenibel.

UN SECTOR PUBLICO 
MODERNO Y TRANSPARENTE

EFICIENCIA DI SECTOR PUBLICO
Y REFORMA DI GOBERNACION 
CAPITULO 10

Eficiencia di sector publico y reforma di gobernacion ta e pilar fundamental pa sigura desaroyo 
sostenibel a largo plaso, crecemento economico y confiansa publico den e gobierno di Aruba. 
Basa riba e progreso haci den e plan di gobierno 2021-2025, e plan pa 2025-2029 lo enfoca 
riba modernisa e administracion publico, aumenta transparencia y responsabilidad y sigura 
cu operacionnan di gobierno ta mas eficiente, respondiendo y alinia na e necesidadnan di e 
ciudadano.

E meta di e plan pa 2025-2029 ta pa establece un gobierno limpi, agil y transparente cu por 
cumpli cu e demandanan di un economia moderno, mientras cu ta minimalisa ineficiencianan 
burocratico. Esaki ta inclui digitalisacion, desaroyo di capacidad, mecanismo di responsabilidad 
y sigura cu entrega di servicio publico ta accesibel, equitativo y eficiente.

10.1. MEHORA EFICIENCIA DEN SECTOR PUBLICO

10.1.1. Simplifica e administracion publico
E plan di 2021-2025 a introduci un esfuerso pa reduci ineficiencianan den e sector publico, 
elimina abundancia y mehora productividad den operacionnan di gobierno. E plan pa 2025-
2029 lo amplia e esfuerso aki door di:

● Optimalisacion di forsa laboral di gobierno: 
Sigui reorganisa e forsa laboral publico, enfoca riba optimalisacion di gobierno door di:

	- Eliminacion di rol redundante: Haci auditoria regular di e departamentonan di gobierno pa 
identifica posicionnan innecesario y mehora productividad.

	- Reasigna empleadonan eficientemente na areanan mas esencial di servicio publico unda 
tin falta di personal.

	- Introduci un sistema di maneho di rendimento cu ta recompensa e empleado publico basa 
riba rendimiento enbes di antiguedad. Promove un cultura basa riba merito den e sector 
publico.

● Digitalisacion di procesonan administrativo: 
Basa riba e iniciativa di e-gobierno di e plan 2021-2025, e gobierno lo digitalisa mas nan 
operacionnan, reduci uzo di papel y acelera entrega di servicio publico. Area clave ta inclui:

	- Servicionan di gobierno online: Expande plataforma online unda ciudadanonan por 
aplica pa permiso, paga impuesto, haya acceso na servicionan social y cumpli cu otro 
transaccionnan di gobierno. Esaki lo reduci tempo di espera, limita demora burocratico y 
mehora acceso publico na servicionan di gobierno.

	- Comparticion di dato interdepartamental: Implementa sistemanan sigur pa comparti dato 
entre departamentonan pa sigura cu agencianan publico tin acceso na e informacion cu 
nan mester, eliminando redundancia den coleccion di dato y mehorando coordinacion.

10.1.2. Implementacion di e Modelo 3LoD (Tres Liñanan di Defensa)

E modelo di Tres Liñanan di Defensa (3LoD) a wordo introduci pa mehora maneho di riesgo 
y responsabilidad den operacionnan di gobierno. Pa e plan di 2025-2029, e gobierno lo sigui 
amplia y integra esaki completamente den e sector publico:

● Maneho di riesgo y control interno: 
E modelo 3LoD lo fortalece controlnan interno, sigurando cu departamentonan ta maneha 
riesgo efectivamente y cu nan ta wordo teni responsabel pa trabounan operacional.

● Prome liña di defensa: 
Empleadonan publico responsabel pa maneho directo lo maneha riesgo y implementa 
controlnan interno.

● Segundo liña di defensa:
E teamnan separa pa maneho di riesgo den departamentonan lo monitor riesgo y sigura cu e 
regulacionnan y manehonan ta wordo cumpli.

● Tercer liña di defensa: 
Teamnan independiente di auditoria y supervicion lo duna siguridad riba e efectividad di control 
interno y maneho di riesgo.

10.2. REFORMA DI GOBERNACION: FORTALECE RESPONSABILIDAD 
         Y TRANSPARENCIA
 
10.2.1. Aumenta transparencia den gobierno

Transparencia ta esencial pa mantene confiansa publico y segura responsabilidad den 
Gobierno. E plan pa 2025-2029 lo fortalece transparencia via e siguiente pasonan:

● Finansas publico: 
Expande acceso publico na informacion financiero di gobierno, inclui presupuesto, gastonan y 
resultadonan di auditoria. Haci cu e informacion financiero ta accesibel facilmente via plataforma 
online cu lo permiti ciudadanonan sigui con fondonan di gobierno ta wordo asigna y uza.

● Iniciativa di un Gobierno Habri: 
Continua desaroyo di e iniciativa di Gobierno Habri cu a ser introduci den e plan di 2021-2025. 
E iniciativa aki lo:

	- Facilita e liberacion di dataset publico pa analisis di ciudadanonan, sigurando cu decisionnan 
di gobierno ta basa riba dato accesibel y publico.

	- Stimula participacion publico den gobernacion door di permiti ciudadanonan duna opinion 
riba decisionnan di maneho y prioridadnan di presupuesto via foronan digital y di consulta.

Transparencia den gobernacion
ta e base di confiansa, integridad y 

comunicacion habri cu e pueblo.

10.2.2. Fortalece Auditoria y Supervision Financiero

Responsabilidad financiero lo keda un prioridad den e plan pa 2025-2029. Basa riba e 
esfuerso anterior pa fortalece auditorianan di sector publico, e gobierno lo:

● Expande e capacidad di auditoria: 
Mehora e capacidad di auditoria di institucionnan clave di gobierno, sigurando cu gastonan 
di sector publico ta wordo monitorea apropiadamente y cu tin control contra mal maneho, 
ineficiencia y corupcion.

● Agencianan di auditoria independiente: 
Sigui duna apoyo na instancianan gubernamental independiente manera Contraloria General y 
sigura cu nan tin e recurso y autoridad pa haci auditorianan regular y profundo na tur institucion 
publico.

● Establece presupuesto basa riba rendimento:
 Introduci un presupuesto basa riba manehonan segun delinea den e plan di 2021-2025 pa link 
asignacionnan di presupuesto na metanan di maneho y resultadonan specifico. Esaki lo:

	- Sigura cu gastonan di gobierno ta enfoca y alinia cu prioridadnan nacional.

	- Aumenta responsabilidad door di liga e desempeño di presupuesto na resultadonan 
claramente defini y metricanan.

	- Promove un cultura di disciplina fiscal den departamentonan di gobierno, sigurando cu 
fondonan publico ta wordo uza eficientemente y cu transparencia.

10.3. E-GOBIERNO 2025 – 2029: INNOVA Y TRANSFORMA

10.3.1. Expande servicionan di e-gobierno

Aruba a realisa progreso significativo den transformacion digital cu proyecto manera e 
plan di e-Gobierno y financiamiento a traves di Union Europeo (EU). Sinembargo, tin reto 
manera fragmentacion di recurso di IT, falta di standarisacion y coordinacion limita entre 
departamentonan di Gobierno. E plan di 2021-2025 a introduci transformacion digital di 
servicionan publico. E plan pa 2025-2029 lo amplia e iniciativa aki pa crea un sistema di 
e-Gobierno completamente integra.

● Iniciativa actual di servicionan digital: 
Aruba ta avansa su transformacion digital pa mehora servicio gubernamental. E Plan di 
e-Gobierno 2020-2030 ta delinea paso pa mehora infrastructura digital y entrega di servicio. 
Notablemente, un acuerdo di €14 miyon a wordo sigura y lo fortifica capacidadnan di e-Gobierno, 
cu e meta pa facilita proceso di negoshi y crea un ambiente mas amigabel pa negoshi y acceso 
na servicio publico.

● Vision 2025-2029: 
Movimiento Electoral di Pueblo ta visualisa un Gobierno completamente integra digitalmente 
pa 2029, ofreciendo servicio “seamless”, transparente y eficiente pa ciudadano y negoshi. E ta 
inclui expansion di servicio online, fortifica medida di cibersiguridad y promove alfabetisacion 
digital den e poblacion.

● Servicio gubernamental integra: 
Pa 2026, Aruba mester tin por lo menos 50% di su servicio gubernamental disponibel via un 
plataforma digital unifica cu sosten di AI pa interactua cu e ciudadano. E plataforma lo integra 
servicio publico manera pago di impuesto, servicio social y permiso pa negoshi.

● Servicio cu AI: 
Implementa chatbotnan dirigi pa AI pa brinda servicio publico basico (p.e., solicitud di informacion 
y aplicacionnan) pa reduci carga administrativo y mehora experiencia di e ciudadano.

● Cibersiguridad y privacidad di dato: 
Desaroya un strategia nacional di cibersiguridad cu enfoke riba proteccion di dato di ciudadano, 
particularmente awor cu Aruba ta zsa mas servicio di nube y plataforma digital.

● Meta di programa di innovacion: 
	- 2025: Lansa ID Digital y portal di gobernacion unifica
	- 2026: Sigura cu 50% di servicio ta digitalisa y 80% tin sistema di pago integra.
	- 2027: Introduci analitica predictivo dirigi pa AI pa pronostico di demanda di servicio.

10.3.2. Infrastructura di innovacion

E infrastructura di IT actual na Aruba, aunke ta creciendo, ta fragmenta y no tin un 
‘trappensysteem’ necesario pa sostene proyecto di transformacion digital di gran escala.

● Internet di velocidad halto pa tur hende: 
Sigura cu tur cas y negoshi na Aruba tin acceso na internet di velocidad halto pa 2026, un 
componente critico pa transformacion digital y innovacion

● Desaroyo di Isla Inteligente: 
Desaroya infrastructura inteligente den barionan pa cu uzo di tecnologia di IT. Esaki ta inclui 
luznan di caya inteligente, maneho di trafico y sistema di maneho di desperdicio.

● X-Road pa Transparencia di Gobierno: 
Implementa tecnologia di X-road pa proceso gubernamental manera registro di tera, votacion 
y adkisicion pa aumenta transparencia y confiansa.

● Meta Infrastructura di Innovacion:
	- 2025: Internet di velocidad halto accesibel pa 90% di e populacion.
	- 2027: Lansa programanan piloto pa infrastructura di ciudad inteligente
	- 2029: Uzo di Blockchain pa adkisicion gubernamental y registro di tera.

10.3.3. Ecosistema di Innovacion: Colaboracion Publico-Priva

Colaboracion entre Gobierno, academia y sector priva ta crucial pa acelera innovacion. 
Fomentando un ecosistema di innovacion colaborativo lo amplia capacidad di Aruba pa 
inova.

● Partnershipnan Publico-Priva (PPP): 
Establece hubnan di innovacion cu ta uni universidadnan, startupnan y companianan tecnologico 
pa traha riba proyecto clave relaciona cu transformacion digital y sostenibilidad.

● Incentivo pa Innovacion: 
Duna incentivo fiscal y financiamiento pa startupnan y companianan cu ta traha den sectornan 
tecnologico halto manera AI, energia renovabel y Fintech. Crea un regulatory sandbox pa 
permiti negoshinan experimenta cu tecnologia nobo.



P
R

O
G

R
A

M
A
 D

I PA
R

T
ID

O

93

● Zona di Innovacion: 
Crea zonanan designa pa startupnan tecnologico y negoshinan innovativo pa prueba producto 
y servicio nobo den colaboracion cu Gobierno.

● Meta Ecosistema di Innovacion:

	- 2025: Prome hub di innovacion publico-priva ta wordo lansa.

	- 2026: Regulatory sandbox den operacion pa experimentacion di Fintech y AI.

	- 2028: 20 startupnan ta exitosamente incuba via e zona di innovacion.

● Estrategianan di Implementacion:

	- Colaboracion entre sector publico y priva, institucionnan educativo y sociedad civil pa 
sigura desaroyo y ehecucion completo di e programa.

	- Promulga y enforsa maneho cu ta promove transformacion digital, avance educativo y 
diversificacion economico.

	- Establece mecanismo pa evalua progreso di e programa regularmente, permitendo 
ahustamento pa logra e resultado desea.

10.4. MEHORA INFORMACION DI SERVICIO PUBLICO
10.4.1. Entrega di Servicio Central pa Ciudadanonan
Un di e metanan principal di e plan pa 2025-2029 ta pa mehora e experencia di ciudadanonan 
den interaccion cu servicionan di Gobierno. Pa logra esaki, Movimiento Electoral di Pueblo 
lo:

● Sistema di e-Gobierno Integra: 
Sigui construi riba e infrastructura principal pa un sistema di e-Gobierno completamente integra 
consolidando esfuerso entre varios departamento di Gobierno.

	- Implementa un sistema di identificacion digital nacional sigur y marco regulatorio pa 
transaccionnan electronico.

	- Expande digitalisacion di servicio di gobierno cu enfoke riba involvimento di ciudadano y 
agilisacion di entrega di servicio.

	- Fortifica modelonan di privacidad di dato y cibersiguridad pa proteha dato di sector 
publico.

	- Modelo di Adkisicion Comparti y Strategia di IT

	- Introduci un modelo di adkisicion comparti entre departamento pa aumenta eficiencia y 
efectividad di costo den servicio y producto di IT.

	- Forma un rol central di acesor di IT (DVI) combina cu un flexpool di specialista pa sostene 
departamentonan chikito, specialmente den cibersiguridad y maneho di proyecto.

	- Establece un oficina dedica pa maneho di programa di e-Gobierno bao di Departamento 
di Innovacion (DVI), pa sigura esfuerso coordina, evita fragmentacion, y agilisa toma di 
decision.

	- Crea un portal centralisa di servicio unda ciudadanonan por haya acceso na un gama 
di servicionan publico for di un solo punto di entrada. E plataforma aki lo proporciona 
acceso facil na servicionan.

10.5. REDUCCION DI BUROCRACIA

Pa sigui mehora entrega di servicio publico, e gobierno lo enfoka riba simplifica procesonan:

● Simplificacion regulatorio: 
Revisa y streamline leynan y regulacionnan existente pa elimina obstaculonan burocratico 
innecesario pa negoshinan y ciudadanonan, particularmente den area como registracion di 
negoshi, permisonan y declaracion di impuesto.

● Reduccion di tempo pa procesa: 
Establece un tempo maximo di procesa pa servicionan clave, como licencianan di negoshi y 
permisonan, pa sigura cu e publico por haya acceso na servicionan den un tempo oportuno.

● Interoperabilidad y conexion di servicio:

	- Conecta 35% di servicio clave di gobierno uzando un marco di interoperabilidad sigur, 
permitiendo intercambio di dato seamless entre departamentonan.

	- Continua expande servicio digital, sigura cu 50% di servicio gubernamental ta accesibel 
online via ID digital y integra sistema di pago online pa 80% di e servicio.

	- Sigura cu 80% di servicio clave por maneha pagamentonan digital pa fin di 2028.

	- Uza e-Gobierno pa stimula innovacion den sector publico, cu enfoke riba servicio di 
ciudadano mas rapido y transparente.

	- Motiva e sector priva pa desaroya solucionnan complementario cu por interactua cu e 
plataforma di e-Gobierno, aumentando asina e economia digital di Aruba.

	- Establece mecanismo pa monitoreo y evaluacion regular, cu reportanan anual cu ta evalua 
e exito di e iniciativa di e-Gobierno basa riba indicador di rendimiento establece;

	- Crea un ambiente di maneho flexibel cu por ahusta meta y mecanismo di financiamiento 
si tin desafionan inespera.

10.6. DESAROYO DI CAPACIDAD Y REFORMA DI RECURSO HUMANO

10.6.1. Mehora capital humano den sector publico
E exito di reformanan den sector publico lo depende grandemente riba e capacidad y 
profesionalismo di e forsa laboral di gobierno. E plan pa 2025-2029 lo enfoca riba construi 
un servicio publico cu ta altamente capacita y motiva door di:

● Entrenamento di liderazgo y maneho: 
Expande programanan di desaroyo di liderazgo pa empleado superior den e sector publico pa 
promove un cultura di innovacion, responsabilidad y maneho orienta riba resultadonan.

 - Esaki lo inclui entrenamento specifico den maneho strategico, toma di decision y
   implementacion di manehonan publico.

● Promocion basa riba merito: 
Implementa un sistema di promocion basa riba merito, unda e empleado publico ta wordo 
promovi segun rendimento y contribucion enbes di su añanan di servicio. Esaki lo yuda pa 
retene e empleado mas talentoso y stimula un cultura di excelencia.

10.6.2. Responsabilidad den maneho di Recurso Humano

● Evaluacion regular di rendimento: 
Introduci un sistema di evaluacion regular di rendimento pa tur empleado den e sector 
publico, liga rendimento directamente na avance den carera, promocion y ahuste salarial. E 
evaluacionnan aki lo enfoca riba:

	- Metricanan di entrega di servicio, porcentahe di completacion di proyectonan, y 
cumplimiento cu standardnan etico.

	- Incentivo pa rendimiento halto door di programanan di reconocemento y oportunidadnan 
pa desaroyo profesional.

● Trata Rendimento Abou: 
Desaroya mecanismo pa identifica y frena rendimento abou entre empleadonan publico. Esaki 
lo inclui:

	- Establece plannan pa mehora rendimento pa e empleado cu no ta cumpli cu expectativa.

	- Crea camindanan pa mehora habilidadnan y entrenamento pa yuda empleadonan aumenta 
nan productividad y satisfaccion laboral.

10.6.3. Planificacion di forza laboral y desaroyo di habilidadnan

● Pronostico di forsa laboral di sector publico: 
Basa riba e modelonan di pronostico di mercado laboral desaroya den e plan 2021-2025, aplica 
esakinan na e sector publico pa sigura cu e nivelnan di personal y habilidadnan ta cuadra cu e 
necesidadnan di un gobierno modernisa. Esaki ta inclui:

	- Anticipa futuro necesidad di habilidadnan den area manera transformacion digital, maneho 
di finansas publico y gobernacion.

	- Trata proactivamente diferencianan di habilidad door di ofrece entrenamento y 
oportunidadnan di desaroyo enfoca riba e personal actual.

● Proceso di recluta y mantene personal di servicio publico: 
Pa atrae y retene esun cu mas talento den e sector publico, e gobierno lo:

	- Modernisa e proceso di reclutacion, uzando plataforma digital y practica di contratacion 
transparente pa atrae profesionalnan cualifica.

	- Ofrece salario competitivo y paketenan di beneficio pa haci servicio publico mas atractivo, 
especialmente den area clave como gobernacion digital y maneho di proyecto.

10.7. FORTALECE MARCADONAN REGULATORIO Y MEDIDANAN 
         ANTI-  CORUPCION

10.7.1. Fortalece marcadonan anti-corupcion

● Cero tolerancia pa corupcion: 
Continua cu e esfuerso inicia den e plan di 2021-2025 pa aplica un maneho di cero tolerancia 
contra corupcion den sector publico. Esaki lo inclui:

	- Fortalece proteccion pa denunciantenan pa stimula empleado publico y ciudadanonan pa 
raporta mal maneho sin miedo pa represaya.

	- Entrenamento anti-corupcion pa tur empleado publico, sigurando cu nan ta compronde e 
standardnan legal y etico cu ta necesario den nan rol.

● Sistema di monitoreo di integridad: 
Implementa sistema di monitoreo di integridad den tempo real den e departamentonan di 
alto riesgo, manera destaho publico y finansas. Esakinan lo uza analitica di dato pa señala 
transaccionnan sospechoso y sigura cu tur proceso ta wordo realisa cu transparencia.

10.8.	REFORMA DI DESTAHO PUBLICO 

● Destaho publico transparente y competitivo: 
Introduci reformanan pa sigura cu tur proceso di destaho publico ta transparente, competitivo 
y liber di corupcion. Esaki ta inclui:

	- Plataforma di e-destaho publico cu ta permiti acceso publico na e procesonan di licitacion 
y decisionnan di destaho, sigurando cu tur transaccionnan ta transparente.

	- Auditorianan regular di contratonan di destaho pa preveni fraude y sigura cu recursonan di 
gobierno ta wordo uza eficientemente.

● Desaroyo di capacidad pa oficialnan di destaho publico: 
Proporciona entrenamento specialisa pa empleado di sector publico envolvi den destaho, 
sigurando cu nan tin e habilidadnan y hermentnan pa maneha contratonan cu transparencia y 
eficiencia.

MONITOREO Y EVALUACION   
DI REFORMANAN 
DI SECTOR PUBLICO

● Establece un sistema di monitoreo 
basa riba resultadonan:
E exito di reformanan di eficiencia y 
gobernacion den sector publico lo wordo 
midi via un sistema di monitoreo basa riba 
resultadonan. Esaki lo sigui progreso den 
metricanan clave di rendimiento (KPIs) 
como:

	- Eficiencia den entrega di servicio 
publico: Midi e tempo cu ta tuma pa 
procesa permisonan, licencianan y 
otro servicionan publico esencial, cu 
un meta pa reduci e tempo promedio 
di procesa cu 30% pa 2029. 

	- Satisfaccion publico: Haci encuesta 
regularmente pa midi satisfaccion di 
ciudadanonan riba e efectividad di 
entrega di servicio publico y reformanan 
di gobernacion. E meta ta pa logra un 
tasa di satisfaccion di 80% pa 2029.



98

P
R

O
G

R
A

M
A
 D

I P
A

R
T

ID
O

● Ciclo di feedback di maneho: 
Crea un sistema pa haya feedback continuo for di empleado publico y ciudadanonan, sigurando 
cu gobierno por ahusta manehonan y procesonan basa riba dato y insights den tempo real.
  - Informenan di progreso anual riba reformanan di sector publico lo wordo publica, resaltando 
e exitonan, desafionan y area pa mehora.

● Metricanan di eficiencia di sector publico: 
Desaroya metricanan claro pa eficiencia den sector publico, manera costo di transaccion pa 
servicionan di gobierno, tempo promedio pa procesa permisonan y reduccion di burocracia.

EVALUACION CONTINUA  
Y ADAPTACION

VISION A LARGO PLASO PA EFICIENCIA DI 
SECTOR PUBLICO Y REFORMA DI GOBERNACION

E strategia pa eficiencia di sector publico y reforma di gobernacion pa 2025-2029 ta visualisa 
un gobierno limpi, transparente y cu ta responde rapidamente, opera cu responsabilidad 
fiscal, integridad y innovacion. Basa riba e reformanan inicia den e plan di 2021-2025, e 
gobierno tin como meta:

● Mehora e eficiencia di servicionan publico, sigurando cu ciudadanonan ta haya 
servicionan di calidad den tempo oportuno mientras ta reduci burocracia.

● Aumenta transparencia y responsabilidad den tur funcion di gobierno, reduci 
oportunidadnan pa corupcion y aumenta confiansa publico.

● Uza tecnologia digital pa simplifica procesonan di gobierno, reduci gastonan, y mehora 
entrega di servicio.

● Stimula un cultura basa riba rendimiento den sector publico, unda empleado publico ta 
motiva pa entrega resultadonan di calidad y ta wordo teni responsabel pa nan rendimento.

● Fortalece marco di gobernacion pa sigura cu tur operacion di gobierno ta alinia cu 
prioridadnan nacional y e interesnan a largo plaso di ciudadanonan di Aruba.

E reformanan aki lo posiciona e gobierno di Aruba pa enfrenta e desafionan di futuro, 
sigurando cu e por sostene un economia dinamico y diversifica mientras cu ta mantene 
standardnan halto di gobernacion y entrega di servicio publico.



P
R

O
G

R
A

M
A
 D

I PA
R

T
ID

O

99

UN SECTOR PUBLICO 
MODERNO Y TRANSPARENTE
E plan di reforma di eficiencia di sector publico y gobernacion pa 2025-2029 
ta construi riba e progreso haci den e periodo di 2021-2025 door di expande e 
transformacion digital, mehora medida di responsabilidad y mehora entrega di 
servicionan publico. E elemento clave di e plan aki ta enfoca riba:

● Simplifica e administracion publico pa reduci redundancianan y ineficiencianan.

● Aumenta transparencia y responsabilidad mehorando auditoria, supervision 
financiero y acceso publico na informacion di gobierno.

● Mehora marco di gobernacion, specialmente den area como destaho publico 
y medidanan anti-corupcion.

● Desaroya un forsa laboral publico di alto redimento, motiva pa promocion 
basa riba merito y habilita pa aprendisahe continuo.

Pa 2029, Aruba tin e meta pa wordo reconoci como un lider regional den eficiencia 
di sector publico y bon gobernacion, sigurando cu su gobierno por cumpli cu e 
necesidadnan di su ciudadanonan di manera efectivo y sostenibel.

TRANSPARENCIA
DEN GOBERNAION

Meta ta pa posiciona
Aruba como un modelo 
di integridad y gobierno 
transparente den Caribe 
y mas aya.

E COMPROMISO PA 
INTEGRIDAD Y TRANSPARENCIA

GARANTISA INTEGRIDAD Y 
TRANSPARENCIA DEN GOBIERNO  
CAPITULO 11
Integridad y transparencia den gobierno ta puntonan esencial pa un sociedad prospero y 
inclusivo. Den e plan di gobierno 2021-2025, Aruba a tuma pasonan significativo pa fortalece 
confiansa publico, reduci corupcion y mehora responsabilidad den su institucionnan. E 
plan di 2025-2029 ta construi riba esfuersonan aki door di pone integridad na cada nivel di 
administracion publico, sigurando cu e gobierno ta habri, transparente y responsabel pa e 
pueblo cu e ta sirbi. E strategia aki tin como meta pa crea un cultura di integridad den tur 
institucionnan publico, amplia mecanismonan di transparencia y sigura cu e ciudadano tin 
mas acceso na informacion y participacion den e proceso di toma di desicion.

11.1.  INSTITUCIONALISANDO INTEGRIDAD DEN ADMINISTRACION
          PUBLICO

E plan di 2025-2029 lo sigura cu integridad ta bira un balor central den tur aspecto di 
gobierno, for di desaroyo di maneho te na operacionnan diario di servicio publico. Esaki 
ta inclui creacion di un marco solido cu ta promove comportacion etico, responsabilidad y 
transparencia entre oficialnan publico.

11.1.1. Fortalece e marco legal y regulatorio

● Codigo di comportacion pa oficialnan publico: 
Basa riba e reglamento etico introduci den 2021-2025, e gobierno lo institucionalisa un Codigo 
di Comportacion comprensivo pa tur oficial publico. E codigo aki lo detaya standardnan etico, 
guia door di practicannan anti-corupcion, sigurando cu oficialnan publico ta opera cu e nivel 
mas haltu di integridad.

● Leynan anti-corupcion: 
E plan di 2025-2029 lo reenforsa leynan anti-corupcion door di cera e buraconan cu ta existi, 
fortalece proteccion pa esnan cu ta denuncia abuso y impone consecuencia y strafnan penal 
mas estricto pa actonan coruptivo. E gobierno tambe lo fortalece e marco di prevencion di 
corupcion door di proporciona mas recurso pa institutonan cu ta vigila actividadnan di sector 
publico. 

11.1.2. Establece sistemanan di monitor di integridad

● Monitor Interno di Integridad: 
Establece unidadnan interno pa monitor e integridad den ministerionan y departamentonan 
clave di gobierno. E unidadnan aki lo vigila si ta cumpli cu standardnan etico y ta investiga posibel 
violacionnan. Cada unidad lo reporta na un cuerpo independiente pa sigura imparcialidad y 
husticia den maneho di asuntonan di integridad.

● Programanan di sosten pa esunnan cu ta denuncia abuso: 
Sigui amplia programanan pa esunnan cu ta denuncia abuso cu ta duna canalnan confidencial 
pa oficialnan publico y ciudadano pa raporta corupcion of comportacion no etico. E gobierno 
lo duna proteccion legal pa esunnan cu ta denuncia abuso pa asina stimula nan pa raporta mal 
conducta sin miedo di represaya.

11.1.3. Entrenamento di liderazgo den sector publico riba integridad
● Entrenamento di Liderazgo riba Integridad:
Desaroya programanan di entrenamento specialisa riba integridad y etica pa trahadonan di 
gobierno, desaroyadonan di maneho y lidernan den sector publico. E programanan aki lo enfoca 
riba tuma e desicion etico, maneho di conflicto y construccion di un cultura di integridad den tur 
institucionnan di gobierno.

11.2. MEHORA DI MECANISMONAN DI TRANSPARENCIA
Transparencia ta crucial pa promove confiansa den gobierno y permiti cu ciudadano por tene 
lidernan responsabel. E plan di 2025-2029 lo enfoca riba amplia acceso na información publico, 
mehora transparencia financiero y sigura cu actividadnan di sector publico ta completamente 
visibel pa e pueblo.

11.2.1. Amplia acceso na informacion publico
● Plataforma di Data pa Gobierno Habri: 
E gobierno lo sigui amplia e plataforma di Data di Gobierno Habri (OGD), cu a wordo lansa 
den e plan di 2021-2025, proporcionando acceso na data di gobierno den tempo real riba 
presupuestonan, gastonan, manehonan y metricanan di rendimento. E plataforma digital aki 
lo permiti e ciudadano, negoshinan y e comunidad pa sigui rendimento di sector publico y 
contribui na tuma un desicion.

● Leynan di acceso na informacion publico: 
Fortalece e Ley di Libertad di Informacion, sigurando cu acceso publico na documentonan 
di gobierno ta ser haci mas eficiente y ta wordo reenforsa. E gobierno lo reduci e tempo di 
contestacion pa peticionnan haci na departamentonan gubernamental y aumenta e transparencia 
di procesonan di tuma desicion riba tur nivel di gobierno.

11.2.2. Transparencia den finansas publico y destaho publico
● Transparencia digital di finansas publico: 
Basa riba e iniciativa di 2021-2025, Movimiento Electoral di Pueblo den gobierno lo sigui 
digitalisa e sistemanan di finansas publico. E introduccion di un sistema digital pa sigui gasto 
publico lo permiti ciudadano pa wak con impuesto ta wordo asigna y gasta, sigurando cu cada 
florin ta wordo conta.

● Procesonan di destaho publico transparente: 
Movimiento Electoral di Pueblo den gobierno lo amplia e uzo di plataforma di e-Destaho publico 
pa hacii tur proceso di destaho publico transparente y accesibel pa e pueblo. E sistema lo 
permiti bida competivo y reduci oportunidadnan pa corupcion door di proporciona dato di 
tempo real riba contractonan, bida y asignacion di proyectonan.

● Publicacion di contractonan publico: 
Sigura cu tur contractonan publico grandi, particularmente esnan relaciona cu proyectonan 
di infrastructura, ta wordo publica. Movimiento Electoral di Pueblo den gobierno lo publica 
e termino di contracto, reportenan di rendimento y auditorianan di cumplimento pa duna 
transparencia den e ehecucion di proyectonan cu ta wordo financia publicamente.

11.2.3. Participacion di ciudadano den gobierno

● Mecanismonan di feedback di ciudadano: Amplia plataforma di participacion di ciudadano 
unda e pueblo por duna feedback tocante manehonan di gobierno, servicionan y rendimento. E 
plataforma aki lo permiti e ciudadano entrega un keho, raporta corupcion of duna sugerencianan, 
stimulando cada un como participativo pa gobierno.

● Presupuesto participativo: 
Introduci practica di presupuesto participativo na nivel di districto, permitiendo cu e ciudadano 
tin un bos den con e recurso di gobierno local ta wordo asigna. E iniciativa lo empodera e 
comunidad Arubano pa influencia desicionnan di gasto, particularmente den sectornan di 
educacion, cuido di salud y infrastructura.

11.3. FORTALECE INSTITUCIONNAN DI SUPERVISION Y
         RESPONSABILIDAD

Institucionnan fuerte cu ta vigila y reenforsa responsabilidad ta crucial pa sigura integridad 
y transparencia den gobierno. E plan di 2025-2029 lo amplia e capacidad di institucionnan 
di supervisacion entre otro Contraloria General, Comision Anti-Corupcion y e Oficina di 
Ombudsman pa proteha recurso publico y mantene standardnan etico.

11.3.1. Sosten pa Cuerponan Independiente di Supervision

● Contraloria General: 
Aumenta financiamento y recurso pa Contraloria General, permitiendo nan pa haci auditoria 
mas frecuente y integral di gobierno, programanan y gastonan publico. Corte lo tambe wordo 
capacita pa haci auditonan di rendimento, sigurando cu programanan publico no solamente ta 
financieramente solido pero tambe eficiente y efectivo.

● Comision Anti-Corupcion: 
Fortalece e Comision Anti-Corupcion door di amplia su autoridad investigativo, proporcionando 
mas financiamento pa iniciativa anti-corupcion y promove cooperacion cu agencianan regional 
y internacional cu ta combati corupcion. E Comision lo wordo ekipa cu hermentnan avansa pa 
detecta y preveni corupcion den tanto e sector publico como e sector priva.

11.3.2. Mehora mecanismonan legal y hudicial

● Cortenan special anti-corupcion: 
Considera e creacion di Cortenan special pa anti-corupcion pa acelera casonan relaciona cu 
corupcion of abuso di poder publico. E cortenan aki lo tin e mandato pa acelera procedemento y 
sigura cu husticia ta wordo entrega rapidamente, aumentando e efecto positivo di esfuersonan 
anti-corupcion.

● Fortalece e rol di Ombudsman: 
E oficina di Ombudsman lo wordo capacita pa investiga kehonan relaciona cu gobierno y 
provision di servicionan publico. E Ombudsman lo actua como un mediador independiente 
entre ciudadano y gobierno, sigurando cu kehonan relaciona cu transparencia y corupcion ta 
wordo maneha na un forma husto y efectivo.

11.3.3. Cooperacion internacional y cumplimento

● Standard internacional di transparencia: 
Aruba lo sigui alinia cu standardnan internacional pa transparencia, inclui esunnan estableci 
door di Transparency International y e OECD. Esaki lo envolvi adopcion di miho practicanan 
den reportahe financiero, iniciativa anti-labamento di placa y transparencia den gobierno.

● Cooperacion regional riba Anti-Corupcion: 
Fortalece relacionnan cu paisnan den Caribe y Latino-America pa comparti miho practicanan y 
informacion tocante iniciativa anti-corupcion y gobierno. E colaboracion regional aki lo aumenta 
e capacidad di Aruba pa ataca asuntonan transfronteriso como fluho di fondo ilicito y crimen 
organisa.

MIDI Y REPORTA RIBA INICIATIVANAN DI 
INTEGRIDAD Y TRANSPARENCIA
Pa sigura cu e iniciativanan di integridad y transparencia 
ta efectivo, e gobierno lo implementa sistemanan robusto 
pa midi rendimento y reporta resultado. E sistemanan aki 
lo proporciona actualisacionnan regular na e ciudadano 
tocante progreso y lo permiti mehoransa continuo.

INDICATORNAN CLAVE DI RENDIMENTO (KPIS)  
PA INTEGRIDAD DI GOBIERNO
● Reduccion di Incidente di Corupcion: 
Midi e cantidad di casonan di corupcion cu ta wordo raporta y persigui exitosamente. 
E gobierno tin como meta pa logra un reduccion di 50% den incidente di corupcion 
pa 2029 door monitor y reenforsa amplio.

● Acceso publico na data di gobierno: 
Midi e porcentahe di documentonan publico y data cu ta wordo pone disponibel pa 
e ciudadano. E meta ta pa sigura cu 80% di e datonan clave di gobierno ta accesibel 
via plataforma di data habri pa 2029.

● Satisfaccion di ciudadano cu transparencia di gobierno: 
Haci encuesta anual pa evalua e grado di satisfaccion di e pueblo cu esfuersonan di 
gobierno pa transparencia y integridad. E meta ta pa logra un nivel di satisfaccion di 
70% na transparencia pa 2029.

RAPORTA REGULAR RIBA 
MEDIDANAN DI INTEGRIDAD

● Raportnan anual di integridad y transparencia: 
E gobierno lo publica raportnan anual cu ta duna un relato detaya tocante e progreso 
den promove integridad y transparencia. E reportenan aki lo inclui e resultado di 
auditorianan, actividadnan anti-corupcion y feedback di ciudadano riba gobierno.

● Divulgacion financiero publico: 
Sigura cu oficialnan publico tin como obligacion pa somete divulgacion financiero 
anual, cu lo wordo revisa door di un agencia independiente. E divulgacionnan aki 
lo wordo haci publico, aumentando transparencia tocante e interesnan financiero di 
oficialnan publico y reduciendo e riesgo di conflicto di interes of ta enrikece den un 
forma ilicito.

● Participacion di ciudadano den reportacion: 
Permiti e ciudadano pa contribui na monitor e 
esfuersonan pa integridad y transparencia via 
plataforma digital, unda nan por someti feedback, 
reporta corupcion y sigui rendimento di gobierno. 
Esaki lo crea un sistema di responsabilidad bi-
direccional cu ta stimula un participacion mas activo 
di e pueblo y fortalece confiansa den institucionnan di 
gobierno.

PRIORIDADNAN CLAVE 
A LARGO PLASO 
PA INTEGRIDAD Y 
TRANSPARENCIA

Manera
olanan
duro cu 
ta azota 
nos costa, 
Integridad 
ta para firme, 
apesar di e 
tormentanan 
cu ta purba 
kibr’e.

1.	 Pone integridad den institucionnan publico:                                                                     
Sigura cu integridad y etica ta  e centro 
di servicio publico door di institucionalsa 
marconan di integridad, proporciona 
entrenamento continuo pa liderazgo y tene 
oficialnan publico na e standardnan etico 
mas halto.

2.	 Gobierno habri y transparente:                                                                                                     
Pa 2029, Aruba tin como meta pa wordo 
reconoci como un lider den practica di 
gobierno habri, cu acceso completo pa 
publico cu data di gobierno, procesonan di 
tuma desicion transparente y mecanismonan 
fuerte pa participacion di e ciudadano den 
gobierno.

3.	 Eradica corupcion:                                                                                                     
E meta a largo plaso di e gobierno ta pa crea 
un ambiente di cero tolerancia pa corupcion 
door di fortalece marconan legal, empodera 
cuerponan di supervisacion y stimula 
vigilancia publico. Pa 2029, e gobierno 
tin como meta pa logra un reduccion 
significativo den casonan di corupcion y un 
aumento di confiansa publico den integridad 
di su institucionnan.

4.	 Fortalece responsabilidad publico:                                                                               
E gobierno lo duna prioridad pa aumenta 
responsabilidad publico door di continuo 
supervision, auditorianan independiente 
y reportacion publico robusto. Door di 
institucionalisa e procesonan aki, Aruba lo 
sigura cu riba tur nivel di gobierno lo opera 
cu maximo transparencia y eficiencia.

UN FUNDESHI PA CONFIANSA 
Y RESPONSABILIDAD
E plan di gobierno pa 2025-2029 ta reenforsa e compromiso di Aruba pa integridad 
y transparencia como motornan clave pa desaroyo sostenibel, equidad social y 
confiansa publico. Door di stimula un cultura di un gobierno etico, implementa 
mecanismonan di supervision robusto y sigura acceso completo na informacion 
di gobierno, Aruba lo fortalece su fundeshi democratico y construi un sociedad 
resistente y inclusivo.

Door di e medidanan aki, e gobierno lo sigui sirbi e interes publico cu honestidad, 
husticia y responsabilidad, sigurando cu recurso publico ta wordo uza responsabel 
y efectivo na beneficio di tur ciudadano. 

E compromiso a largo plaso pa integridad y transparencia, lo pone e base pa 
un gobierno di confiansa y responsabel cu ta responde na e necesidadnan di 
su pueblo y ta alinia cu e metanan di desaroyo sostenibel di e nacion.



Meta ta pa crea un punto 
central di documentacion
caminda cada artista lo 
por briya y cada obra lo 
por wordo aprecia den 
tur su splendor. Un biahe 
creativo pa un futuro 
yena cu arte y expresion.

UN BIAHE CREATIVO 
PA UN FUTURO YENA 
CU ARTE Y EXPRESION

ARUBA CREATIVO,  
UN MOVEMENTO PA IMPULSA 
ARTE Y CULTURA NA ARUBA
CAPITULO 12
Aruba ta un tesoro yena cu creatividad y talento, caminda nos artistanan ta briya cu obranan 
unico y ta ofrece obra- y experiencianan inolvidabel, no solamente na nos mesun hendenan, 
pero tambe na nos turistanan. Sinembargo, ainda falta un espacio central pa documenta y 
resalta tur e potencial cu e area artistico di Aruba tin pa ofrece na mundo. Aruba ta rico na 
creatividad y talento, pero loke falta ta un punto central di e artistanan creativo y nan obra.
‘Aruba Creativo’ (AC) tin e mision pa ta e bos di nos creadornan, destacando nan talento y/of 
obranan y brinda nan tur herment necesario pa nan alcansa e reconocimento profesional cu 
nan merece.

META DI ‘ARUBA CREATIVO’
 
Plan di gobierno pa 2025-2029 ta pa crea un punto central di documentacion pa reconoce 
y aumenta e visibilidad di nos artistanan, nan talento- y obranan na un manera structura 
y tambe brinda e conocemento necesario na nos artistanan pa nan profesionalisa nan 
creatividad.

● Plataforma Digital: 
E plataforma digital di ‘Aruba Creativo’ ta bira e punto central, caminda lo ofrece documentacion 
digital di nos cultura Arubano.

● Nos historia y/of herencia cultural: 
Un pagina central caminda tur hende cu mester di informacion di Aruba por haya un resumen 
di Aruba facilmente.

● Punto Central (Hub) pa nos artistanan: 
‘Aruba Creativo’ no solamente lo bira e cas, pero tambe e punto central (hub) pa nos artisanan 
local, caminda nan ta haya un portfolio gratis pa expone nan arte y tambe tur nan informacion 
caminda por cera contract cu nan si cualkier hende ta interesa den nan producto of servicio.

● Festivalnan Cultural: 
Un plataforma digital cu lo percura pa documenta tur festival cultural, participante- y ganadornan 
di e festivalnan. Asina por conserva e parti aki di nos herencia cultural y cada aña por keda 
ahusta esaki.

● Evento y calendario cultural: 
Un pagina digital caminda tur esunnan cu ta forma parti di e plataforma di ‘Aruba Creativo’ 
ta manda nan schedule di fin di siman y ta publica esaki no solamente riba e website ‘Aruba 
Creativo’, pero tambe riba tur pagina di medio social.

● Nos arte culinario y gastronomia di Aruba: 
E parti aki di ‘Aruba Creativo’ ta bay enfoca riba nos parti culinario y gastronomia di Aruba. 
Nos cumindanan di antes. Traspasa e sabor culinario di nos grandinan pa nos siguiente 
generacionnan.

● Nos baluartenan: 
Aruba ta unda nos ta awe danki na nos grandinan. Tin hopi persona cu a nifica hopi pa nos 
cultura di Aruba y cu e seccion aki di website ‘Aruba Creativo’ lo pone un luz riba e personanan 
aki. Esunnan cu ya no t’ey mas, pero cu ta keda biba pa semper den nos curason.

● Premio cultural ‘Ami ta cultura’: 
Cu e premio cultural ‘Ami ta cultura’, nos lo honra nos artista-, grupo- y organisacionnan cu ta 
contribui na un manera significativo pa preserva y promove nos herencia cultural. E premio aki 
ta un tributo na diversidad, creatividad y e spirito comunitario cu ta caracterisa nos isla.

● Museonan di Aruba: 
E parti aki di nos website ‘Aruba Creativo’ ta ofrece museonan di Aruba un espacio pa nan 
expone tur nan trabou. Aki nan lo expone orario, localidad, schedule di siman y cualkier evento 
cu nan ta organisando.

● Monumentonan: 
Laga cada monumento restaura den su gloria conta nos nan historia. Ta importante pa e 
proyecto aki pone un luz riba e edificionan rond di Aruba cu ta monumentonan protegi y kico 
esaki ta nifica ora cu un monumento tin un seyo.

● Hiba cultura y turismo scol: 
Aruba ta depende di turismo y e turista di awendia kier sa di nos isla. Ta importante pa nos keda 
conserva nos manera di ta y nos forma di biba y di chikito nos mester cuminsa inculca esaki 
den nos muchanan. Con nos ta bay logra esaki ta door di percura pa nos futuro generacionnan 
lanta y crece cu amor pa nan isla.

A traves di documentacion digital riba un plataforma innovativo, ‘Aruba Creativo’ ta bay 
duna bida na portfolionan di nos artistanan y lo brinda nan e visibilidad cu nan merece. 
Ademas, organisando eventonan den bario, lo celebra e diversidad cultural na Aruba y 
lo promove colaboracion entre artista, sectornan clave y lo fortalece e conexion entre 
arte, cultura y turismo. 

Crea un premio cultural cu lo duna e atencion y importancia na nos artistanan, lo presenta 
un curso di ‘Emprendedor cultural’ pa empodera nos artistanan. ‘Aruba Creativo’ ta 
desea pa hiba cultura y turismo scol pa di chikito caba nos muchanan sa di unda nos ta 
bin. Lo concretisa e proyecto di ‘Un paseo pa recorda’ pa asina nos turistanan tambe 
cera conoci un poco mas di nos historia. 

‘Aruba Creativo’ ta bay ta mas cu un plataforma, e lo ta un movemento cu lo impulsa arte 
y cultura di Aruba na un otro dimension, caminda cada artista lo por briya y cada obra lo 
por wordo aprecia den tur su splendor. Uni den un biahe creativo pa un futuro yena cu 
arte y expresion.

UN MOVEMENTO CU LO IMPULSA 
ARTE Y CULTURA

Meta ta pa a traves di deporte 
eleva salud físico y mental den 
nos mucha-, hoben- y adultonan, 
construi comunidadnan fuerte y 
empodera e generacionnan nos 
dilanti pa biba un bida saludabel, 
activo y productivo.

INVERSION DEN DEPORTE TA 
INVERSION DEN FUTURO

GARANTISA INVERSIONNAN  
Y DESAROYO CONTINUO DEN 
DEPORTE
CAPITULO 13

Deporte ta mas cu simplemente un entretenimento. Deporte ta un punto cardinal pa un 
sociedad uni y saludabel, tanto fisicamente como mentalmente. Den e plan di gobierno 
2021-2025, e enfoke tawata riba profesionalisacion di nos sector di deporte, promocion 
di deporte riba tur nivel (escolar, recreativo y competitivo), mehoracion di accesibilidad 
di facilidadnan deportivo y conscientisacion riba e importancia di deporte pa nos salud. 
Durante e ultimo gobernacion por a tuma nota cu e metanan aki sigur a keda cristalisa. E 
plan di 2025-2029 ta pa sigui inverti den deporte den su totalidad. 

E strategia aki tin como meta pa crea un Aruba saludabel, fisicamente y mentalmente, 
crea lidernan den nos comunidad, promove union den nos sociedad, y stimula e desaroyo 
optimal di e ciudadano di nos pais. 

13.1. PROGRAMA DEPORTIVO ESCOLAR

13.1.1. Weganan Insular

Desde 2023 a introduci Weganan Interinsular caminda ministernan di Aruba, Corsou y Boneiro 
a cera un convenio deportivo pa un intercambio deportivo riba nivel di scol entre e tres islanan. 

Gobierno lo sigui inverti den Weganan Insular na unda cu 
fechanan pa Weganan Interinsular 2025 ta fiha caba. 

13.1.2. Weganan Escolar

Gobierno a reintroduci Weganan Escolar na 
2021. Gobierno lo sigui inverti den esaki y na 
unda lo bay incorpora mas concepto nobo 
y asina haci e Weganan Escolar uno mucho 

mas grandi y diversifica.     
       

13.1.3. Torneo di Reino Escolar 

Pa 2025-2029 e vision ta pa reintroduci Weganan di 
Reino. Pa reintroduci esaki lo enfoca riba e organisacion 

di torneonan caminda  campeonan di voetbal B jongens den 
Weganan Escolar di e aña lo participa na Hulanda defendiendo 

e bandera di Aruba. Di e forma aki ta habri e porta bek pa 
Weganan di Reino den un futuro cercano.        

13.2. ASU OLIMPIADA 

Pa 2025-2029 ASU lo tene nan weganan anual di ASU Olimpiada caminda tur federacion afilia 
lo tene nan campeonato nacional. Pa cu 2025 caba por bisa caba cu Gobierno lo duna e 
weganan aki un toke internacional olimpico caminda lo engrandece e weganan aki un biaha 
mas y laga e atleta sinti e toke olimpico pa cu su participacion na e weganan aki. 
       
13.3. PREMIO EXCELENCIA DEN DEPORTE

Mantene e evento aki ta sinonimo di brinda nos deportistanan e honor, reconocemento y balor 
cu nan merece. Pa 2025-2029 gobierno lo sigui promove Premio Excelencia den Deporte, cual 
ta e evento mas grandi den premiacion di deporte unda mas di 150 atleta ta wordo nomina. 
Durante e evento aki ta pone atencion na tur persona cu a destaca den e ramo di deporte y ta 
celebra nan truinfonan cu pueblo di Aruba. 

13.4. SPORT DATA 2025, BAHUL DEPORTIVO ARUBANO

Pa 2025-2029 Gobierno kier sigui inverti den desaroyo di nos deportistanan. Pa logra esaki 
lo introduci un proyecto piloto di sport data caminda tur data deportivo lo ta na alcance di 
e deportista y asina por brinda e deportisanan e oportunidad di sigui y midi nan desaroyo 
deportivo. 
                                                   
13.5. INTRODUCI E SPORT JET PROJECT

Gobierno lo sigui stimula e intercambio y desaroyo deportivo durante 2025-2029. Gobierno 
lo percura pa un Carribean Sport Jet. Tur federacion y deporte di Aruba lo tin acceso na e 
jet aki cu lo bula entre e islanan di Caribe haciendo desaroyo deportivo mas accesibel pa tur 
islanan den Caribe. Tur torneo den Caribe lo tin acceso na e jet aki caminda por charter e y haci 
intercambio deportivo uno realistico. 

13.6. FIFA/GOVERNMENT TURF 

Plan di gobierno ta pa sigui cu e inversionnan den nos canchanan di futbol pa 2025-2029. Un 
di e proyectonan mas grandi den historia di Aruba lo start den 2025 caminda shete (7) veld di 
futbol di division honor lo ricibi nan yerba artificial y cuminsa un era nobo pa cu futbol na Aruba.

E SHETE (7) VELDNAN AKI LO TA:
1. Veld di Nacional
2. Veld di Bubali
3. Veld di Estrella 
4. Veld di Dakota
5. Veld di Riverplate
6. Veld di La Fama
7. Veld di RCA	

13.7. PROYECTO LED LIGHTS 

Pa 2025-2029 lo sigui cu inversionnan pa loke ta iluminacion riba diferente tereno deportivo. 
E cambio di iluminacion pa LED Lights ta yuda reduci gasto di e maneho di e tereno 
deportivo y alabes ta sostenibel. Gobierno su plan ta pa sigui inverti pa asina den fase logra 
cu tur tereno deportivo na Aruba ta ilumina cu LED Lights. 

13.7.1. Iluminacion veldnan di baseball

Gobierno lo percura pa un total di diesdos (12) veld di futbol y seis (6) veld di beisbol wordo 
restaura den 2025. E veldnan aki lo haya luznan ultra moderno LED cu ta gasta 40 pa 50% 
menos coriente y tambe postenan lo wordo baha y restaura.

13.7.2. Iluminacion veldnan di futbol

Gobierno lo percura pa den 2025 cuater (4) veld di futbol, esta Brazil, Santa Fe, Unistars y 
Centro Deportivo Simeon Antonio, lo haya poste y luznan LED pa asina crea mas oportunidad 
na nos deportistanan pa train anochi y asina eleva nan nivel mas ainda.                                            

13.8. DESAROYONAN DI PISCINA

13.8.1. Inversion den Warm-up Pool

Entre 2025-2029 Gobierno lo inverti den un warm-up pool pa Piscina Olimpico Roly Bislik. 
Un warm-up pool ta un rekisito pa por organisa competencianan internacional manera 
CARIFTA. Banda di esaki e pool lo fungi como e pool competitivo di waterpolo, pa training y 
competencia di landamento sincronisa y tambe lo introduci un ramo di e deporte di natacion 
nobo na Aruba cu ta e 1 meter, 3 meter y 5 meter diving.

13.8.2. Pump room nobo pa Community Pool San Nicolas

Deporte tambe ta hunga un rol den forma ciudadanonan resiliente. Pa cu esaki, un otro 
inversion cu lo keda haci entre 2025-2029 ta un pump nobo pa e community pool na San 
Nicolas.
 
13.9. ARUBA LITTLE LEAGUE BALLPARK

Na september 2024 a anuncia cu pronto Aruba lo tin su prome ballpark pa Little League 
oficial na Aruba. Pos Chikito Ballpark lo wordo converti den e Little League Ballpark oficial 
di Aruba, caminda lo instala un turf cu standardnan internacional, postenan lo wordo baha y 
restaura y luznan lo wordo cambia pa LED lights.  

     13.10.  INVERSION DEN 
                 PALOMARGA RACEWAY PARK 

Un deporte hopi admira door di nos ciudadanonan y cu sigur merece e inversionnan haci y e 
inversionnan pa bin. Pa cu 2025-2029 lo percura pa ehecuta e inversionnan planea, asina yama 
fase 4 te cu fase 9. E proyecto Palomarga Raceway Park ta un vision cu a cuminsa na 2022. 
Durante 2022-2024 Palo Marga e conoce realisacion di tres fase esta, (1) a instala 26 poste 
cu LED marca PHILLIP, (2) a recap e pista di palomarga y a cumpra e ekiponan necesario pa 
por pone e “traction compound” na e manera mas miho riba e pista y (3) a amplia plenchi cu 
30 meter mas pa e deporte di drifting. E vision ta pa tur deporte di aceleracion por train den 
e parke y ta pa e motibo aki a inclui un pista di bikecross, un pista di karting y un pista di RC 
oval y dragrace. Gobierno su plan di vision pa 2025-2029 pa pista nacional di aceleracion ta 
pa finsalisa fase 4 te cu 9: 

Fase 4: Toren di Control Nobo
Fase 5: Verf Palomarga   
Fase 6: Pista di RC Drag and Oval Track 
Fase 8: Pista di Karting

Fase 9: Pista di Bike Cross

13.11. INVERSION DEN SAVANNAH SPORTCLUB NA SABANA LIBER

Den plan di Gobierno 2025-2029 tin e proyecto pa upgrade Savannah Sportclub na Sabana 
Liber. E proyecto aki ta consisti di seis (6) fase y lo inclui: dos (2) cancha di baby futbol, tres (3) 
cancha di beachtennis, un (1) cancha di volley / basketball full court, un (1) cancha di basket 
3x3, tres (3) cancha di bolas crioyas, un (1) cancha di baseball 5, un (1) sprint 30 meter pa baby 
athletics y un (1) speeltuin pa nos muchanan. E clubhuis tambe lo haya su debido restauracion 
y e cura lo wordo completamente restaura. Un bunita proyecto caminda ta combina deporte, 
musica, pasatempo y huiswerkbegeleiding den e centro di bario. 

13.12. PARKE DI AA BASEBALL NA CENTRO DI BARIO NOORD 

Den plan di Gobierno pa 2025-2029 Noord lo haya su parke di AA baseball na Centro di Bario 
Noord, unda cu lo bay construi un copy version di Fenway Park cu e monster wall pa asina por 
sinta y disfruta di un bon wega di baseball. E turf, luznan special LED y e tribune lo tin un vision 
ultra moderno na unda cu por sinta mas cu 1.000 fanatico riba tribune.  

13.13. PROGRAMA PA ATLETISMO NA ARUBA 2025-2029
13.13.1. Guillermo Prospero Trinidad
Den 2025 lo termina cu e proyecto 400m atletiekbaan den Guillermo Prospero Trinidad cu lo 
ta e prome den Caribe pa wordo certifica internationalmente door di Mondo. Un proyecto cu a 
tarda casi 2 aña pa motibo cu mester a cumpli cu tur rekisitonnan internacional pa nos stadion 
por a bin na remarke pa certificacion. 
                                                 
13.13.2. Centro Deportivo Betico Croes 
Den 2024 Centro Deportivo Betico Croes a haya un renobacion completo di su vloer. Den plan 
di Gobierno ta pa pronto start un proyecto unda lo construi un atletiekbaan di 200m, un mini 
veld di futbol, un long jump section pa javelin, discus throw, kogelstoten y high jump. Tambe e 
parke lo tin cuater (4) (beach)volleyball court, un (1) veld di basket 3x3 y un (1) veld di baseball 
5. 

13.13.3. Parke Curason
Parke Curason lo mira un upgrade significante den 2025 unda Gobierno lo traha dos (2) cancha 
di tennis, dos (2) cancha di beachtennis, dos (2) cancha futbol y tambe un (1) atletiekbaan di 
200m. 

13:13:4: Atletiekbaan EPB San Nicolas 
Den plan di Gobierno 2025-2029 e tereno pariba di EPB San Nicolas lo haya un atletiekbaan di 
200 meter cu lo inclui un veld di futbol chikito, un javelin, discus throw, long jump, triple jump 
y un high jump area. 

13.14. BMX TRACK NA ARUBA 2025-2029
Na Aruba nos por a wak un avance grandi den e deporte di BMX, na unda cu nos generacion 
di chikito a demostra di por rank den topnan mundial. Den plan di Gobierno 2025-2029 e ta 
nos compromiso pa haci e inversionnan necesario y asina duna nan e infrastructura necesario 
y di calidad pa nan por practica nan deporte y pa por progresa na un manera excepcional. Di e 
forma aki nos ta aporta na e desaroyo deportivo di nos atletanan y ta stimula y percura cu nan 
ta aun mas prepara pa competi na Weganan Olimpico.

13.15. GYMNASTICS 

13.15.1. Centro Deportivo Simeon Antonio

Den plan 2025-2029 Centro Deportivo Simeon Antonio lo disfruta di varios inversion y asina e 
comunidad lo sinti y mira varios cambio positivo. E plan ta pa amplia e parke, drecha e veld di 
futbol unda cu lo instala LED Lights y por ultimo lo haci un inversion pa amplia e centro y asina 
acomoda gymnastics akiden. 

13.16. PROYECTONAN DEPORTIVO CONHUNTAMENTE CU IBISA, CEDE 
ARUBA Y GOBIERNO DI ARUBA 2025-2029

13.16.1. Ban caya
Na 2024 a cuminsa conhunto cu CEDE ARUBA y IBiSA cu e evento Ban Caya. Cada tres (3) 
luna ta organisa Ban Caya den un districto na unda cu entre otro deporte, musica, folklore, 
cultura, formacion social, organisacionnan comunitario y weganan popular ta wordo brinda na 
e pueblo. 

E vision principal di Ban Caya ta pa saca nos pueblo for di cas y trece nan hunto den un evento 
cultural y divertido y tambe inculca e spirito comunitario y orguyo cultural a traves di varios 
iniciativa. Plan di Gobierno 2025-2029 ta pa sigui inverti den Ban Caya. Por hasta menciona 
cu pa 2025 e siguiente Ban Caya ta planea caba unda cu e siguiente districto lo ta Santa Cruz. 

13.16.2. Johan Cruyff y Jantje Beton
 Plan di gobierno 2025-2029 ta pa construi tres (3) parke, esta Lago Heights park, Pos Chikito 
Park y Sabana Basora Park cu lo brinda nos ciudadanonan mas oportunidad pa haci ehercicio 
y tambe pa por pasa tempo cu e muchanan den seno familiar. 

13.17. PROYECTONAN CU IBISA 2025-2029
13.17.1. Caredanan nacional y internacional

Den temporada 2025 pa 2029 IBiSA lo boost su caredanan anual cu un concepto unico di 
participacion. Cuater (4) careda grandi lo forma e temporada di coremente di IBiSA unda cu 
den 2025 lo organisa tur careda nacional y internacional.

● Betico Memorial Run 5 y 10 kilometer.
● Aruba International Half Marathon 21 km.
● Turibana Loop 5 y 10 km y.
● Lotto Golden Run 10km.

Gobierno lo introduci un contra holoshi y na final di e cuater (4) caredanan lo saca e ganado 
absoluto di e temporada di IBISA/Lotto Run 2025. Tambe lo introduci un Finisher Medal unico 
cu ta simbolisa e final di e temporada di participacion na tur cuater (4) careda. 

Por ultimo Aruba International Marathon tambe lo mira un cambio den 2025 cu un “Time Trail 
Pilot” pa bais. Lo habri 1.000 slot pa e prome edicion di e careda aki cu siguramente lo bira 
sumamente exitoso. 

13.17.2. Schoolsporttest

Parti di e proyecto sport database, lo tin for di IBISA e schoolsporttest di tur mucha cu ta bay 
scol unda nos ta midi y registra nos muchanan den sistema. Ta registra nan peso, largura, 
condicion, y forsa. Di e informacion aki lo traha un database anual di tur nos studiantenan na 
Aruba. Un proyecto cu lo wordo getrek door di Lotto, Gobierno, IBiSA, Erasmus+ and European 
Solidarity Corps Platform y Fundacion Tur Cos Ta Posibel. 

UN COMUNIDAD FUERTE Y 
SALUDABEL DANKI NA DEPORTE
Deporte ta mas cu simplemente un entretenimento. Cu e inversionnan planea pa 
2025-2029 nos deportistanan lo por practica nan deporte den espacionan nobo, 
di calidad y cu ta cumpli cu standardnan internacional. Durante e practicanan aki 
nos mucha-, hoben- y adultonan ta practica diferente habilidad tambe, manera 
teamwork, liderazgo, confiansa, respet y disciplina. 

Deporte no ta solamente train bo curpa y bo habilidadnan, pero e ta tambe yuda 
pa despeha e mente, brindando asina e espacio pa procesa sentimentonan di por 
ehempel ansiedad y stress. Di e forma aki nos ta percura pa nos mucha-, hoben- y 
adultonan ta saludabel tanto fisicamente como mentalmente, tin habilidadnan pa 
lidera y uni.

E meta ta pa keda construi 
relacionnan solido den Reino y 
cu otro nacionnan, promoviendo 
cooperacion, progreso, respet 
muto y desaroyo sostenibel.

FORTALECIENDO LASONAN: 
CONEXION DI REINO HULANDES Y 
PAISNAN DEN REGIO

RELACIONNAN DEN REINO 
Y DEN EXTERIOR
CAPITULO 14

14.1.1. Mantene un bon relacion den Reino

Desde 1986 cu pais Aruba a logra su Status Aparte y despues na 1996 a anula e fecha di 
independencia for di e Statuto di Reino. 

● Aruba como parti di Reino Hulandes: 
E pueblo di Aruba den su mayoria ta na fabor pa Aruba keda forma parti di Reino Hulandes.

● Famia Real: 
E relacion y aprecio di nos pueblo pa cu e Famia (di Cas) Real, e pueblonan di Hulanda, Corsou, 
Sint Maarten y islanan BES lo keda e vinculo pa nos sigui traha cu otro den Reino Hulandes.

● Relacion partido Movimiento Electoral di Pueblo cu Hulanda: 
Den e ultimo añanan, pero sigur e delaster cuater añanan, Movimiento Electoral di Pueblo a sa 
di surpasa e distancia cu por tabata existi entre Aruba y politiconan Hulandes.

● Aruba como partner den Reino Hulandes: 
E brugnan cu a wordo construi a convence Hulanda cu Aruba ta un partner serio den Reino y 
cu mester tene cuenta cu ne.

● Aruba, pais autonomo den Reino Hulandes: 
Movimiento Electoral di Pueblo den historia politico di nos pais a hunga un rol grandi den 
realisa y construi pais Aruba autonomo den Reino Hulandes.

● Respet mutuo: 
Movimiento Electoral di Pueblo ta kere den un bon relacion den Reino, basa riba madurez y 
respet mutuo.

14.1.2. Lucha pa igualdad y equidad entre partnernan den Reino

● Crisis financiero, economico social na 2017: 
Movimiento Electoral di Pueblo a experencia desde inicio di su Gobierno na 2017 un crisis 
financiero, economico y social, e crisis na e pais bisiña Venezuela mas e crisis di COVID-19.

● Movimiento Electoral di Pueblo ta soluciona problemanan di crisis: 
Movimiento Electoral di Pueblo a demostra tanto den Gobierno como den Parlamento madures 
politico, capacidad, responsabilidad y seriedad den su decisionnan y maneho pa soluciona e 
problemanan grandi cu e crisisnan menciona a ocasiona.

●  Respet mutuo den Reino Hulandes: 
Movimiento Electoral di Pueblo ta boga pa tin trankilidad, siguridad, stabilidad, confiansa, 
cooperacion y respet den Reino Hulandes entre e partnernan den Reino.

● Deficit Constitucional: 
Den plan di gobierno 2025-2029 tin como meta pa soluciona e deficit constitucional cu ta existi 
den Reino.

● Geschillenregeling: 
Plan di gobierno 2025-2029 ta pa concretisa e Geschillenregeling manera a wordo stipula den 
e cambio di Statuto di Reino na 2010.

● Reestablece e posicion constitucional di Aruba den Reino Hulandes: 
Reestablece e posicion constitucional di Aruba den Reino Hulandes, yega na acuerdonan 
bilateral cu Hulanda riba tereno financiero, economico y social preservando Aruba su autonomia.

● Statuto di Reino: 
Hopi importante ta pa pone enfasis riba e obligacion cu cada pais den Reino tin conforme 
Statuto di Reino pa percura pa un bon gobernacion, siguridad huridico y salvaguardia e 
derechonan y libertadnan fundamental di tur ciudadano.

● Negosacion cu Hulanda: 
E crisis di COVID-19 a afecta Aruba fuertemente siendo un pais chikito. Aruba a haya un ayudo 
di Hulanda pero cu exigencianan desproporcional. Movimiento Electoral di Pueblo lo keda na 
mesa y convence Hulanda cu argumento y yega na exigencianan rasonabel.

● Landspakket y exigencianan di Hulanda: 
Movimiento Electoral di Pueblo lo sigui haci loke ta posibel pa reestablece e balansa entre 
e exigencianan Hulandes y e posibilidadnan y alcance real di Aruba pa por cumpli. Parti di 
esaki a ser demostra den e acuerdo riba Landspakket den cual Aruba ta demostrando su 
responsabilidad den e trabounan andando.

14.1.3. Optimalisa cooperacion cu otro

Respet ta encera tambe cu ta tene cuenta cu e realidad di nos limitenan y nos posicion 
geografico, e importancia y situacion geopolitico di nos region. Finalmente respet kiermen 
tambe pa brinda espacio pa nos pais por emancipa, crece y sigui desaroya. Plan di gobierno 
di 2025-2029 ta pa:

● Mehora laso cu otro islanan: 
Lo sigui traha mas cu e otro islanan riba tereno di husticia, aviacion civil, transporte maritimo, 
cuido medico, enseñansa, servicio di inmigracion y aduana, agricultura, cria y pesca.

● Landspakket G: 
Hulanda ta consciente cu mester mehora e conexion entre educacion y e mercado laboral 
(tambe pa e otro paisnan di Reino) den e Landspakket tema G, esey ta wordo atendi. Plan di 
gobierno 2025-2029 ta pa sigui traha riba esaki. 

● Cursonan den colaboracion cu Hulanda: 
Movimiento Electoral di Pueblo lo colabora cu Hulanda pa, por ehempel, cursonan di LBO, 
MBO (y posiblemente titulo asocia den cierto areanan manera agricultura, pesca, biodiversidad, 
sector di servicio, energia sostenibel y IT) ta disponibel pa e hobennan di Aruba pa mehora nan 
oportunidadnan riba e mercado laboral.

● Conocemento y habilidad digital: 
Tambe ta ora pa pone atencion special na conocemento y habilidadnan digital. Inverti den 
calidad di educacion ta fundamental pa un bon desaroyo di e hubentud Arubano.

● Cooperacion area cultural: 
Den e ramo cultural Hulanda tin intencion pa crea un fondo pa patrimonio cultural y un plan 
di incentivo pa colaboracion y e innovacion creativo entre e artistanan y e industria creativo. 
Movimiento Electoral di Pueblo lo busca cooperacion pa logra beneficio pa nos artistanan y e 
mundo creativo local.

14.2. RELACIONAN INTERNACIONAL

Aruba, mescos cu e demas paisnan autonomo den Reino, lo beneficia di un posicion mas 
solido den e area economico internacional. Aruba, formando parti di Reino, mester hunga 
un rol mas activo den diplomacia y politica comercial.

● Den cooperacion cu nos partnernan den Reino nos mester trata na yega na un maneho y 
acercamento comun den relacion cu nos paisnan bisiña manera Colombia y Venezuela.

● Tambe lo sigui explora posibilidadnan pa cooperacion den e region manera Surnam, caminda 
un MOU a wordo firma na october 2024.

● Nos lo explora e oportunidad pa cuminsa participa atrobe na encuentronan regional riba 
tereno di salud publico, agricultura, cria y pesca, labor, energia, turismo, deporte, educacion, 
transporte maritimo y aviacion pa a base di esfuerso mutuo, por yega na progreso y bienestar 
di nos pueblo di Aruba.

● Movimiento Electoral di Pueblo lo coopera pa establece un grupo di trabou entre e islanan 
Hulandes riba e topiconan di politica di migracion y asilo.

	- Den e cuadro aki Movimiento Electoral di Pueblo lo sigui activamente busca apoyo den 
Reino pa mantene su posicion economico den e region y promove stabilidad na Aruba.

	- E poblacion di Aruba no mag bira victima di e crisis na Venezuela of otro desaroyonan 
geopolitico dentro di region.

● Lo sigui haci uzo di Aruba su posicion den EU (OCTA) pa busca fondonan Europeo.

● Lo profila Aruba riba foronan regional y internacional pa beneficio di Aruba (por ehempel 
SIDS-Small Islands Development States, UNDP).

14.3. ATENCION PA NOS LOGRONAN ESTATAL DEN PASADO

Lo pone atencion special pa nos logronan estatal di pasado. Ta importante siña for di nos 
pasado. Pa e motibo aki tanto Gobierno como Parlamento lo mester pone atencion special na 
entre otro fecha di aniversario di:

• Na 2027: 50 aña Referendum di independencia, 25 di maart di 197
• Na 2028: 45 aña di Conferencia di Mesa Rondo (RTC), 12 di maart di 1983;
• Na 2028: 165 aña di abolicion di sclavitud, 1 di juli di 1863;
• Na 2029: 35 aña di expiracion di articulo 62 di Statuut, 10 di januari di 1994;
• Na 2029: 75 aniversario di Statuut di Reino, 15 di december di 1954.

Lo establece un Centro di conocemento estatal pa promove den comunidad elementonan 
basico di estado di derecho. Pa medio di e iniciativa aki lo sigura tanto un conscientisacion 
publico riba e tema aki na Aruba como tambe un creacion di consciencia politico den Reino cu 
Aruba ta trata e tema di autonomia y derechonan fundamental na un manera serio.

UN REINO HULANDES
CU PARTNERNAN IGUAL
Movimiento Electoral di Pueblo ta kere den e balor agrega di Reino y ta dedica 
pa mantene bon relacionnan den Reino a base di cooperacion y respet mutuo. 
Ademas ta boga pa extende cooperacion cu paisnan den regio y organisacionnan 
internacional hunto cu e ministerio di Relacionnan Exterior di Reino.

E meta ta pa sigura cu e finansas 
publico di Aruba ta suficientemente 
fuerte pa sostene metanan di 
desaroyo a largo plaso, mientras 
cu tin flexibilidad pa responde na 
retonan global cu ta surgi.

FINANSAS PUBLICO SOSTENIBEL 
TA POSICIONA ARUBA RIBA 
E BON CAMINDA

FINANSAS PUBLICO 
SOSTENIBEL

CAPITULO 15

Finansas publico sostenibel ta esencial pa garantisa stabilidad economico a largo plaso y stimula 
e condicionnan pa crecemento y desaroyo na Aruba. E plan di gobierno di 2021-2025 a pone 
e fundeshi pa disciplina fiscal, reduccion di debe y mehora coleccion di entrada di gobierno. 
Basa riba esfuersonan aki, e plan di 2025-2029 lo enfoca riba fortalece responsabilidad fiscal, 
amplia mecanismonan pa coleccion di entrada, optimalisa gastonan publico y sigura cu e 
inversionnan di gobierno ta alinia cu e metanan di sostenibilidad y diversificacion economico 
di Aruba a largo plaso.

E plan ta pone prioridad riba sostenibilidad fiscal, reduccion di dependencia riba financiamiento 
exterior y crea sistemanan di maneho financiero publico mas eficiente. E meta ta pa crea 
un marco fiscal resistente cu ta sostene tanto e crecemento economico como e provision di 
servicionan publico di calidad halto, mientras cu ta sigura cu e debe publico ta keda sostenibel.
                                                                                                                                                                                                                                                                                                    
15.1. RESPONSABILIDAD FISCAL Y MANEHO DI DEBE

Maneha e debe publico di Aruba y sigurando e sostenibilidad a largo plaso di su maneho fiscal 
ta e prioridadnan mas grandi pa e plan di gobierno 2025-2029. Door di sigui cu e esfuersonan 
haci den e periodo di 2021-2025, e gobierno lo enfoca riba consolidacion fiscal y reduccion 
di debe mientras cu ta duna sosten na inversionnan strategico cu ta stimula crecemento 
economico.

15.1.1. Reduccion di debe publico

● Metanan pa reduccion di debe: 
E gobierno lo sigui implementa un strategia pa reduci debe, cu un meta pa drenta e ratio di 
debe-pa-PIB (debt to GDP) bou di 70% pa 2029. Esaki lo encera un adherencia estricto di 
disciplina fiscal, limitando deficitnan presupuestario continuando cu realisacion di surplus riba 
presupuesto y sigura cu si tin necesidad prestamo ta wordo haci solamente pa inversionnan 
hopi productivo.

● Mehora capacidad pa maneha debe: 
Fortalece e capacidad di Departamento di Finansas pa maneha e portfolio di debe publico 
di Aruba di un manera mas eficaz. Lo traha pa amplia e madurez di debe, reduci costo di 
prestamo y limita exposicion na fluctuacionnan di interes.

● Desaroyo di un fondo soberano: 
Basa riba e discucionnan inicial for di e plan di gobierno anterior lo establece un Fondo di 
Inversion y Debe cu por actua como un buffer pa economia di Aruba den momento di crisis. 
E fondo aki lo wordo sosteni pa entradanan publico strategico, recurso natural y entrada di 
turismo, sigurando sostenibilidad fiscal a largo plaso.



128

P
R

O
G

R
A

M
A
 D

I P
A

R
T

ID
O

15.1.2. Reglanan fiscal y disciplina presupuestario
● Introduci reglanan fiscal: 
Formalisa reglanan fiscal cu ta limita crecemento di gastonan publico, limitenan di prestamo 
cu e meta di sostenibilidad fiscal y sigura cu e maneho fiscal di Aruba ta keda prudente y 
sostenibel. E reglannan lo wordo ancra den ley pa preveni desvio fiscal y mantene salud fiscal 
a largo plaso.
● Marco presupuestario balansa: 
E gobierno lo aspira pa mantene un presupuesto cu surplus colectivo, sigurando cu gastonan 
no ta supera entrada. Pa 2029, e meta ta pa crea un marco fiscal autosostenibel cu ta reduci 
dependencia riba prestamento y minimisa gasto.

15.1.3. Transparencia y responsabilidad den finansas publico
● Fortalece transparencia financiero: 
Sigui mehora e transparencia den finansas publico door di pone presupuestonan di gobierno, 
gastonan y dato di debe accesibel publicamente. Esaki lo wordo logra por medio di plataforma 
online cu lo permiti ciudadanonan sigui e gastonan di gobierno y tene oficialnan publico 
responsabel.

●  Auditorianan independiente y reporte financiero: 
Fortalece e rol di institucionnan independiente como Contraloria General pa haci auditorianan 
regular di e cuenta di gobierno y sigura cu e fondonan publico ta wordo maneha di manera 
transparente y eficaz. E gobierno lo compromete pa publica raportnan financiero regularmente 
cu ta duna detayenan di e uzo di recurso publico.

15.2. MEHORA DI COLECCION DI ENTRADA
Lo crea un base financiero sostenibel pa servicionan publico y inversionnan, e gobierno lo enfoca 
riba aumenta e eficiencia di coleccion di entrada. Esaki ta inclui reformanan fiscal, amplia e base 
di impuesto y sigura pa cumpli cu e leynan di impuesto cu ta existi. Cu sosten di instancianan 
internacional lo inverti den hermentnan di proyeccion cu lo sostene departamentonan mas 
miho ainda den formulacion di presupuestonan.

15.2.1. Reforma fiscal completo

● Ampliacion di e base di impuesto: 
E gobierno lo enfoca riba amplia e base di impuesto pa sigura cu fuentenan di entrada ta stabil 
y ta refleha e economia moderno. Esaki lo envolvi reduccion di e dependencia riba sectornan 
(como turismo) door di aumenta e coleccion di entrada for di otro sectornan como tecnologia, 
energia renobabel y industrianan creativo.

● Sistema di Impuesto di Balor Aregla (BTW): 
E plan di Movimiento Electoral di Pueblo di 2021-2025 a inicia discusion riba e transicion for 
di un sistema di impuesto indirecto na un modelo di Impuesto di Balor Agrega (BTW). Debi cu 
no tabatin sosten politico pa e sistema aki a scoge pa adapta e sistema actual di BBO di tal 
forma cu esaki ta refleha un BTW. E plan di 2025-2029 lo continua pa informa y busca sosten 
pa implementa e reforma aki completamente. Punto di salida si ta keda cu tur instancia tanto 
gubernamental y sector priva mester ta cla pa introduccion di un BTW. Tanten cu esaki no ta e 
caso lo mantene e sistema manera cu e ta awor pa evita un cambio y despues no por cumpli.

15.2.2. Fortaleciendo cumplimento fiscal

● Digitalisando sistemanan di coleccion di impuesto: 
Sigui inverti den sistemanan di coleccion di impuesto digital cu ta haci’e mas facil pa negoshinan 
y individuonan paga impuesto, haci pago y haya acceso na nan archivo di impuesto online. 
Esaki lo reduci e carga administrativo y mehora e eficiencia general di coleccion di impuesto.

● Campañanan pa cumplimento fiscal: 
Lansa campaña nacional pa mehora e cumplimiento di contribuyentenan, cu un enfoke riba 
educa ciudadanonan y negoshinan tocante e importancia di pago di impuesto y e consecuencia 
di no-cumplimento. E gobierno lo uza analitica di dato pa identifica riesgonan di evasion fiscal 
y enforsa ley na unda ta necesario.

● Combati evasion di impuesto: 
Fortalece e capacidad di e autoridad di Impuesto pa combati evasion di impuesto door di 
enforsa e leynan di impuesto cu ta existi como mas riguroso y cera e brechanan. E gobierno lo 
adopta miho practicanan internacional pa sigui y ataca fluho di fondo ilicito.

15.2.3 Diversificando fuentenan di entrada

● Impuestonan di turismo: 
Sigui uza impuestonan di turismo como un fuente clave di entrada, sigurando cu e sistema di 
impuesto ta husto pero tambe ta contribui na e sostenibilidad a largo plaso di e infrastructura di 
turismo di Aruba. Un parti di e entrada for di impuestonan di turismo lo wordo dirigi pa mantene 
sostenibilidad ambiental y apoya iniciativa di eco-turismo.

15.3. OPTIMALISA GASTONAN PUBLICO

Gasto publico eficiente y estrategico ta esencial pa logra e metanan social y economico di 
Aruba. E plan di 2025-2029 lo enfoca riba garantisa cu gasto di gobierno ta enfoca, eficiente y 
alinia cu prioridadnan di desaroyo a largo plaso, incluyendo educacion, salud, infrastructura y 
adaptacion climatico.

15.3.1. Presupuesto basa riba rendimento

● Presupuesto basa riba maneho: 
Basa riba e esfuersonan di 2021-2025, e gobierno lo implementa presupuesto basa riba maneho, 
cu ta relaciona gasto di gobierno cu metanan specifico di maneho y resultado. E metodo aki ta 
sigura cu fondonan publico ta wordo asigna eficientemente y den liña cu metanan di desaroyo 
nacional.

● Midi e eficiencia di gastonan publico: 
Introduci indicadornan clave di rendimiento (KPIs) pa midi e efectividad di gasto publico den 
diferente sector. E KPIs lo sigui con bon programanan di gobierno ta cumpli cu nan metanan y 
si nan ta entrega balor pa cen.

15.3.2.  Racionalisa gastonan di gobierno

● Reduccion di gasto no productivo: 
E gobierno lo haci un revision completo di tur gasto publico pa identifica y elimina gastonan 
innecesario of no productivo. Esaki lo inclui streamlining di operacionnan di gobierno, 
reduccion di gastonan administrativo y sigura cu programanan publico ta di beneficio tangibel 
pa ciudadanonan.

● Iniciativanan pa eficiencia den sector publico: 
Como parti di e agenda di reforma di sector publico, e gobierno lo sigui esfuersonan pa aumenta 
eficiencia den provision di servicionan publico. Esaki ta inclui digitalisacion di servicionan 
di gobierno, reduccion di burocracia y promove solucionnan di e-Gobierno pa baha costo 
operacional.

15.3.3. Inversionnan strategico di capital

● Inverti den infrastructura y capital humano: 
Mientras cu ta mantene disciplina fiscal, e gobierno lo pone prioridad riba inversionnan strategico 
di capital cu ta sostene crecemento economico a largo plaso. Esaki ta inclui inversionnan den 
infrastructura pa energia renobabel, transformacion digital, transporte publico y desaroyo di 
educacion y habilidadnan.

● Inversionnan pa resiliencia climatico: 
E gobierno lo sigui pone prioridad riba inversionnan cu ta sostene e metanan di Aruba pa 
adaptacion climatico y sostenibilidad, inclui proyectonan di infrastructura cu ta protege contra 
e nivel di lama cu ta subi, mehora maneho di recurso di awa y promove energia renobabel.

15.4. FORTALECIENDO GASTO SOCIAL Y CRECEMENTO INCLUSIVO

E strategia di finansas publico sostenibel di Aruba mester sigura cu e medida pa consolidacion 
fiscal y eficiencia no ta compromete e calidad di servicionan publico, particularmente den e 
area di proteccion social, educacion y salud.

15.4.1. Protehe gastonan social

● Programanan di proteccion social: 
Sigura cu programanan esencial di proteccion social ta keda financia completamente, 
particularmente esnan cu ta sostene populacion vulnerabel, como famianan cu entrada abou, 
hendenan grandi y individuonan cu incapacidad.

● Gasto social enfoca: 
Mehora e enfoke di gasto social pa sigura cu beneficio ta yega na e hendenan cu mas necesidad. 
Esaki lo wordo logra via plataforma digital cu ta maneha programanan di bienestar social na 
un manera mas eficiente, reduciendo e riesgo di fraude y sigurando cu fondonan ta distribui 
na ciudadanonan cu ta elegibel. Door di uza modelonan basa riba dato, e gobierno por asigna 
miho recurso na e populacionnan mas vulnerabel, sigurando acceso equitativo na e rednan di 
proteccion social.

15.4.2. Duna prioridad na educacion y cuido di salud

● Financiamiento sostenibel pa educacion: 
Sigura cu educacion ta keda un prioridad den gasto publico, cu un enfoke riba inversionnan a 
largo plaso den entrenamento di maestro, desaroyo di infrastructura y plataforma di enseñansa 
digital. Door di mantene un sistema di educacion fuerte, Aruba por construi capital humano cu 
ta contribui na crecemento economico futuro.

● Acceso universal na cuido di salud: 
E gobierno lo sigui pone prioridad riba acceso universal na cuido di salud, sigurando cu e 
servicionan di salud ta accesibel y sostenibel. Door di inverti den cuido di salud preventivo 
y mehoracion di eficiencia den e sistema di cuido di salud, e gobierno lo traha pa controla 
gastonan mientras cu ta mantene servicionan di halto calidad pa tur ciudadano.

15.5. MANEHONAN FISCAL RESILIENTE PA CLIMA

Como e cambio climatico ta impacta cada bes mas e economia y infrastructura di Aruba, e 
plan di 2025-2029 lo integra resiliencia climatico den e maneho di finansas publico. Manehonan 
fiscal sostenibel mester tuma na cuenta risiconan ambiental, sigurando cu e marco financiero 
di Aruba ta suficientemente fuerte pa enfrenta reto relaciona cu e clima.

15.5.1. Presupuesto responsivo pa clima

● Presupuesto renobabel: 
Implementa practica di presupuesto renobabel cu ta integra consideracionnan ambiental 
den e proseso di planificacion fiscal. Esaki lo sigura cu gasto publico ta sostene metanan 
di adaptacion climatico y sostenibilidad ambiental, cu un porcion di e presupuesto nacional 
dedica pa proyectonan cu ta promove energia renobabel, agricultura sostenibel y proteccion 
di costa.

● Risiconan fiscal relaciona cu clima: 
E gobierno lo evalua e risiconan fiscal relaciona cu cambio climatico, como gastonan relaciona 
cu eventonan extremo di tempo, aumento di nivel di lama y desasternan natural. Pa mitiga e 
risiconan aki, Aruba lo establece fondonan di contingencia y programanan di preparacion pa 
desaster pa sigura stabilidad financiero den gara di un posibel shock ambiental.

15.5.2. Inversion sostenibel den infrastructura
● Infrastructura resiliente pa clima: 
Pone prioridad riba inversionnan den infrastructura resiliente pa clima, incluyendo caya, brug 
y edificionan publico cu por sostene e efecto di nivel di lama cu ta subi y actividadnan di 
tormenta cu ta aumenta. E gobierno lo colabora cu institucionnan financiero internacional pa 
haya financiamiento pa proyectonan grandi.

● Financiamento pa proyectonan renobabel: 
Explora mecanismo innovado di financiamento pa proyectonan di infrastructura renobabel, 
manera bonus renobabel y financiamiento climatico for di organisacionnan internacional. E 
hermentnan aki lo yuda Aruba financia e actualisacionnan necesario di infrastructura mientras 
cu ta cumpli cu su metanan di sostenibilidad.

Un componente clave di finansas publico sostenibel ta e habilidad pa monitorea 
y evalua manehonan fiscal den real-time, sigurando cu nan ta entrega e resultado 
cu ta busca y ahustando nan caminda ta necesario.

ESTABLECIENDO INDICADORNAN DI RENDIMENTO FISCAL

● Indicadornan Clave di Rendimento Fiscal (KPIs): 
E gobierno lo establece un set di indicadornan di rendimento fiscal pa sigui e 
efectividad di su reformanan di finansas publico. 
E KPIs lo inclui metricanan como:

-  Metanan pa ratio debe-pa-PIB.
-  Nivelnan di surplus presupuestario y crecemento di gastonan publico.
-  Eficiencia den coleccion di entrada di impuesto y tasanan di cumplimento.

● Raportnan fiscal anual: 
Publica raportnan fiscal anual cu ta duna actualisacion transparente riba e progreso 
di e gobierno pa logra su metanan di sostenibilidad fiscal. E raportnan aki lo wordo 
haci accesibel pa e publico y uza como un herment pa envolvimento di ciudadano y 
responsabilidad comparti.

FORTALECIENDO INSTITUCIONNAN FINANCIERO

● Fortifica capacidad den maneho financiero: 
Inverti den fortificacion di capacidad pa institucionnan di maneho financiero di 
Aruba, inclui Ministerio di Finansas, e Autoridad di Impuesto. E institucionnan lo 
ricibi entrenamento y recurso pa mehora nan capacidad pa maneha finansas 
publico, enforsa cumplimiento y sigura e sostenibilidad a largo plaso di manehonan 
di gobierno.

VISION A LARGO PLASO   
PA FINANSAS PUBLICO SOSTENIBEL
E strategia di finansas publico sostenibel pa 2025-2029 ta pone e fundeshi pa 
un marco fiscal resistente, inclusivo y dirigi na futuro cu ta sostene e metanan di 
desaroyo economico a largo plaso di Aruba, mientras cu ta sigura responsabilidad 
fiscal. Door di enfoca riba consolidacion fiscal, mehora di coleccion di entrada, y 
optimalisacion di gasto publico, e gobierno lo posiciona Aruba pa enfrenta reto di 
futuro, inclui cambio climatico, desaroyo economico y incertidumbrenan global.

MONITOREO Y
EVALUACION DI   
MANEHONAN FISCAL

PRIORIDADNAN CLAVE  A LARGO PLASO   
PA FINANSAS PUBLICO SOSTENIBEL

E strategia di finansas publico sostenibel pa 2025-2029 ta pone e fundeshi 
pa un marco fiscal resistente, inclusivo y dirigi na futuro cu ta sostene e 
metanan di desaroyo economico a largo plaso di Aruba, mientras cu ta sigura 
responsabilidad fiscal. Door di enfoca riba consolidacion fiscal, mehora di 
coleccion di entrada, y optimalisacion di gasto publico, e gobierno lo posiciona 
Aruba pa enfrenta reto di futuro, inclui cambio climatico, desaroyo economico y 
incertidumbrenan global. 

1.	 Logra stabilidad fiscal:                                                                                                                              
Pa 2029, Aruba tin como meta pa mantene un presupuesto cu surplus y sigura 
cu debe publico ta manehabel na nivel sostenibel, cu un ratio debe-pa-PIB 
bou di 70%. Esaki lo permiti e gobierno pa responde mas efectivo na shock 
economico y sigura cu recurso publico ta disponibel pa inverti den proyectonan 
di desaroyo a largo plaso.

2.	 Diversifica fuentenan di entrada:                                                                               
E meta a largo plaso ta pa diversifica e base di entrada di Aruba, mas aya di 
dependencia riba turismo, door di desaroya sectornan como energia renobabel, 
agricultura, tecnologia y industrianan creativo. Esaki lo sigura cu e finansas 
publico ta menos vulnerabel na shocknan economico y por sostene crecemento 
economico sostenibel.

3.	 Inverti den resiliencia climatico y sostenibilidad:                                                        
E strategia fiscal di Aruba ta alinia estrictamente cu su metanan di sostenibilidad 
ambiental. Inversionnan den energia renobabel, resiliencia climatico y 
infrastructura sostenibel lo crea un economia mas resistente na clima, sigurando 
cu e finansas publico ta protegi contra e riesgo a largo plaso di cambio 
climatico.

4.	 Fortalece maneho di finansas publico:                                                                     
E gobierno lo sigui mehora e sistemanan di maneho di finansas publico pa 
aumenta eficiencia, transparencia y responsabilidad. Door di adopta plataforma 
digital, presupuesto basa riba maneho y gasto basa riba rendimiento. E finansas 
publico di Aruba lo ta maneha cu mas efectividad.

5.	 Sigura crecemento inclusivo y equitativo:                                                                
E vision a largo plaso di Aruba ta inclui stimula crecemento inclusivo cu ta 
beneficia tur ciudadano. Esaki ta inclui proteha e financiamento pa servicionan 
social, promove creacion di empleo den sector emergente y sigura cu e 
manehonan fiscal ta contribui na reduci desigualdad y apoya esnan mas 
vulnerabel den sociedad.

UN ARUBA FINANCIERO 
RESILIENTE Y INCLUSIVO
E plan pa finansas publico sostenibel 2025-2029 ta posiciona Aruba riba un 
caminda pa sostenibilidad fiscal, resiliencia economico, y crecemento inclusivo. 
Door di sigui implementa reformanan fiscal, inverti den resiliencia climatico y 
stimula fuentenan di entrada nobo, e gobierno lo sigura cu e finansas publico di 
Aruba ta suficientemente fuerte pa sostene metanan di desaroyo a largo plaso, 
mientras cu tin flexibilidad pa responde na retonan global cu ta surgi.

E strategia aki ta refleha e compromiso di Aruba pa un maneho fiscal responsabel, 
sigurando cu e salud financiero di e isla ta alinia cu su obhetivo mas amplio di 
desaroyo sostenibel, equidad social y diversificacion economico. Pa 2029, Aruba 
lo ta riba bon caminda pa bira un economia financieramente resistente, basa riba 
reduccion di carbon y inclusivo cu ta sirbi e necesidadnan di tur su ciudadanonan.

Pa por realisa e programa di Movimiento Electoral di Pueblo ta presenta con esaki 
lo ser carga door di presupuestonan 2025-2029. Punto di salida ta keda mantencion 
di e normanan financiero acorda dentro di ley y debi na e espacio financiero cu ta 
ser crea, lo cuminsa duna bek na pueblo manera treci dilanti den e programa y e 
puntonan di prioridad di partido. Esaki por ser mira den e fondonan relaciona cu 
subsidio y traspaso local y credito cual lo ser destina entre otro pa nos grandinan, 
studiantenan cu no tin e forsa financiero pa cumpli cu pagonan escolar y esnan 
cu ta ricibi sosten social. Hunto cu esaki lo cuminsa inverti mas tambe pa cumpli 
cu deseonan di e pueblo.

Importante den esaki ta cu un programa di gobernacion presenta den un campaña 
electoral mester por ta realistico pa na momento cu pueblo duna bo e confiansa 
pa goberna. Cu esaki Movimiento Electoral di Pueblo ta demostra un bes mas di ta 
pionero den presentacion di un programa completo y demostra cu su experencia 
y trabounan desplega desde 2017 ta cla pa continua pa traha na bienestar di pais 
Aruba.

UN PAIS RESILIENTE 
Y INNOVATIVO

PRESUPUESTO TENTATIVO 2025-2029

STABILIDAD Y PROGRESO

Durante e ultimo siete aña, Partido MEP 
den Gobierno bou di liderazgo di nos Lider 
Evelyn Wever-Croes, a guia Aruba den 
algun di su momentonan mas desafiante, 
cu no a haci e periodo di gobernacion 
aki facil. For di e crisis financiero te na e 
pandemia, nos a enfrenta cada obstaculo 
cu determinacion y resiliencia, na forma 
exitoso pa tur ciudadano.

Awo apenas cuatro aña despues di e 
pandemia, MEP den Gobierno a logra 
trece stabilidad pa nos pais y a crea 
espacio financiero pa sigui maneha nos 
pais. 

Pero nos trabou no ta cla. Nos ta 
comprometi pa haci mas pa nos pueblo. 
Den e periodo nos dilanti, Partido MEP ta 
bay enfoca riba siete punto di prioridad. 

Partido MEP y nos Lider a demostra di por 
goberna e pais aki, y ta cu e experiencia 
aki nos sa cu nos por sigui eleva Aruba 
y sigui mehora calidad di bida pa tur 
ciudadano. Hunto, nos por construi un 
futuro mas briyante y prospero pa tur 
hende. 

7 PUNTO DI
PRIORIDAD

CAPITULO 16

SIGUI BAHA COSTO DI BIDA: 
● Amplia e canasta basico aun mas 
● Mas conscientisacion pa cu control di prijs 
● Habri posibilidad pa importa carni y galiña for di Colombia 
● Yuda comerciantenan baha nan gastonan di importacion, 
● pa asina  baha gasto di producto 

MEHORA PODER DI COMPRA DI NOS CIUDADANONAN:
● Sigui aumenta pensioen
● Sigui aumenta sueldo minimo
● Sigui aumenta onderstand pa esnan cu limitacion
● Sigui baha tarifa di loonbelasting pa bo keda cu mas placa di bo
    salario, incluyendo overtime, den bo man fin di luna of kinsena
● Baha tarifa di coriente y introduci un subsidio (‘energie toeslag’) 
    pa famianan den necesidad no keda sin awa ni coriente
● Introduci un subsidio (‘creche toeslag’) pa mayornan cu tin yiu cu 
    ta bay creche
● Mas vivienda social y vivienda pagabel

● Innovacion den cuido pa haya cita cu dokter
    y resultado di testnan mas lihe
● Elimina listanan di espera den specialisacionnan mas necesario
● Amplia e servicionan pa salud mental, cu ta wordo duna door 
    di Respaldo y Stichting Hunto, cu mas psicologo 
● Enfoca riba prevencion di salud mental y explora e posibilidad 
    pa AZV cubri esaki
● Remedinan pa pensionadonan lo cay bou di AZV atrobe

● Enseñansa accesibel pa tur mucha y hoben
● Elimina e schoolgeld pa scolnan kleuter y scolnan
    basico pa famianan den necesidad
● Subsidio pa famianan vulnerabel y entrada cu no ta 
    halto, cu yiunan cu ta bay scol avansa, pa ‘boekengeld’ 
    y calculator; e ta bay conta pa TUR scol avansa
● Mehora structura di cuido (“zorg structuur”) 
    pa docente y pa studiantenan na tur scol
● Adapta e curiculo uzando digitalisacion y 
    crea espacio pa studiantenan desaroya
● Inclui cultura aun mas den enseñansa
● Crea e posibilidad pa enseñansa personalisa 
    (“gepersonaliseerd onderwijs”)

COSTO DI BIDA

SALUD

ENSEÑANSA 

MEHORA CONDICIONNAN LABORAL

PENSIONADONAN 

● Sigui aumenta sueldo minimo
● Empodera trahadonan riba nan derechonan y
   asisti nan den ricibi e proteccion di nan derechonan
● Mas proteccion laboral y intensiva control 
● Explora e aparato gubernamental, introduci e posibilidad 
   di traha un dia pa siman for di cas, sin cu esaki ta afecta 
   e servicio of productividad negativamente (’flexwerken’)
● Explora e cantidad di oranan di trabou semanal, manteniendo 
   e mesun entrada, y con por introduci e “4-daagse werkweek”, 
   pues traha 4 dia so den un siman

● Sigui aumenta e pensioen di biehes na forma responsabel
● Sigui baha e peso di impuesto riba pensioen
● Mehora e cuido pa nos adultonan mayor, pa por duna 
   cuido di calidad y mas structura, na cas y den casnan di 
   cuido, y crea mas casnan di cuido 
● Mehora cuido di salud di nos pensionadonan, y amplia e 
   ekipo di dokter geriatra

BARIONAN

● Asfalta camindanan den barionan financia a traves di creacion
    di un ‘investeringsfonds’ y pone luz di caminda pa mas siguridad
● Combati e problema di cacho riba caya y cu no tin doño
● Combati e sushedad cu tin riba Aruba, 
   - Enfoca riba campañanan di conscientisacion pa tene Aruba limpi
   - Acopla cu multa pa esnan cu ta sigui susha Aruba
   - Eeduci e tarifa di esnan cu tin cu benta sushi afo
   - Pone baki den tur bario, disponibel tur dia, sin costo adicional

DESAROYO SOSTENIBEL, 
DI BALOR HALTO Y IMPACTO ABOU
● No mas hotel
● Desaroyo mester bay den balansa cu conservacion di naturalesa
● 59% di Aruba ya ta area protehi pa ley, lo mantene esaki pa nos 
    futuro generacionnan




